
 
«Լույսեր» ՓԲԸ-ի կողմից թողարկվող կորպորատիվ արժեկտրոնային 

պարտատոմսերի 
 

ԾՐԱԳՐԱՅԻՆ ԱԶԴԱԳԻՐ 
«Լույսեր» ՓԲԸ 

Թողարկողի ֆիրմային անվանումը 

 
փակ բաժնետիրական ընկերություն 

Կազմակերպա-իրավական ձևը 

 
ՀՀ, ք. Երևան, 0031, Լենինգրադյան 31, բն 12 

Հեռ՝ (+374 44) 30 60 30, 30 66 30 
Էլ.-փոստ՝ info@luyser.am  

Կայք՝ www.luyser.am  
 

«ԱՐՄԲՐՈԿ» ԲԲԸ 
Գլխավոր տեղբաշխողի անվանումը 

 
բաց բաժնետիրական ընկերություն 

Կազմակերպա-իրավական ձևը 

   
ՀՀ, ք. Երևան, 0010, Հանրապետության 39  

Հեռ՝ (+374 11) 59 00 00 
Էլ.-փոստ՝ armbrok@armbrok.am, ib@armbrok.am  

Կայք՝ www.armbrok.am  
 

ՀՀ ԿԵՆՏՐՈՆԱԿԱՆ ԲԱՆԿԻ ԿՈՂՄԻՑ ԱԶԴԱԳՐԻ ԳՐԱՆՑՈՒՄԸ ՉԻ ՀԱՎԱՍՏՈՒՄ ՆԵՐԴՐՄԱՆ 
ԱՊԱՀՈՎՈՒԹՅՈՒՆԸ, ՆԵՐԿԱՅԱՑՎԱԾ ՏԵՂԵԿԱՏՎՈՒԹՅԱՆ ՃՇՏՈՒԹՅՈՒՆԸ ԿԱՄ 

ԻՍԿՈՒԹՅՈՒՆԸ։ 

 
Արժեթղթերի տեսակը՝ անվանական, արժեկտրոնային պարտատոմս 
Արժեթղթերի ձևը՝ ոչ փաստաթղթային 
Արժեթղթերի քանակը՝ համապատասխան թողարկման ծավալի ու անվանական արժեքի 
Արժեթղթերի անվանական 
արժեքը՝ 

1,000,000 (մեկ միլիոն) ՀՀ դրամ 

Արժեթղթերի թողարկման 
ծավալը՝ 

Դրամային պարտատոմսեր՝ առավելագույնը 1,500,000,000 (մեկ 
միլիարդ հինգ հարյուր միլիոն) ՀՀ դրամ 

Արժեկտրոնը՝ ենթակա է որոշման Թողարկողի Խորհրդի կողմից պարտատոմսերի 
տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ 

Շրջանառության 
ժամկետը՝ 

ենթակա է որոշման Թողարկողի Խորհրդի կողմից պարտատոմսերի 
տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ 

Ամփոփաթերթը պետք է դիտվի որպես «Լույսեր» փակ բաժնետիրական ընկերության 
(այսուհետ նաև՝ Թողարկող կամ Կազմակերպություն կամ Ընկերություն) 
պարտատոմսերի ազդագրի (այսուհետ՝ Ազդագիր) ներածական համառոտ 
նկարագրություն, և առաջարկվող պարտատոմսերում ներդրում անելու վերաբերյալ 
ներդրողի որոշումը պետք է հիմնված լինի ամբողջական Ազդագրի վրա: 
Ամփոփաթերթի կազմման համար պատասխանատու անձն ամփոփաթերթում 
պարունակվող տեղեկատվության ոչ ամբողջական կամ ապակողմնորոշիչ լինելու 
համար (այդ թվում՝ թարգմանությանը վերաբերող մասով) կրում է քաղաքացիական 
պատասխանատվություն, եթե այն ոչ ամբողջական կամ ապակողմնորոշիչ է Ազդագրի 
մյուս մասերի հետ դիտարկելու դեպքում: Ներդրողը կարող է ձեռք բերել Ազդագիրը և 
Ազդագրին կից ներկայացվող փաստաթղթերը թղթային տարբերակով Թողարկողի 
և/կամ «ԱՐՄԲՐՈԿ» բաց բաժնետիրական ընկերության (այսուհետ՝ Տեղաբաշխող) 
գլխամասային գրասենյակում, իսկ էլեկտրոնային տարբերակով՝ վերջիններիս 
ինտերնետային կայքերում՝ www.luyser.am, www.armbrok.am: 

2021-2022 թվականների դրությամբ ներկայացված բոլոր ֆինանսական տվյալների 
աղբյուրը Թողարկողի աուդիտ անցած տարեկան ֆինանսական հաշվետվություններն 
են, 2023 թվականի առաջին կիսամյակի դրությամբ՝ Թողարկողի աուդիտ չանցած 
կիսամյակային ֆինանսական հաշվետվություններ են, իսկ մնացած տվյալների 
ներկայացման աղբյուրն է Կազմակերպության ներքին տեղեկատվական համակարգը, 
ինչպես նաև պետական մարմինների և այլ կազմակերպությունների կողմից 
պաշտոնապես հրապարակված տեղեկատվությունը: 

 

1.1.1. Թողարկողի տվյալները և կապի միջոցները 

Թողարկողի լրիվ ֆիրմային անվանումն է՝ 
հայերեն՝ «Լույսեր» փակ բաժնետիրական ընկերություն,  
ռուսերեն՝ Закрытое Акционерное Общество “Луйсер”, 
անգլերեն՝ Luyser Closed Joint Stock Company 

Թողարկողի կրճատ ֆիրմային անվանումն է՝ 
հայերեն՝ «Լույսեր» ՓԲԸ,  
ռուսերեն՝ ЗАО “Луйсер”, 
անգլերեն՝ Luyser CJSC 

Թողարկողի պետական գրանցման վայրն 
է` 

 0031, ՀՀ, ք․ Երևան, Լենինգրադյան փ. 
31, բն. 12 

Թողարկողի պետական գրանցման 
համարն է` 

 271.120.1071408 

Թողարկողի գործունեության վայրն է՝  0031, ՀՀ, ք․Երևան, Լենինգրադյան 
31/30,  

Կապի միջոցները՝ 
 

 Հեռ.՝ (+ 374 44) 30 60 30, 30 66 30, 
Էլ. փոստ՝ info@luyser.am, 
Կայք՝ www.luyser.am 

 

Թողարկողին առնչվող հարցերի առաջացման դեպքում կարելի է դիմել «Լույսեր» ՓԲԸ 
–ի Գործադիր տնօրեն Գրիգոր Չիչոյանին կապի հետևյալ միջոցներով. հեռ.՝ (+374 44) 
30 60 30, 30 66 30, Էլ. հասցե՝ info@luyser.am։ 

http://www.luyser.am/
mailto:info@luyser.am


1.1.2. Թողարկողի համառոտ պատմությունը և ռազմավարությունը 

«Լույսեր» ՓԲԸ–ն գրանցվել է 2019 թ.-ի ապրիլի 29-ին, Հայաստանի 
Հանրապետության Արդարադատության նախարարության աշխատակազմի 
իրավաբանական անձանց պետական ռեգիստրի գործակալությունում։ Ներկայումս 
Կազմակերպությունն ունի 1 գրասենյակ Երևանում:  

Կազմակերպությունը իրականացնում է բազմաբնակարանային բնակելի 
համալիրների/շենքերի և բիզնես կենտրոնների կառուցապատում։  

Կազմակերպության տեսլականն է կառուցել որակյալ, էներգախնայող, 
յուրօրինակ ճարտարապետությամբ առանձնացող, «կանաչ» շենքեր։ 

1.1.3. Թողարկողի կանոնադրական կապիտալը և դրա կառուցվածքը 

Կազմակերպության կանոնադրական կապիտալը կազմում է 582,310,000 (հինգ 
հարյուր ութսուներկու միլիոն երեք հարյուր տասը հազար) ՀՀ դրամ առ 30.06.2023թ: 
Կանոնադրական կապիտալի կառուցվածքում 582,300,000 (հինգ հարյուր 
ութսուներկու միլիոն երեք հարյուր հազար) ՀՀ դրամը հողամասի շուկայական արժեքն 
է կանոնադրական կապիտալում ներդրման ժամանակ, իսկ 10,000 (տասը հազար) ՀՀ 
դրամը՝ կանոնադրական կապիտալի սկզբնական չափը մինչև հողամասի ներդրումը:  

Կանոնադրական կապիտալը բաղկացած է 582,310 (հինգ հարյուր ութսուներկու 
հազար երեք հարյուր տասը) սովորական բաժնետոմսերից, որոնցից յուրաքանչյուրի 
անվանական արժեքը կազմում է 1,000 (հազար) ՀՀ դրամ: Ընկերության բոլոր 
բաժնետոմսերը տեղաբաշխված են ու լրիվ վճարված։ Ընկերության վարկային 
պարտավորությունների պատշաճ և ամբողջական կատարման ապահովման 
նպատակով Ընկերության բոլոր հասարակ անվանական բաժնետոմսերը 
գրավադրված են։ 

1.1.4. Թողարկողի բիզնեսի նկարագիրը 

«Լույսեր» ՓԲԸ-ը իրականացնում է կառուցապատում։ Մասնագիտացած է 
բազմաբնակարանային բնակելի համալիրների/շենքերի և բիզնես կենտրոնների 
կառուցապատման և կառավարման մեջ։ Ընկերությունը հիմնադրվել է 2019թ․-ի 
ապրիլի 29-ին։ Ընկերության տեսլականն է կառուցել որակյալ, էներգախնայող, 
յուրօրինակ ճարտարապետությամբ առանձնացող, «կանաչ» բնակելի համալիրներ, 
բիզնես կենտրոններ և շինություններ։ 

Ազդագրի պատրաստաման դրությամբ Ընկերությունը պլանավորում է շահագործման 
2024թ․-ին հանձնել չորս շենքից բաղկացած բնակելի համալիրը (432 բնակարան, 409 
ավտոկայանտեղի և ավելի քան 2,000 քմ կոմերցիոն տարածք)։ Նախագծի 
ներդրումային ծավալը կազմում է մոտ 15 մլրդ ՀՀ դրամ, ակնկալվող հասույթը՝ մոտ 24 
մլրդ ՀՀ դրամ, վճարված հարկերը կկազմեն շուրջ 3.5 մլրդ դրամ։  

Նախատեսվում է նաև կառուցել 11 հարկանի բիզնես կենտրոն, մոտ 13,500 քմ 
վերգետնյա և 4,500 քմ ստորգետնյա տարածքով։ Ընկերությունը բիզնես կենտրոնը 
կառավարելու է տարածքը հանձնելով վարձակալության։ Բիզնես կենտրոնը ունենալու 
է տարածքի դիվերսիֆիկացված բաշխում՝ գրասենյակային տարածքից բացի այնտեղ 
ներկայացված են լինելու՝ ռեստորաններ (1,000 քմ), պոլիկլինիկա (2,500 քմ), 
մարզասրահ (1,200 քմ), հանդիպումների դահլիճ (500 քմ), ինչը թույլ կտա ապահովել 
տարածքների վարձակալության տոկոսի մշտապես բարձր ցուցանիշ՝ անկախ որևէ 
ոլորտում տիրող իրավիճակից։ Բիզնես կենտրոնի 7 հարկերի գրասենյակային 
տարածքները նախատեսված են վարձակալության համար։ Նախագծի ներդրումային 
ծավալը կազմում է մոտ 5.6 մլրդ դրամ (մոտ 14 մլն ԱՄՆ դոլար), ակնկալվող հասույթը 



վարձակալությունից՝ մոտ 820 մլն դրամ (2․05 մլն ԱՄՆ դոլար) տարեկան։ Նախագծի 
տարբեր փուլերում կստեղծվի 80-100 նոր աշխատատեղ, և պետական բյուջե 
ակընկալվող  վճարվելիք հարկերեը տարեկան կկազմի մոտ 250 միլիոն ՀՀ դրամ։  

1.1.5. Թողարկողի կազմակերպական կառուցվածքը 

Կազմակերպության կառուցվածքը ներկայացված է ստորև. 
 

 

1.1.6. Ակտիվների որակը 

2020թ.-ի դեկտեմբերի 31-ի դրությամբ Թողարկողի ընդհանուր ակտիվների 
մեծությունը, համաձայն աուդիտ անցած հաշվետվությունների, կազմել է 1.70 մլրդ ՀՀ 
դրամ: Նույն պահի դրությամբ Լևերեջի գործակիցը (ընդհանուր կապիտալի 
հարաբերությունն ընդհանուր ակտիվներին) կազմել է 28.6%: 2021թ.-ի դեկտեմբերի 
31-ի դրությամբ Թողարկողի ընդհանուր ակտիվների մեծությունը, համաձայն աուդիտ 
անցած հաշվետվությունների, կազմել է 10.44 մլրդ ՀՀ դրամ: Նույն պահի դրությամբ 
Լևերեջի գործակիցը (ընդհանուր կապիտալի հարաբերությունն ընդհանուր 
ակտիվներին) կազմել է 6.5%: Նույն ցուցանիշները 2022թ.-ի դեկտեմբերի 31-ի 
դրությամբ կազմել են 18.89 մլրդ ՀՀ դրամ և 7.4% համապատասխան, իսկ 2023թ.-ի 
հունիսի 30-ի դրությամբ, համաձայն աուդիտ չանցած հաշվետվությունների՝ 23.20 մլրդ 
ՀՀ դրամ և 7.2% համապատասխան։  

 

1.2.1. Թողարկողին առնչվող ռիսկերի համառոտ նկարագիրը 

Պարտատոմսերում ներդրում կատարելու մասին ցանկացած որոշման պետք է 
նախորդի դրա հետ կապված ռիսկերի վերլուծությունը: Այս առումով անհրաժեշտ է 
հստակ տարանջատում մտցնել Թողարկողին և պարտատոմսերին առնչվող ռիսկերի 
միջև: Թողարկողի հետ կապված ռիսկերը պայմանավորված են նրա 
ֆինանսատնտեսական գործունեության արդյունքների հետ և արտահայտվում են 
ստանձնած պարտավորությունները սահմանված ժամկետներում ամբողջությամբ կամ 
մասամբ չկատարելու հանգամանքով: Այս դեպքում, Թողարկողին առնչվող հիմնական 
ռիսկերը ներկայացված են ստորև:  

Մակրոտնտեսական ռիսկերը կապված են ընդհանուր մակրոտնտեսական 
իրավիճակի վատթարացման հետ: Վերջինս բերելով համախառն եկամուտների և 



գնողունակության անկման, բացասաբար կանդրադառնա նաև անշարժ գույքի 
պահանջարկի վրա՝ նվազեցնելով բնակարանների վաճառքների և օֆիսային 
տարածքի վարձակալության ակտիվությունը ու հանգեցնելով Կազմակերպության 
եկամուտների և շահույթի կրճատման:  

Օրենսդրական դաշտի փոփոխության ռիսկը պայմանավորված է օրենսդրության 
այնպիսի փոփոխություններով, որոնք կազդեն ինչպես Կազմակերպության 
գործունեության, այնպես էլ կառուցապատման շուկայում տիրող իրավիճակի վրա: 
Մասնավորապես, ՀՀ Հարկային օրենսգրքով ընդունված փոփոխությունները, որը 
վերաբերվում է եկամտային հարկից հիփոթեքային վարկերի սպասարկման 
տոկոսագումարների վերադարձի դրույթի աստիճանական չեղարկմանը Երևան 
քաղաքի համար, ինչը զգալի ազդեցություն ունի կառուցապատման ոլորտի և 
պահանջարկի վրա: 

Մրցակցային ռիսկը կապված է անշարժ գույքի շուկայում առկա մրցակցության 
բավականին բարձր մակարդակի հետ՝ պայմանավորված շուկայական մեծ 
պահանջարկով և առաջարկով, ինչը որոշակի վտանգներ է ստեղծում 
Կազմակերպության հաջող ֆինանսատնտեսական գործունեության ապահովման 
տեսանկյունից: 

Վարկային ռիսկ/դեֆոլտի ռիսկ: Այն առնչվում է Կազմակերպության կողմից իր 
վարկային պարտավորությունները ոչ պատշաճ կատարելուն կամ չկատարելուն: 

Իրացվելիության ռիսկը պայմանավորված է Կազմակերպության ազատ դրամական 
միջոցների անբավարարությամբ, ինչը վտանգում է պարտավորությունների պատշաճ 
և ժամանակին կատարումը: Այս տիպի ռիսկի ծագման սկզբնաղբյուրների թվում են 
մակրոտնտեսական վիճակի վատթարացումը, բնակարանների վաճառքների ցածր 
տեմպերը, վարձակալական շուկայի ցածր ակտիվությունը, դեբիտորական պարտքերի 
անբավարար հավաքագրումը և այլն: 

Տոկոսադրույքի ռիսկը կապված է շուկայում տոկոսադրույքների ընդհանուր 
մակարդակի անսպասելի և կտրուկ փոփոխությունների հետ, որոնք կարող են 
անդրադառնալ ֆինանսական գործիքների գների և եկամտաբերության վրա: 
Շուկայական տոկոսադրույքների փոփոխությունը կարող է զգալի բացասական 
ազդեցություն թողնել Կազմակերպության ինչպես տոկոսային եկամուտների, այնպես 
էլ տոկոսային ծախսերի վրա՝ հանգեցնելով ֆինանսական ցուցանիշների 
վատթարացման ու շահույթի կրճատման: 

Արտարժութային ռիսկ: Հաշվի առնելով այն հանգամանքը, որ Կազմակերպությունը 
կառուցապատման նպատակով զգալի միջոցներ է ձեռք բերում, որոնց մեջ մեծ 
մասնաբաժին ունեն ներմուծվող ապրանքները, փոխարժեքի տատանումները կարող 
են էապես անդրադառնալ դրանց գների վրա՝ մեծացնելով Կազմակերպության 
ծախսերը և էական ռիսկեր առաջ բերելով Կազմակերպության ֆինանսական 
արդյունքների համար: Արտարժույթի ռիսկը նաև ազդում է պահանջարկի վրա՝ 
մասնավորապես, արտաքին և արտարժույթով եկամուտներով գնորդների և 
վարձակալների որոշումների վրա։ Արտարժույթի ռիսկը Կազմակերպության վրա նաև 
ազդում է ֆինանսական ակիտվների և պարտավորություններ (վարկերի և այլ 
պարտքային ֆինանսավորման) մասով։  

Գործառնական ռիսկեր: Կառուցապատում իրականացնող Կազմակերպության 
բնականոն գործունեությունը զգալիորեն առնչվում է տարատեսակ գործառնական 
ռիսկերի, որոնց թվում է, մասնավորապես, մատակարար գործընկերների կողմից 
պարտավորությունների ոչ պատշաճ կատարումը, ինչը կարող է հանգեցնել 
կառուցապատման դանդաղեցման՝ առաջացնելով լրացուցիչ ֆինանսական 
խնդիրներ: 



Բացի այդ, նման խնդիրներ կարող են առաջանալ նաև աշխատուժի պակասուրդի 
մասով՝ պայմանավորված շուկայում առկա աշխատուժի բարձր պահանջարկով: 
Այսօրինակ գործառնական ռիսկերը կարող են վտանգել ոչ միայն Կազմակերպության 
ֆինանսական ցուցանիշները, այլ նաև գործարար համբավը: 

Դատական գործերի ելքերի հետ կապված ռիսկը: Կազմակերպությունը գտնվում է 
մի քանի դատական գործընթացի մեջ որպես հայցվոր և երրորդ անձ։ 
Կազմակերպության Պատասխանատու անձինք նշված դատական գործերից չեն 
կանխատեսում Կազմակերպության բնականոն գործունեության վրա ազդող ելքեր։ 

1.2.2. Թողարկվող պարտատոմսերին առնչվող ռիսկերի համառոտ 
նկարագիրը 

Ցանկացած տնտեսվարող սուբյեկտի պարտատոմսերում ներդրումները ենթադրում են 
որոշակի ռիսկեր: Ուստի, նախքան պարտատոմսերի գնման վերաբերյալ վերջնական 
որոշում կայացնելը, ներդրողը պետք է մանրակրկիտ դիտարկի և համադրի ստորև 
թվարկված հնարավոր ռիսկերի ամփոփ նկարագրությունը և Ազդագրի մեջ 
ներկայացված բոլոր այլ տեղեկությունները:  

Ներկայացվող ռիսկերը կարող են բացասաբար անդրադառնալ Թողարկողի 
պարտատոմսերի գրավչության վրա հանգեցնելով գնանկման և իրացվելիության 
նվազման: Պարտատոմսերի վրա բացասաբար կարող է անդրադառնալ նաև 
ընդհանուր տնտեսական վիճակի վատթարացումը, ինչով պայմանավորված 
Թողարկողը չի կարող երաշխավորել, որ ներդրողը ցանկացած պահի կարող է իրացնել 
պարտատոմսերը երկրորդային շուկայում՝ իր համար շահավետ գնով: Այդուհանդերձ, 
Թողարկողը տեղեկացնում է, որ իր գործունեությամբ նպաստելու է պարտատոմսերի 
շուկայի զարգացմանը՝ պարտատոմսերի թողարկման և ֆոնդային բորսայում դրանց 
ցուցակման շնորհիվ:  

Հնարավոր ռիսկերի շարքում կարելի է նշել. 

Տոկոսադրույքի ռիսկ:  Տոկոսադրույքի ռիսկը կապված է շուկայում 
տոկոսադրույքների ընդհանուր մակարդակի անսպասելի և կտրուկ 
փոփոխությունների հետ, որոնք կարող են անդրադառնալ ֆինանսական գործիքների 
գների և եկամտաբերության վրա: Շուկայական տոկոսադրույքների փոփոխությունը 
կարող է զգալի բացասական ազդեցություն թողնել Կազմակերպության ինչպես 
տոկոսային եկամուտների, այնպես էլ տոկոսային ծախսերի վրա՝ հանգեցնելով 
ֆինանսական ցուցանիշների վատթարացման ու շահույթի կրճատման:  

Շուկայական ռիսկ: Երկրորդային շուկայում Թողարկողի պարտատոմսերի գինը և 
պահանջարկը կարող են նվազել ներքին/միջազգային տնտեսական ընթացիկ 
ցուցանիշների և դրանց փոփոխությունների սպասումների հետ կապված: Ներդրողը 
պետք է հաշվի առնի, որ արժեթղթերի գները շուկայում կարող են ժամանակի 
ընթացքում իջնել կամ բարձրանալ:  

Պարտատոմսերի իրացվելիության ռիսկը: Շուկայական կտրուկ 
փոփոխությունները, ինչպես նաև Թողարկողի ֆինանսական վիճակի վատթարացումը 
կարող են զգալիորեն ազդել պարտատոմսերի գրավչության վրա՝ առաջացնելով 
իրացվելիության ռիսկ: Թողարկողը չի կարող երաշխավորել, որ պարտատոմսերի 
շրջանառության ողջ ժամկետի ընթացքում ներդրողները ցանկացած պահի կարող են 
իրացնել կամ ձեռք բերել պարտատոմսերը երկրորդային շուկայում (կարգավորվող 
շուկայում) իրենց համար տնտեսապես շահավետ գնով: 

Արտարժութային ռիսկ: Թողարկվող դրամային պարտատոմսերն արտահայտված են 
ՀՀ դրամով և հետևապես, նեդրումները և ներդրումների ետ ստացումը 



իրականացվելու են համապատասխանաբար ՀՀ դրամով: Այս իմաստով 
արտարժութային ռիսկն առնչվում է այն ներդրողներին, ովքեր սույն 
պարտատոմսերում ներդրման նպատակով, պետք է իրենց ֆինանսական միջոցները 
փոխարկեն այլ արժույթներից ՀՀ դրամի: 

Գնաճի կամ գնողունակության ռիսկ: ՀՀ-ում գնաճի առկայության պարագայում, 
Թողարկողի կողմից իր պարտատոմսերի դիմաց առաջարկվող անվանական 
արժեկտրոնային եկամտաբերությունը գնահատելիս ներդրողները պետք է հաշվի 
առնեն, որ իրական եկամտաբերությունը կարող է լինել անվանական արժեկտրոնային 
եկամտաբերությունից ավելի ցածր (գնաճի չափով): 

Վերաներդրման ռիսկ: Այն բոլոր ներդրողներն, ովքեր Թողարկողի պարտատոմսերը 
ձեռք կբերեն դրանք մինչև մարումը պահելու և ձեռքբերման գործարքով սահմանված 
մինչև մարումը եկամտաբերությունն ապահովելու ու ստանալու համար, պետք է 
նկատի ունենան, որ իրենց վրա են վերցնում վերաներդրման ռիսկ՝ պայմանավորված 
Թողարկողի պարտատոմսերից պարբերաբար ստացվող արժեկտրոնային 
եկամուտների առնվազն համարժեք եկամտաբերությամբ ներդրում կատարելու 
հնարավարության բացակայությամբ: 

Վարկային/դեֆոլտի ռիսկ: Ներդրողները ցանկացած թողարկողի կորպորատիվ 
պարտատոմսեր ձեռք բերելիս իրենց վրա են վերցնում թողարկողի վարկային ռիսկը: 

 

Կազմակերպությունը՝ որպես կառուցապատող, առանձին նախագծերի համար 
ստանում է նախագծի թույլտվություն և դրանց հիման վրա տրվող շինարարական 
թույլտվություններ։  

Այս պահին Կազմակերպության կողմից կառուցապատվում է «Լույսեր» բնակելի 
համալիրը՝ ՀՀ, ք. Երեւան, Լենինգրադյան 23/7  հասցեում գտնվող հողամասի վրա։ 
Ազդագրի պատրաստման դրությամբ Կազմակերպությունը պլանավորում է 2024թ․-ին 
ավարտել չորս շենքից բաղկացած բնակելի համալիրի կառուցումը՝ իրացնելով 432 
բնակարան, 409 ավտոկայանատեղի և ավելի քան 2,000 քմ կոմերցիոն տարածք։ 
Նախագծի ամբողջական ներդրումային ծավալը կազմում է մոտ 15 մլրդ. ՀՀ դրամ։ 
Կազմակերպության բիզնես ծրագրով ակնկալվում է, որ նախագծի վաճառքից 
հասույթը կկազմի շուրջ 24 մլրդ. ՀՀ դրամ, տարբեր փուլերում կստեղծվի 300-400 նոր 
աշխատատեղ, և պետական բյուջե կվճարվի մոտ 3.5 մլրդ. ՀՀ դրամ հարկեր և 
տուրքեր։  

Նշված համալիրի հետ կապված ՀՀ կադաստրի կոմիտեում 22.08.2022թ. գրանցված է՝ 
Երևան, Մալաթիա-Սեբաստիա Լենինգրադյան փողոց 23/7 հասցեում գտնվող՝ 1.22 հա 
հողամասի նկատմամբ Կազմակերպության սեփականության իրավունքը և 61,553.3 քմ 
մակերեսով  կառուցվող շինությունների մասով կառուցապատողի քաղաքաշինական 
փաստաթղթերով սահմանված իրավունքները՝ համաձայն թիվ 24082022-01-0065 
անշարժ գույքի նկատմամբ իրավունքների պետական գրանցման վկայականի։  

Նշվածի կապակցությամբ բնականոն կառուցապատման գործունեություն 
իրականացնելու համար Կազմակերպությունը ստացել է անհրաժեշտ հիմնական 
թույլտվությունները, որոնք մանրամասն ներկայացված են 3.3.1.3.-ում: 

2023թ.-ի առաջին կիսամյակի դրությամբ նախագծի իրականացումը  
համապատասխանել է պլանավորված բիզնես ծրագրին՝ ապահովելով 



կառուցապատման, վաճառքի և ֆինանսավորման պլանավորված ժամանակացույցը 
և ծավալները։ 

Ընկերությունը 2021թ.-ի վերջում ձեռք է բերել մոտ 270 մլն ՀՀ դրամ արժեք ունեցող ՀՀ 
կադաստրի կոմիտեում 19.11.2021թ.-ին թիվ 19112021-01-0307 վկայականոով 
գրանցված՝ Երևան, Մալաթիա Լենինգրադյան փողոց 29/12 հասցեում գտնվող՝ 
0.21978 հա հողամասի նկատմամբ սեփականության իրավունքը։ Այդ հողամասի վրա 
նախատեսվում է կառուցել 11 հարկանի բիզնես կենտրոն, մոտ 13,500քմ վերգետնյա և 
4,500 քմ ստորգետնյա տարածքով։ Ընկերությունը արդեն իսկ ստացել է թիվ 01/18-
07/1-Դ-4678-430 նախագծման թույլտվության վկայականը, ճարտարապետական 
նախագծի պատրաստման համար պայմանագիր է կնքել «Ստորակետ» 
ճարտարապետական արվեստանոցի հետ և մինչև 01.12.2023թ․ նախատեսում է դիմել 

շինարարական թույլտվության համար։ Բիզնես կենտրոնի կառուցումը նախատեսված 
է ավարտել 2026 թվականին։ 

Կազմակերպությունը չունի այլ էական պարտավորվածություններ ապագայում 
իրականացվելիք ներդրումների գծով, որոնք սահմանված են մատակարարների հետ 
կնքված պայմանագրերով և արտացոլված չեն Կազմակերպության ֆինանսական 
հաշվետվություններում: 

Կազմակերպությունը գտնվում է մի քանի դատական գործընթացի մեջ որպես  հայցվոր 
և երրորդ անձ։ Դրանք մանրամասն թվարկված են 3.11.3.-ում: 

Կազմակերպության Պատասխանատու անձինք նշված դատական գործերից չեն 
կանխատեսում Կազմակերպության բնականոն գործունեության վրա ազդող ելքեր։  

Թողարկողի գործունեությունը գտնվում է Կազմակերպության մասնակիցների և 
գործադիր մարմնի ուշադրության ներքո, որոնք մշտապես հետևում են շուկայական 
իրավիճակի փոփոխություններին՝ համապատասխանեցնելով Կազմակերպության 
գործունեությունը և զարգացման ծրագիրը շուկայի և նորագույն կառուցապատման 
մոտեցումների պահանջներին: 

 

Թողարկողի 2020-2021թթ. և 2021-2022թթ․ ֆինանսական հաշվետվությունների 
աուդիտն իրականացրել է «Էյ-Էն Աուդիտ» ՓԲԸ-ն (այսուհետ՝ Աուդիտորական 
կազմակերպություն): 

Աուդիտորական կազմակերպությունը գրանցվել է Հայաստանում 1998թ.-ին։ 2015թ. 
մարտից «Էյ-Էն Աուդիտ» ՓԲԸ-ն հանդիսանում է համաշխարհային առաջին 
տասնյակում ընդգրկված Nexia International հաշվապահական և աուդիտորական 
ընկերությունների ցանցի անդամ: Աուդիտորական կազմակերպության տօրենն է 
Արթուր Հարությունյանը։  

«Էյ-Էն Աուդիտ» ՓԲԸ 
ՀՀ, ք. Երևան 0033, 

Գյուլբենկյան 30/3 շենք, թիվ 129 
 Հեռ.`  +374 10 22 90 21 
բջջ՝  +374 60 52 90 21 
Կայք՝ www.anaudit.am  

էլ․ հասցե՝ office@anaudit.am  

http://www.anaudit.am/
mailto:office@anaudit.am


Ազդագրի կազմման գործընթացում, որպես խորհրդատու Ընկերությունն օգտվել է «Էմ 
Բի Քնսալթինգ» ՓԲԸ (այսուհետ՝ Խորհրդատվական կազմակերպություն) 
ծառայություններից: 
Խորհրդատվական կազմակերպությունը հիմնադրվել է 2018թ.-ին և մատուցում է 
խորհրդատվական ծառայություններ կորպորատիվ ֆինանսների և իրավաբանական 
ծառայությունների մասով: Խորհրդատվական կազմակերպության տնօրենն է Դավիթ 
Մանուկյանը: 

«Էմ Բի Քնսալթինգ» ՓԲԸ 
ՀՀ, ք. Երևան, 0010, Հանրապետության 39  

Հեռ՝ +374 11 59 00 00 
Կայք՝ www.mbconsulting.am 

էլ․ հասցե՝ info@mbconsulting.am 

 

Թողարկողի կառավարման մարմիններն են բաժնետերերի ընդհանուր ժողովը, 
խորհուրդը և տնօրենը: Թողարկողի կանոնադրությունով Կազմակերպության 
բաժնետերերի ընդհանուր ժողովը կառավարման բարձրագույն մարմինն է։  

Խորհրդի անդամներն ընտրվում են տարեկան բաժնետերերի ընդհանուր ժողովի կամ 
անդամների լիազորությունները վաղաժամկետ դադարեցնելու դեպքում՝ արտահերթ 
ժողովի կողմից: Խորհրդի անդամների քանակական կազմը սահմանվում է ժողովի 
որոշմամբ, բայց չի կարող պակաս լինել 3 (երեք) հոգուց:  

Բաժնետերերի ընդհանուր ժողովը նշանակում է տնօրենին, վերջինն էլ՝ հաշվապահին 
և մյուս աշխատակիցներին։ 

Թողարկողի մասնակիցներն են` 

Մասնակիցը Բաժնեմասը (ՀՀ դրամ) 
Բաժնեմասի  

չափը (%) 

Իսրաելյան Սարգիս Համլետի 194,142,000.00  33.34  

Սահակյան Խաչիկ Մարտունի 194,084,000.00  33.33  

Աղայան Հրանուշ Գրիգորի 146,509,000.00  25.16  

Մարգարյան Դավիթ Արշալույսի 47,575,000.00  8.17  

Թողարկողի Խորհրդի կազմը ստորև բերված է աղյուսակում. 

Խորհրդի անդամը Պաշտոնը 

Սահակյան Խաչիկ Մարտունի Խորհրդի նախագահ 

Իսրաելյան Սարգիս Համլետի Խորհրդի անդամ 

Աղայան Հրանուշ Գրիգորի Խորհրդի անդամ 

Մարգարյան Դավիթ Արշալույսի Խորհրդի անդամ 

 
Թողարկողի գործադիր մարմնի կազմը ներկայացված է ստորև. 

Անունը, ազգանունը Պաշտոն Փորձառությունը 

Չիչոյան Գրիգոր 
Երվանդի 

Գլխավոր տնօրեն 2019թ․-ի ապրիլից «Լույսեր» 
ՓԲԸ-ի տնօրենն է։ 

http://www.mbconsulting.am/
mailto:info@mbconsulting.am


Կազմակերպության աշխատակիցների թիվը 2023 թվականի հունիսի 30-ի դրությամբ 
կազմել է 20 հոգի: 

 

Թողարկվող պարտատոմսերն անվանական են և ոչ փաստաթղթային, անբաժանելի են 
և փոխարկելի չեն: Թողարկվող պարտատոմսերի դիմաց տոկոսային վճարումները 
կատարվելու են արժեկտրոնների միջոցով: Թողարկվող պարտատոմսերը 
տեղաբաշխվում, շրջանառվում և մարվում են ՀՀ դրամով: Պարտատոմսերի 
սեփականատերերին արժեկտրոնային վճարումները կատարվում են ՀՀ դրամով: 

Դրամային պարտատոմսերի թողարկման (առաջարկի) ընդհանուր ծավալը կազմելու է 
առավելագույնը 1,500,000,000 (մեկ միլիարդ հինգ հարյուր միլիոն) ՀՀ դրամ։ 

Տեղաբաշխվող (վաճառվող) պարտատոմսերի քանակը որոշվելու է թողարկման 
ծավալին ու անվանական արժեքին համապատասխան:  

Մեկ դրամային պարտատոմսի անվանական արժեքը կազմելու է 1,000,000 (մեկ միլիոն) 
ՀՀ դրամ: 

Պարտատոմսերի մարման օրը ենթակա է որոշման Թողարկողի Խորհրդի կողմից 
պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: 

Պարտատոմսերի դիմաց նախատեսվող արժեկտրոնային եկամուտների վճարման 
պարբերականությունը լինելու է կիսամյակային։  

Թողարկման արդյունքում ներգրավված միջոցներն ուղղվելու են Թողարկողի 
հիմնական գործունեության՝ կառուցապատման ֆինանսավորմանը, մասնավորապես 
նոր բիզնես կենտրոնի կառուցապատմանը:  

 

Պարտատոմսերի տեղաբաշխումն սկսելու և ավարտելու օրը ենթակա է որոշման 
Թողարկողի Խորհրդի կողմից պարտատոմսերի տեղաբաշխման սկզբի ամսաթվից 
առնվազն 5 (հինգ) աշխատանքային օր առաջ: 

Պարտատոմսերի ձեռքբերման գործընթացի մանրամասները և վաճառքի 
պայմանները ենթակա են հաստատման Թողարկողի Խորհրդի կողմից 
պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: 

 

Պարտատոմսերի թողարկման, տեղաբաշխման, շրջանառության ու մարման 
վերջնական պայմանները ենթակա են որոշման Թողարկողի Խորհրդի կողմից 
պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ, դրանք Կենտրոնական բանկ կներկայացվեն և 
կհրապարակվեն Թողարկողի www.luyser.am և Տեղաբաշխողի www.armbrok.am 
ինտերնետային կայքերում՝ հրապարակային առաջարկի վերաբերյալ 
հայտարարության հրապարակումից առնվազն երկու օր առաջ: 

  



 

ՖԻՆԱՆՍԱԿԱՆ ԱՐԴՅՈՒՆՔՆԵՐԻ ՄԱՍԻՆ ԱՄՓՈՓ ՀԱՇՎԵՏՎՈՒԹՅՈՒՆ 

(հազ. դրամ) 

Ցուցանիշի անվանումը 

2023թ. 1-ին 
կիսամյակ 
(Աուդիտ 
չանցած) 

2022թ. 
(Աուդիտ 
անցած) 

2021թ. 
(Աուդիտ 
անցած) 

Արտադրանքի, ապրանքների, 

աշխատանքների, ծառայությունների 

իրացումից հասույթ 

-  -   -  

Իրացված արտադրանքի, ապրանքների, 

աշխատանքների, ծառայությունների 

ինքնարժեք 

-  -   -  

Համախառն շահույթ (վնաս) -  -   -  

Իրացման ծախսեր -  -   -  

Վարչական ծախսեր (88,080) (123,716) (84,604) 

Արտադրանքի, ապրանքների, 

աշխատանքների, ծառայությունների 

իրացումից շահույթ 

(88,080) (123,716) (84,604) 

Գործառնական այլ եկամուտներ 217,405 1,056,911 280,716 

Գործառնական այլ ծախսեր - (158,040) - 

Գործառնական շահույթ (վնաս) 129,325 775,155 196,112 

Ֆինանսական ծախսեր -  - (177) 

Բաժնեմասնակցության մեթոդով 

հաշվառվող ներդրումների գծով շահույթ 

(վնաս) 

-  -   -  

Ընդհատվող գործառնությանը վերագրելի 

ակտիվների վաճառքներից և 

պարտավորությունների մարումներից 

շահույթ (վնաս) 

-  -   -  

Այլ ոչ գործառնական շահույթ (վնաս)      

Սովորական գործունեությունից 

շահույթ (վնաս) 
129,325 775,155 195,935 

Արտասովոր դեպքերից շահույթ (վնաս)   -   -  

Զուտ շահույթ (վնաս) նախքան 

շահութահարկի գծով ծախսի 

նվազեցումը 

129,325 775,155 195,935 

Շահութահարկի գծով ծախս 

(փոխհատուցում) 
(21,586) (62,921) (2,619) 

Զուտ շահույթ (վնաս) շահութահարկի 
գծով ծախսի նվազեցումից հետո 

107,739 712,234 193,316 

 

  



ԱՄՓՈՓ ՀԱՇՎԱՊԱՀԱԿԱՆ ՀԱՇՎԵԿՇԻՌ 

(հազ. դրամ) 

Ցուցանիշի անվանումը 

2023թ. 1-ին 
կիսամյակ 
(Աուդիտ 
չանցած) 

2022թ. 
(Աուդիտ 
անցած) 

2021թ. 
(Աուդիտ 
անցած) 

Հիմնական միջոցներ 5,417  4,336   3,552  

Անավարտ ոչ ընթացիկ նյութական 

ակտիվներ 

-  -   -  

Ոչ նյութական ակտիվներ -  -   -  

Բաժնեմասնակցության մեթոդով 

հաշվառվող ներդրումներ 

-  -  -  

Այլ ոչ ընթացիկ ֆինանսական ակտիվներ 8,457,825  7,485,153   4,289,990  

Այլ ոչ ընթացիկ ակտիվներ 406,300  407,878  272,043  

Ընդամենը ոչ ընթացիկ ակտիվներ 8,869,542  7,897,367   4,565,585  

Պաշարներ 11,037,858   8,701,416   4,236,050  

Տրված ընթացիկ կանխավճարներ 1,704,340   1,871,906   900,239  

Դեբիտորական պարտքեր վաճառքների 

գծով 

-  -   -  

Այլ դեբիտորական պարտքեր 1,232,201   229,715   170,472  

Ընթացիկ ֆինանսական ներդրումներ -  -   -  

Դրամական միջոցներ և դրանց 

համարժեքներ 

361,043   190,743   565,890  

Այլ ընթացիկ ակտիվներ - -  -  

Ընդամենը ընթացիկ ակտիվներ 14,335,442   10,993,780   5,872,651  

Ընդամենը ակտիվներ 23,204,984  18,891,147   10,438,236  

Կանոնադրական (բաժնեհավաք) 

կապիտալի զուտ գումար 

582,310   582,310   582,310  

Էմիսիոն եկամուտ -  -   -  

Կուտակված շահույթ 1,076,869   809,108  96,874 

Պահուստային կապիտալ -  -   -  

Սեփական կապիտալի այլ տարրեր -  -   -  

Ընդամենը սեփական կապիտալ 1,659,179   1,391,418   679,184  

Երկարաժամկետ բանկային վարկեր և 

փոխառություններ 

2,322,998   1,960,243   2,513,819  

Այլ ոչ ընթացիկ պարտավորություններ 2,330,507  1,387,254   1,517,788  

Ընդամենը ոչ ընթացիկ 

պարտավորություններ 

4,653,505   3,347,497   4,031,607  

Կարճաժամկետ բանկային վարկեր և 

փոխառություններ 

-  -   -  

Կրեդիտորական պարտքեր գնումների 

գծով 

13,581   7,675  144,870  

Ստացված ընթացիկ կանխավճարներ 16,217,754   13,710,970   5,477,849  

Այլ կրեդիտորական պարտքեր -  3,521   2,304  

Այլ ընթացիկ պարտավորություններ 660,965   430,066   102,422  

Ընդամենը ընթացիկ 

պարտավորություններ 

16,892,300   14,152,232   5,727,445  

Ընդամենը պարտավորություններ 21,545,805   17,499,729   9,759,052  

Ընդամենը սեփական կապիտալ և 

պարտավորություններ 

23,204,984   18,891,147   10,438,236  



ԴՐԱՄԱԿԱՆ ՄԻՋՈՑՆԵՐԻ ՀՈՍՔԵՐԻ ՄԱՍԻՆ ԱՄՓՈՓ ՏՎՅԱԼՆԵՐ 

(հազ. դրամ) 

Ցուցանիշի անվանումը 

2023թ. 1-ին 
կիսամյակ 
(Աուդիտ 
չանցած) 

2022թ. 
(Աուդիտ 
անցած) 

2021թ. 
(Աուդիտ 
անցած) 

Դրամական միջոցների մնացորդը 

հաշվետու ժամանակաշրջանի սկզբին 

190,743  565,890   29,378  

Գործառնական գործունեությունից 

դրամական միջոցների զուտ հոսքեր 

330,420  2,869,688   1,810,740 

Ներդրումային գործունեությունից 

դրամական միջոցների զուտ հոսքեր 

7,857,850 (2,881,860)  (4,179,750) 

Ֆինանսական գործունեությունից 

դրամական միջոցների զուտ հոսքեր 

440,917  (367,128)   2,915,942  

Արտարժույթի փոխարժեքային 

տարբերություններ դրամական միջոցների 

գծով 

(1,063) 4,153 (10,420) 

Դրամական միջոցների մնացորդը 

հաշվետու ժամանակաշրջանի վերջին 

8,818,867  190,743   565,890  

    

ԱՄՓՈՓ ՖԻՆԱՆՍԱԿԱՆ ԳՈՐԾԱԿԻՑՆԵՐ 

Ցուցանիշի անվանումը 

2023թ. 1-ին 
կիսամյակ 
(Աուդիտ 
չանցած) 

2022թ. 
(Աուդիտ 
անցած) 

2021թ. 
(Աուդիտ 
անցած) 

Զուտ շահույթը մեկ բաժնետոմսի հաշվով 

(EPS) 

0.19  1.22   0.33 

Սեփական կապիտալի շահութաբերություն 10.05% 68.79% 33.19% 

Ակտիվների շահութաբերություն 0.87% 4.86% 3.19% 

Զուտ շահույթի մարժա կիրառելի չէ  կիրառելի չէ կիրառելի չէ 

Կապիտալի համարժեքության գործակից 7.15% 7.37% 6.51% 

Ֆինանսական կախվածության գործակից 12.99 12.58 14.37 

Բացարձակ իրացվելիության գործակից 0.02 0.01 0.10 

Ընթացիկ իրացվելիության գործակից 0.20 0.16 0.29 

Ընդհանուր իրացվելիության գործակից 0.85 0.78 1.03 

Դեբիտորական պարտքերի 

շրջանառելիության գործակից 

կիրառելի չէ  կիրառելի չէ կիրառելի չէ 

Դեբիտորական պարտքերի շրջապտույտի 

տևողությունն օրերով 

կիրառելի չէ  կիրառելի չէ կիրառելի չէ 

Պաշարների շրջանառելիության գործակից կիրառելի չէ  կիրառելի չէ կիրառելի չէ 

Պաշարների շրջապտույտի տևողությունն 

օրերով 

կիրառելի չէ  կիրառելի չէ կիրառելի չէ 

Կրեդիտորական պարտքերի 

շրջանառելիության գործակից 

կիրառելի չէ  կիրառելի չէ կիրառելի չէ 

Կրեդիտորական պարտքերի շրջապտույտի 

տևողությունն օրերով 

կիրառելի չէ  կիրառելի չէ կիրառելի չէ 

Քանի որ Կազմակերպությունը դեռ հասույթ չի ճանաչել, որոշ գործակիցներ 
հաշվարկելը անհնար է։ Բոլոր այդ դեպքերում նշված է ՝ «կիրառելի չէ»։  

Ֆինանսական ցուցանիշների հաշվարկման բանաձևերը ներկայացված են Հավելված 
3-ում: 



ԾԱՆՈՒՑՈՒՄ ՆԵՐԴՐՈՂԻՆ 

ԱՄՓՈՓԱԹԵՐԹԸ ՊԵՏՔ Է ԴԻՏՎԻ ՈՐՊԵՍ ԱԶԴԱԳՐԻ ՆԵՐԱԾԱԿԱՆ ՀԱՄԱՌՈՏ 

ՆԿԱՐԱԳՐՈՒԹՅՈՒՆ: 

ԱՌԱՋԱՐԿՎՈՂ ԱՐԺԵԹՂԹԵՐՈՒՄ ՆԵՐԴՐՈՒՄ ԱՆԵԼՈՒ ՎԵՐԱԲԵՐՅԱԼ ՆԵՐԴՐՈՂԻ 

ՈՐՈՇՈՒՄԸ ՊԵՏՔ Է ՀԻՄՆՎԱԾ ԼԻՆԻ ԱՄԲՈՂՋԱԿԱՆ ԱԶԴԱԳՐԻ ՎՐԱ: 

ԱՄՓՈՓԱԹԵՐԹԻ ԿԱԶՄՄԱՆ ՀԱՄԱՐ ՊԱՏԱՍԽԱՆԱՏՈՒ ԱՆՁՆ ԱՄՓՈՓԱԹԵՐԹՈՒՄ 

ՊԱՐՈՒՆԱԿՎՈՂ ՏԵՂԵԿԱՏՎՈՒԹՅԱՆ ՈՉ ԱՄԲՈՂՋԱԿԱՆ ԿԱՄ ԱՊԱԿՈՂՄՆՈՐՈՇԻՉ 

ԼԻՆԵԼՈՒ ՀԱՄԱՐ (ԱՅԴ ԹՎՈՒՄ՝ ԹԱՐԳՄԱՆՈՒԹՅԱՆԸ ՎԵՐԱԲԵՐՈՂ ՄԱՍՈՎ) ԿՐՈՒՄ 

Է ՔԱՂԱՔԱՑԻԱԿԱՆ ՊԱՏԱՍԽԱՆԱՏՎՈՒԹՅՈՒՆ՝ ԵԹԵ ԱՅՆ ՈՉ ԱՄԲՈՂՋԱԿԱՆ ԿԱՄ 

ԱՊԱԿՈՂՄՆՈՐՈՇԻՉ Է ԾՐԱԳՐԱՅԻՆ ԱԶԴԱԳՐԻ ՄՅՈՒՍ ՄԱՍԵՐԻ ՀԵՏ 

ԴԻՏԱՐԿԵԼՈՒ ԴԵՊՔՈՒՄ:  



․

 

Ինչպես հայտնի է արժեթղթերում ներդրումները ենթադրում են ռիսկի որոշակի 
մակարդակ, որոնք գալիս են տարբեր աղբյուրներից: Հաշվի առնելով այս 
հանգամանքը, կոնկրետ ներդրումային որոշում կայացնելուց առաջ ներդրողները 
պետք է ուշադիր վերլուծեն ներդրման հետ կապված և Ազդագրում բացահայտված 
հավանական ռիսկերը, ինչպես նաև ներկայացված այլ տեղեկատվությունը: 
Այդուհանդերձ, Ազդագրում ներկայացված ռիսկերից բացի գործնականում կարող են 
առաջանալ այլ ռիսկեր ևս, ինչը ներդրողից պահանջում է հստակ պատկերացնել 
ներդրման էությունը և առաջնորդվել սեփական փորձով:  

Ազդագրում թվարկված ռիսկերից յուրաքանչյուրը կարող է որոշակի բացասական 
ազդեցություն ունենալ ինչպես Կազմակերպության վիճակի, այնպես էլ շուկայում 
առկա իրավիճակի վրա՝ արդյունքում հանգեցնելով Թողարկողի կողմից ստանձնած 
պարտավորությունների չկատարմանը կամ շուկայում պարտատոմսերի 
իրացվելիության և, հետևաբար, գնի անկմանը: 

Թողարկողի կողմից առավել էական ռիսկեր են դիտարկվում. 

Տոկոսադրույքի ռիսկ:  Տոկոսադրույքի ռիսկը կապված է շուկայում 
տոկոսադրույքների ընդհանուր մակարդակի անսպասելի և կտրուկ 
փոփոխությունների հետ, որոնք կարող են անդրադառնալ ֆինանսական գործիքների 
գների և եկամտաբերության վրա: Շուկայական տոկոսադրույքների փոփոխությունը 
կարող է զգալի բացասական ազդեցություն թողնել Կազմակերպության ինչպես 
տոկոսային եկամուտների, այնպես էլ տոկոսային ծախսերի վրա՝ հանգեցնելով 
ֆինանսական ցուցանիշների վատթարացման ու շահույթի կրճատման:  

Շուկայական ռիսկ: Երկրորդային շուկայում Թողարկողի պարտատոմսերի գինը և 
դրանց նկատմամբ պահանջարկը կարող են նվազել ներքին/միջազգային 
տնտեսություններում տնտեսական ընթացիկ ցուցանիշների և դրանց 
փոփոխությունների սպասումների հետ կապված: Ներդրողը պետք է հաշվի առնի, որ 
արժեթղթերի գները շուկայում կարող են ժամանակի ընթացքում իջնել կամ 
բարձրանալ:  

Պարտատոմսերի իրացվելիության ռիսկը: Շուկայական կտրուկ 
փոփոխությունները, ինչպես նաև Թողարկողի ֆինանսական վիճակի վատթարացումը 
կարող են զգալիորեն ազդել պարտատոմսերի գրավչության վրա՝ առաջ բերելով 
իրացվելիության ռիսկ: Թողարկողը չի կարող երաշխավորել, որ պարտատոմսերի 
շրջանառության ողջ ժամկետի ընթացքում ներդրողները ցանկացած պահի կարող են 
իրացնել կամ ձեռք բերել պարտատոմսերը երկրորդային շուկայում (կարգավորվող 
շուկայում) իրենց համար տնտեսապես շահավետ գնով: 

Արտարժութային ռիսկ: Թողարկվող դրամային պարտատոմսերն արտահայտված են 
ՀՀ դրամով և հետևապես, ներդրումները և ներդրումների ետ ստացումը 
(պարտատոմսերի ձեռք բերման/մարման դիմաց ստացվող գումարներ) 
իրականացվելու են համապատասխանաբար ՀՀ դրամով: Ուստի, այս իմաստով 
արտարժութային ռիսկն առկա է այն ներդրողների մոտ, ովքեր, իրենց դրամական 
միջոցները սույն պարտատոմսերում ներդնելու նպատակով, պետք է փոխարկեն այլ 
արժույթներից ՀՀ դրամի: 



Գնաճի կամ գնողունակության ռիսկ: ՀՀ-ում գնաճի առկայության պարագայում, 
Թողարկողի կողմից իր պարտատոմսերի դիմաց առաջարկվող անվանական 
արժեկտրոնային եկամտաբերությունը գնահատելիս ներդրողները պետք է հաշվի 
առնեն, որ իրական եկամտաբերությունը կարող է լինել անվանական արժեկտրոնային 
եկամտաբերությունից ավելի ցածր (գնաճի չափով): 

Վերաներդրման ռիսկ: Այն բոլոր ներդրողները, ովքեր Թողարկողի պարտատոմսերը 
ձեռք կբերեն դրանք մինչև մարումը պահելու և ձեռքբերման գործարքով սահմանված 
մինչև մարումը եկամտաբերությունն ապահովելու ու ստանալու համար, պետք է 
նկատի ունենան, որ իրենց վրա են վերցնում վերաներդրման ռիսկ, որը 
պայմանավորված է Թողարկողի պարտատոմսերից պարբերաբար ստացվող 
արժեկտրոնային եկամուտների առնվազն համարժեք եկամտաբերությամբ 
(ձեռքբերման գործարքով սահմանված մինչև մարումը եկամտաբերությամբ) ներդրում 
կատարելու հնարավարության բացակայությամբ: 

Վարկային/դեֆոլտի ռիսկ: Ներդրողները ցանկացած թողարկողի կորպորատիվ 
պարտատոմսեր ձեռք բերելիս իրենց վրա են վերցնում թողարկողի վարկային ռիսկը: 

 

Կազմակերպության անվանական արժեկտրոնային պարտատոմսերի թողարկումը և 
դրան հետևող տեղաբաշխումն իրականացվում են ֆինանսական միջոցների 
ներգրավման նպատակով, որոնք ուղղվելու են Թողարկողի հիմնական 
գործունեության՝ շենքերի կառուցապատման ֆինանսավորմանը: Ընդ որում, ՀՀ 
դրամով թողարկվող պարտատոմսերի թողարկման և տեղաբաշխման հետևանքով 
մոտավոր կանխատեսվող գումարները՝ 1,500,000,000 (մեկ միլիարդ հինգ հարյուր 
միլիոն) ՀՀ դրամը նախատեսվում է ուղղել բիզնես կենտրոնի կառուցապատմանը։ 

 

2.3.1. Արժեթղթերի տեսակը և դասը  

Թողարկվող պարտատոմսերը անվանական, արժեկտրոնային, առանց 
ապահովվածության պարտատոմսեր են, անբաժանելի են և փոխարկելի չեն։ 
Թողարկողի պարտատոմսերը դեռևս չունեն տարբերակիչ ծածկագիր։ 

2.3.2. Երկիրը  

Թողարկումն իրականացվում է ՀՀ-ում, ՀՀ օրենսդրության համաձայն, և դրա շուրջ 
ծագող վեճերը, այդ թվում՝ դատական, ենթակա են լուծման ՀՀ օրենսդրությամբ 
սահմանված կարգով:  

2.3.3. Արժեթղթերի ձևը 

Կազմակերպության կողմից թողարկվող պարտատոմսերը ոչ փաստաթղթային են։ 
Պարտատոմսերի ռեեստրը վարվելու է «Հայաստանի կենտրոնական դեպոզիտարիա» 
ԲԲԸ-ի (այսուհետ՝ Դեպոզիտարիա) կողմից: 

2.3.4. Արժեթղթերի անվանական արժեքը և քանակը  

Մեկ պարտատոմսի անվանական արժեքը՝ 1,000,000 (մեկ միլիոն) ՀՀ դրամ: 
Թողարկվող և տեղաբաշխվող (վաճառվող) պարտատոմսերի քանակը կհաշվարկվի 
թողարկման ծավալին ու անվանական արժեքին համապատասխան:  



2.3.5. Թողարկման արժույթը 

Թողարկման արժույթը՝ ՀՀ դրամ: 

2.3.6. Առաջարկվող պարտատոմսերի դասակարգման մասին 
տեղեկատվություն 

Համաձայն ՀՀ Քաղաքացիական օրենսգրքի՝ Թողարկողի լուծարման դեպքում նրա 
պարտատերերի պահանջները բավարարվում են հետևյալ հերթականությամբ՝ 

• առաջին հերթին բավարարվում են լուծարվող իրավաբանական անձի գույքի 
գրավով ապահովված պարտավորություններով պարտատերերի պահանջները. 

• երկրորդ հերթին բավարարվում են այն քաղաքացիների պահանջները, որոնց առջև 
լուծարվող իրավաբանական անձը պատասխանատվություն է կրում նրանց 
կյանքին կամ առողջությանը վնաս պատճառելու համար` համապատասխան 
պարբերական վճարումների կապիտալացման միջոցով. 

• երրորդ հերթին վճարվում է աշխատանքային պայմանագրով աշխատող անձանց 
արձակման նպաստների, աշխատավարձի և հեղինակային պայմանագրերով 
վարձատրությունը. 

• չորրորդ հերթին մարվում է բյուջե կատարվող պարտադիր վճարների պարտքը. 

• հինգերորդ հերթին հաշվարկներ են կատարվում մնացած պարտատերերի հետ` 
բացառությամբ ստորադաս փոխառություններով պարտատերերի. 

• վեցերորդ հերթին հաշվարկներ են կատարվում ստորադաս փոխառություններով 
պարտատերերի հետ: 

Յուրաքանչյուր հերթի պահանջները բավարարվում են նախորդ հերթի պահանջները 
լրիվ բավարարվելուց հետո: 

Թողարկողի կողմից առաջարկվող պարտատոմսերի սեփականատերերի 
պահանջները բավարարվում են հինգերորդ հերթին։  

2.3.7. Արժեթղթերից բխող իրավունքները 

Պարտատոմսերի սեփականատերերն իրավունք ունեն. 

• Ինքնուրույն տնօրինել, տիրապետել և օգտագործել իրենց սեփականության 
ներքո գտնվող պարտատոմսերը:  

• Իրականացնել պարտատոմսերի սեփականության իրավունքից բխող 
ցանկացած գործառույթ:  

• Թողարկման օրվանից հաշված կիսամյակային պարբերությամբ՝ 
համապատասխան արժեկտրոնների վճարման օրերին ստանալ 
արժեկտրոնային եկամուտը: Եթե տվյալ օրը ոչ աշխատանքային օր է, ապա 
արժեկտրոնի վճարումն իրականացվում է տվյալ օրվան հաջորդող առաջին 
աշխատանքային օրը։  

• Պարտատոմսերի մարման օրը ստանալ պարտատոմսերի անվանական արժեքը 
(մարման գումարը): Եթե տվյալ օրը ոչ աշխատանքային օր է, ապա 
պարտատոմսերի մարման գումարի վճարումն իրականացվում է տվյալ օրվան 
հաջորդող առաջին աշխատանքային օրը:  

• Կազմակերպության կողմից պարտատոմսերի մարման գումարը սահմանված 
ժամկետից ուշացնելու հիմքով դատական կարգով օգտվել պարտատիրոջ՝ 
օրենքով վերապահված իրավունքներից:  

• ՀՀ օրենսդրությամբ սահմանված կարգով գրավադրել պարտատոմսերը:  

• Դեպոզիտարիայի հաշվի օպերատորների միջոցով ստանալ իր արժեթղթերի 
հաշվից քաղվածք:  



• Օգտվել ՀՀ օրենսդրությամբ նախատեսված այլ իրավունքներից:  

Միաժամանակ, պարտատոմսի սեփականատերը պարտավոր է պարտատոմսերի 
թողարկման պայմաններով սահմանված ժամկետներում իրականացնել 
պարտատոմսերի ձեռքբերման համար անհրաժեշտ գումարների փոխանցում 
համապատասխան բանկային հաշվին, կատարել պարտատոմսերի ձեռքբերումից, 
օտարումից և այլ գործողություններից ծագող դրամային և ոչ դրամային ցանկացած 
պարտավորություն, ինչպես նաև կրել օրենքով նախատեսված այլ 
պարտականություններ: 

2.3.8. Պարտատոմսերի արժեկտրոնի տոկոսադրույքը և դրա վճարման 
պայմանները  

Պարտատոմսերի արժեկտրոնների տարեկան տոկոսադրույքը կսահմանվի 
Թողարկողի Խորհրդի կողմից պարտատոմսերի տեղաբաշխման սկզբի ամսաթվից 
առնվազն 5 (հինգ) աշխատանքային օր առաջ: 

Արժեկտրոնները հաշվարկվում են պարտատոմսերի տեղաբաշխման առաջին 
օրվանից: Պարտատոմսերի դիմաց արժեկտրոնային եկամուտները վճարվելու են 
կիսամյակային պարբերականությամբ: 

ՀՀ դրամով թողարկված պարտատոմսերի արժեկտրոնները վճարվելու են ՀՀ դրամով: 

Արժեկտրոնները սեփականատերերին և/կամ անվանատերերին վճարվելու են 
արժեկտրոնների հաշվարկման օրը: Արժեկտրոնային եկամտի վճարման (մարման) 
օրվա ոչ աշխատանքային լինելու դեպքում, վճարումը կկատարվի հաջորդող 
աշխատանքային օրը:  

Արժեկտրոնային եկամուտների վճարումը Թողարկողի կողմից կատարվելու է 
արժեկտրոնի հաշվարկման օրվան նախորդող աշխատանքային օրվա ժամը 18։00-ի 
դրությամբ Դեպոզիտարիայից ստացված սեփականատերերի ցուցակում ներառված 
անձանց՝ փոխանցելով այդ ցուցակում նշված համապատասխան բանկային 
հաշիվներին:  

Թողարկողը պարտավոր է արժեկտրոնների վճարման համար անհրաժեշտ դրամական 
միջոցները արժեկտրոնների վճարման օրն ապահովել իր հետ համագործակցող որևէ 
բանկում բացված հաշվի վրա: 

Թողարկողը պարտավորվում է մինչև արժեկտրոնների վճարման ժամկետը իր հետ 
համագործակցող որևէ բանկ, որում նա ապահովել է արժեկտրոնների վճարման 
համար անհրաժեշտ դրամական միջոցները, ներկայացնել պարտատոմսերի 
սեփականատերերի ռեեստրից տեղեկանք՝ պարտատոմսերի արժեկտրոնները 
ստանալու իրավունք ունեցող անձանց վերաբերյալ։  

Պարտատոմսերի սեփականատերեր և/կամ անվանատերերը արժեկտրոնների 
գումարները ստանում են մինչև 0.1 ՀՀ դրամ ճշտությամբ (ընդ որում կլորացումն 
իրականացվում է թվաբանական կլորացման կանոներին համաձայն՝ մինչև 
ամենամոտ ամբողջ տասնավոր թիվը): Թվաբանական կլորացման կանոնի համաձայն, 
միավորի ամբողջ թիվը մնում է անփոփոխ, եթե կլորացման ենթակա տասնորդական 
միավորը հավասար է 0-ից 4-ի, և մեծանում 1 միավորով, եթե կլորացման ենթակա 
տասնորդական միավորը հավասար է 5-ից 9-ի: 

Արժեկտրոնների գումարները վճարվում են անկանխիկ: Թողարկողն այդ միջոցները 
փոխանցում է սեփականատերերի/անվանատերերի ռեեստրում նշված բանկային 
հաշիվներին: Բանկային հաշվեհամարի ճիշտ չլինելու դեպքում Թողարկողը՝ 



հաշվեհամարը ճշտելու և համապատասխան փոխանցում իրականացնելու 
նպատակով հարցում է ուղարկում Հաշվի օպերատորին:  

Այն դեպքում, երբ բանկային հաշվեհամարը բացակայում է կամ ճիշտ չէ, գումարը 
կփոխանցվի/կսառեցվի Նոտարի մոտ այդ նպատակով բացված դեպոզիտային 
հաշվին, ինչից հետո Թողարկողը կգործադրի իրենից կախված բոլոր ողջամիտ 
ջանքերը ներդրողին հայտնաբերելու ու նրան վճարելու ենթակա գումարը փոխանցելու 
ուղղությամբ: 

Իսկ ինչ վերաբերվում է թողարկվող պարտատոմսերի գծով կիսամյակային 
արժեկտրոնային եկամտի հաշվարկին, ապա այն կկատարվի հետևյալ բանաձևով՝ 
(անվանական արժեք*արժեկտրոնային եկամտաբերություն/2): 

2.3.9. Պարտատոմսերի մարման ժամկետը և արժեքը 

Պարտատոմսերի մարման ժամկետը ենթակա է որոշման Թողարկողի Խորհրդի 
կողմից պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: Պարտատոմսերը մարվելու են իրենց անվանական 
արժեքով: 

Պարտատոմսերի սեփականատերերի/անվանատերերի ռեեստրի պայմանագիրը 
լուծվում է պարտատոմսերի մարման օրը: 

Թողարկողը պարտավոր է պարտատոմսերի մարման համար անհրաժեշտ դրամական 
միջոցները պարտատոմսերի մարման օրն ապահովել իր հետ համագործակցող որևէ 
բանկում բացված հաշվի վրա: 

Թողարկողը պարտավորվում է մինչև պարտատոմսերի մարման ժամկետը իր հետ 
համագործակցող որևէ բանկ, որում նա ապահովել է պարտատոմսերի մարման 
համար անհրաժեշտ դրամական միջոցները, ներկայացնել պարտատոմսերի 
սեփականատերերի ռեեստրից տեղեկանք՝ պարտատոմսերի մարման վճարումները 
ստանալու իրավունք ունեցող անձանց վերաբերյալ։ 

Պարտատոմսերի մարման գումարները սեփականատերերին/անվանատերերին 
վճարվում են պարտատոմսերի մարման օրը: Եթե մարման օրը ոչ աշխատանքային է, 
ապա գումարները վճարվում են դրան հաջորդող աշխատանքային օրը: 

Պարտատոմսերի մարման գումարները վճարվում են անկանխիկ: Թողարկողն այդ 
միջոցները փոխանցում է սեփականատերերի/անվանատերերի ռեեստրում նշված 
բանկային հաշիվներին: Բանկային հաշվեհամարի ճիշտ չլինելու դեպքում Թողարկողը՝ 
հաշվեհամարը ճշտելու և համապատասխան փոխանցում իրականացնելու 
նպատակով հարցում է ուղարկում Հաշվի օպերատորին: 

ՀՀ դրամով թողարկված պարտատոմսերի մարման դիմաց վճարումները կատարվելու 
են ՀՀ դրամով: 

Հաշվի առնելով  պարտատոմսերի մարման հետ կապված միջբանկային 
փոխանցումների անհրաժեշտությունը, ներդրողները պետք է նկատի ունենան, որ 
մարման գումարների փոխանցման (միջբանկային փոխանցումներ) հետ կապված 
միջնորդավճարների ծախսերը պետք է կատարվեն ներդրողի հաշվին, ինչը նշանակում 
է, որ ներդրողները մարման գումարները կստանան պահումներով՝ ըստ միջնորդ 
բանկերում գործող սակագների: 

Թողարկողը պարտավոր է վճարման հանձնարարագր(երի)ի իրականացման հետ 
միաժամանակ տեղեկացնել Դեպոզիտարիային (դիմել իրենց սպասարկող Հաշվի 



օպերատորին)՝ ներկայացնելով համապատասխան հանձնարարական(ներ) 
պարտատոմսերի մարման վերաբերյալ: 

Պարտատոմսերի վաղաժամկետ հետգնում և մարում չի նախատեսվում՝ 
բացառությամբ կարգավորվող շուկայում առևտրի թույլտվություն ստանալու հայտի՝ 
«Հայաստանի ֆոնդային բորսա» ԲԲԸ-ի (այսուհետ՝ Բորսա) կողմից մերժման դեպքի, 
որի պարագայում տեղաբաշխումը համարվելու է չեղյալ, և գումարները հետ են 
վերադարձվելու ներդրողներին: 

2.3.10. Պարտատոմսերի տարեկան եկամտաբերությունը 

Պարտատոմսերի տարեկան եկամտաբերությունը ենթակա է որոշման Թողարկողի 
Խորհրդի կողմից տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: 

Պարտատոմսի տարեկան արդյունավետ տոկոսային եկամտաբերությունը 
հաշվարկվելու է հետևյալ կերպ՝  

ՊՏԵ=(1+Տ/Հ)Հ-1,  

Որտեղ՝  

ՊՏԵ - տարեկան արդյունավետ տոկոսային եկամտաբերությունն է: 
Տ - տարեկան արժեկտրոնների տոկոսադրույքն է: 
Հ - մեկ տարվա ընթացքում տոկոսագումարների վճարման հաճախականությունն է:  

2.3.11. Կազմակերպության պարտատոմսեր թողարկելու որոշման 
համառոտ բովանդակություն 

Կազմակերպության անվանական արժեկտրոնային պարտատոմսերը թողարկվելու են 
համաձայն Կազմակերպության Խորհրդի նիստի 2023թ. հոկտեմբերի 2-ի որոշման, 
որով որոշվել է. 

Թողարկել և տեղաբաշխել կորպորատիվ արժեկտրոնային պարտատոմսեր՝ հետևյալ 
պայմաններով՝  

1. 1,500,000,000 (մեկ միլիարդ հինգ հարյուր միլիոն) ՀՀ դրամ առավելագույն 
ծավալով, 1,000,000 (մեկ միլիոն) ՀՀ դրամ անվանական արժեքով, 
արժեկտրոնների կիսամյակային վճարումների պարբերականությամբ, 
առավելագույնը 1,500 (տասնհինգ հազար) հատ ոչ փաստաթղթային, 
անվանական, արժեկտրոնային պարտատոմսեր, որոնց․ 
- փաստացի թողարկման և տեղաբաշխման քանակը որոշվում է 

համապատասխան թողարկման ծավալի ու անվանական արժեքի, 
- շրջանառության ժամկետը ենթակա է որոշման պարտատոմսերի 

տեղաբաշխման սկզբի ամսաթվից առնվազն 5 (հինգ) աշխատանքային օր 
առաջ,  

- արժեկտրոնը ենթակա է որոշման պարտատոմսերի տեղաբաշխման սկզբի 
ամսաթվից առնվազն 5 (հինգ) աշխատանքային օր առաջ, և 

2. Պարտատոմսերի թողարկման և տեղաբաշխման ժամկետները ենթակա են 
որոշման Կազմակերպության կողմից։ 

3. Իբրև տեղաբաշխող «ԱՐՄԲՐՈԿ» բաց բաժնետիրական ներդրումային 
ընկերության հետ Տնօրենին հանձնարարել կնքել պարտատոմսերի 
չերաշխավորված տեղաբաշխման պայմանագիր, վերջինիս վերապահելով 



որոշելու դրա պայմանները: 

4. Պարտատոմսերը տեղաբաշխվելու են արտաբորսայական տեղաբաշխմամբ և 
առանց բաժանորդագրության, սակայն Ազդագիրը Կենտրոնական Բանկի 
կողմից գրանցվելուց և պարտատոմսերը տեղաբաշխելուց հետո մեկ ամսվա 
ընթացքում Կազմակերպությունը դիմելու է Բորսա, կարգավորվող շուկայում 
պարտատոմսերը ցուցակելու և առևտրին թույլտարելու նպատակով:  

2.3.12. Արժեթղթերի ազատ շրջանառելիության սահմանափակումների 
նկարագրությունը 

Թողարկողի կանոնադրությամբ կամ պարտատոմսերի թողարկման մասին 
Թողարկողի համապատասխան իրավասու մարմնի որոշմամբ պարտատոմսերի 
թողարկման, ինչպես նաև պարտատոմսերում ներդրումներ կատարողների 
նկատմամբ որևէ սահմանափակումներ չեն սահմանվում։ Պարտատոմսերի ազատ 
շրջանառության հետ կապված որևէ այլ սահմանափակումներ չկան` բացառությամբ 
«Արժեթղթերի շուկայի մասին» ՀՀ օրենքով (այսուհետ՝ Օրենք) և ենթաօրենսդրական 
ակտերով սահմանված դեպքերի: Թողարկողը պարտադիր դիմելու է Բորսա՝ 
պարտատոմսերը Բորսայում ցուցակելու/առևտրին թույլտվություն ստանալու համար։ 
Պարտատոմսերի ցուցակման և առևտրի թույլտվություն ստանալուց հետո 
Կազմակերպության պարտատոմսերը չեն կարող Օրենքով սահմանված կարքով 
վաճառվել կարգավորվող շուկայից դուրս, բացառությամբ ԿԲ-ի նորմատիվ իրավական 
ակտերով սահմանված բացառությունների՝ հետևյալ դեպքերի համար. մասնավոր 
գործարքների համար, այն է՝ այնպիսի գործարքների, որոնց կողմերը նախապես 
հայտնի են, ընդ որում՝ ԿԲ խորհրդի 2012թ. նոյեմբերի 27 թիվ 331-Ն որոշման 
համաձայն՝ մասնավոր գործարքներ են համարվում՝ ա) ԿԲ-ի կողմից կնքվող 
գործարքները, բ) Թողարկողի կողմից իր թողարկած արժեթղթերի հետգնման կամ 
ձեռքբերման գործարքները։ Բորսայում պարտատոմսերի ցուցակման և առևտրի 
թույլտվության հայտի մերժման դեպքում, տեղաբաշխումը համարվելու է չեղյալ, և 
գումարները հետ են վերադարձվելու ներդրողներին: 

2.3.13. Տեղաբաշխվող պարտատոմսերից ստացվող եկամուտների 
հարկման կարգի ամբողջական և մանրամասն նկարագիրը   

Կարևոր ծանուցում: ՉՆԱՅԱԾ ԱՅՆ ՀԱՆԳԱՄԱՆՔԻՆ, ՈՐ ԹՈՂԱՐԿՈՂԸ, 
ԻՐԱԿԱՆԱՑՆԵԼՈՎ ԻՐ ԼԱՎԱԳՈՒՅՆ ՋԱՆՔԵՐԸ ԵՎ ԱՌԿԱ ԳԻՏԵԼԻՔՆԵՐԸ, ՍՈՒՅՆ 
ԲԱԺՆՈՒՄ ՆԵՐԿԱՅԱՑՆՈՒՄ Է ԱՐԺԵԹՂԹԵՐԻՑ ՍՏԱՑՎՈՂ ԵԿԱՄՈՒՏՆԵՐԻ 
ՀԱՐԿՄԱՆ ՄՈՏԵՑՈՒՄՆԵՐԸ ՀՀ-ՈՒՄ, ԱՅՆՈՒԱՄԵՆԱՅՆԻՎ ԹՈՂԱՐԿՈՂԸ 
ՑԱՆԿԱՆՈՒՄ Է ՀԱՅՏԱՐԱՐԵԼ, ՈՐ ՆԵՐԴՐՈՂՆԵՐՆ ԱՅՆ ՉՊԵՏՔ Է ՀԱՄԱՐԵՆ 
ՀԱՐԿԱՅԻՆ ԽՈՐՀՐԴԱՏՎՈՒԹՅՈՒՆ ԵՎ ՆԵՐԴՐՈՒՄՆԵՐ ԱՆԵԼԻՍ ՀԻՄՆՎԵՆ ՄԻԱՅՆ 
ԱՅՍ ԲԱԺՆՈՒՄ ՆԵՐԿԱՅԱՑՎԱԾ ՆՅՈՒԹԻ ՎՐԱ: ԹՈՂԱՐԿՈՂԸ ՉԻ 
ԵՐԱՇԽԱՎՈՐՈՒՄ, ՈՐ ՆԵՐԴՐՈՂԻ ԿՈՂՄԻՑ ԱԶԴԱԳՐԻ ՍՏԱՑՄԱՆ ԵՎ 
ԾԱՆՈԹԱՑՄԱՆ ՊԱՀԻՆ ՀԱՐԿԱՅԻՆ ՕՐԵՆՍԴՐՈՒԹՅՈՒՆԸ ԿՀԱՄԱՊԱՏԱՍԽԱՆԻ 
ՆԵՐԿԱՅԱՑՎԱԾԻՆ, ԿԱՄ ՀԱՄԱՐԺԵՔՈՐԵՆ ԿԻՐԱՌՈՒԹՅՈՒՆ ԿՈՒՆԵՆԱ ՀՀ 
ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ԵՎ ՑԱՆԿԱՑԱԾ ՊԱՐԱԳԱՅՈՒՄ ԽՈՐՀՈՒՐԴ Է 
ՏԱԼԻՍ ՕԳՏՎԵԼ ՄԱՍՆԱԳԻՏԱՑՎԱԾ ՀԱՐԿԱՅԻՆ ԽՈՐՀՐԴԱՏՎՈՒԹՅԱՆ 
ԾԱՌԱՅՈՒԹՅՈՒՆՆԵՐԻՑ: ԹՈՂԱՐԿՈՂԸ ՑԱՆԿԱՆՈՒՄ Է ՀԱՅՏԱՐԱՐԵԼ, ՈՐ 
ՍՈՒՅՆՈՎ ԶԵՐԾ Է ՄՆՈՒՄ ՑԱՆԿԱՑԱԾ ՆԵՐԴՐՈՂԻ ՀՆԱՐԱՎՈՐ ՊԱՀԱՆՋՆԵՐԻՑ 
ԿԱՊՎԱԾ ՀԱՐԿԱՅԻՆ ՕՐԵՆՍԴՐՈՒԹՅԱՆ ԵՎ ՀԱՐԿՄԱՆ ՄԵԽԱՆԻԶՄՆԵՐԻ 
ՓՈՓՈԽՈՒԹՅԱՆ ԱՐԴՅՈՒՆՔՈՒՄ ԱՌԱՋԱՑԱԾ ԼՐԱՑՈՒՑԻՉ ՖԻՆԱՆՍԱԿԱՆ 
ՊԱՀԱՆՋՆԵՐԻ ՆԿԱՏՄԱՄԲ ՊԱՏԱՍԽԱՆԱՏՎՈՒԹՅՈՒՆԻՑ:  

Պարտատոմսերում ներդրում կատարող անձը եկամուտ կարող է ստանալ երկու 
դեպքում՝  



• պարտատոմսերի դիմաց ստացվող տոկոսից (արժեկտրոնային եկամուտ) և  

• պարտատոմսի վերավաճառքից (կապիտալի հավելաճ):  

Տեղաբաշխվող պարտատոմսերից ստացվող եկամուտները ենթակա են հարկման ըստ 
հետևյալ հարկատեսակների՝  

• Շահութահարկ,  

• Եկամտային հարկ։ 

Պարտատոմսերից ստացվող եկամտի շահութարկով հարկման կարգը և 
նկարագիրը 

ՀՀ-ում շահութահարկ են վճարում (հարկատու են) ՀՀ ռեզիդենտները և ոչ 
ռեզիդենտները, բացառությամբ ՀՀ պետական կառավարչական հիմնարկների, ՀՀ 
տեղական ինքնակառավարման մարմինների, պետական ոչ առևտրային 
կազմակերպությունների, ՀՀ կենտրոնական բանկի, ՀՀ-ում հավատարմագրված 
դիվանագիտական ներկայացուցչությունների և հյուպատոսական հիմնարկների, 
դրանց հավասարեցված միջազգային կազմակերպությունների, «ՀՀ պաշտպանության 
ժամանակ զինծառայողների կյանքին կամ առողջությանը պատճառված վնասների 
հատուցման մասին» ՀՀ օրենքի հիման վրա ստեղծված հատուցման հիմնադրամը: 

ՀՀ հարկային օրենսգրքի (այսուհետ՝ Հարկային օերնսգիրք) համաձայն՝ ՀՀ ռեզիդենտ 
կամզակերպություն (այսուհետ՝ ռեզիդենտ կազմակերպություն) է համարվում այն 
կազմակերպությունը, որի գտնվելու վայրը ՀՀ-ն է: 

ՀՀ ոչ ռեզիդենտ կազմակերպություն (այսուհետ` ոչ ռեզիդենտ կազմակերպություն) է 
համարվում այն կազմակերպությունը, որը Հարկային օրենսդրության համաձայն չի 
համարվում ռեզիդենտ կազմակերպություն: 

Ռեզիդենտ իրավաբանական անձանց հարկումը 

Ռեզիդենտների համար հարկվող օբյեկտ է համարվում ՀՀ տարածքում և նրա 
սահմաններից դուրս ստացվող հարկվող շահույթը: Հարկվող շահույթը հարկատուի 
համախառն եկամտի և Հարկային օրենսգրքով սահմանված նվազեցումների դրական 
տարբերությունն է: Շահութահարկի գումարը ռեզիդենտ իրավաբանական անձանց 
համար հաշվարկվում է հարկվող շահույթի նկատմամբ՝ 18 (տասնութ) տոկոս 
դրույքաչափով: 

Ոչ ռեզիդենտ իրավաբանական անձանց հարկումը 

Ոչ ռեզիդենտ իրավաբանական անձանց համար հարկվող օբյեկտ է համարվում 
հայաստանյան աղբյուրներից ստացվող հարկվող շահույթը: Համաձայն Հարկային 
օրենսգրքի՝ հայաստանյան աղբյուրներից ստացվող եկամուտներին են դասվում նաև 
ոչ ռեզիդենտի՝ ռեզիդենտից կամ ոչ ռեզիդենտից ստացված պասիվ եկամուտները: Ընդ 
որում, ոչ ռեզիդենտի ստացված պասիվ եկամուտներն են համարվում ոչ ռեզիդենտի 
կողմից իր գույքի կամ այլ ակտիվների ներդրմամբ (տրամադրելով) ՀՀ տարածքում 
բացառապես այլ անձանց գործունեությունից ստացված եկամուտները, այսինքն՝ 
շահաբաժիններ, տոկոսներ, ռոյալթիներ, Հայաստանում գտնվող գույքը 
վարձակալության տալուց եկամուտներ, գույքի և այլ ակտիվների օտարումից 
ստացված գույքի արժեքի և այլ ակտիվների հավելաճ և այլ պասիվ եկամուտներ: 

ՀՀ-ում ոչ ռեզիդենտի կողմից հայաստանյան աղբյուրներից ստացվող եկամուտների 
հարկումը կատարում է հարկային գործակալը՝ եկամտի վճարման աղբյուրի մոտ: ՀՀ-
ում ոչ ռեզիդենտի ստացած եկամտից, վճարման աղբյուրի մոտ Հարկային օրենսգրքով 



սահմանված կարգով հարկային գործակալները շահութահարկը պահում են 10 (տասը) 
տոկոս դրույքաչափով: 

2020թ. մարտի 1-ից ոչ ռեզիդենտ իրավաբանական անձինք ՀՀ-ում գործող ֆոնդային 
բորսայում ցուցակված պարտատոմսերից տոկոսի կամ մարելիս զեղչի ձևով ստացվող 
եկամուտների, ինչպես նաև նշյալ պարտատոմսերի օտարումից, այլ արժեթղթերով 
փոխանակումից կամ նման այլ գործարքներից ստացվող եկամուտների մասով 
ազատվում են շահութահարկի վճարումից: 

Պարտատոմսերից ստացվող եկամտի եկամտային հարկով հարկման կարգը և 
նկարագիրը 

ՀՀ-ում եկամտային հարկ են վճարում (հարկատու են) ռեզիդենտ և ոչ ռեզիդենտ 
ֆիզիկական անձինք: Ընդ որում, անհատ ձեռնարկատերերը և նոտարները՝ որպես 
ֆիզիկական անձինք, եկամտային հարկ վճարողներ են համարվում միայն անձնական 
եկամուտների մասով: 

Հարկային օրենսդրության համաձայն, ՀՀ ռեզիդենտ են համարվում այն ֆիզիկական 
անձինք, որոնք հարկային տարում (հունվարի 1-ից մինչև դեկտեմբերի 31-ը) 
Հայաստանի Հանրապետությունում փաստացի գտնվել են 183 և ավելի օր կամ որոնց 
կենսական շահերի կենտրոնը գտնվում է ՀՀ-ում (մասնավորապես, եթե ՀՀ-ում է 
գտնվում նրանց տունը կամ այլ բնակարանը, ընտանիքը, մասնագիտական կամ այլ 
գործունեության հիմնական վայրը) կամ ՀՀ-ում պետական ծառայության մեջ գտնվող՝ 
ժամանակավորապես ՀՀ տարածքից դուրս աշխատող ֆիզիկական անձինք: 

ՀՀ ոչ ռեզիդենտ են համարվում այն ֆիզիկական անձինք, որոնք, վերը նշված 
կարգավորումներին համապատասխան, չեն հանդիսանում ռեզիդենտ ֆիզիկական 
անձինք: 

Ռեզիդենտ ֆիզիկական անձանց հարկում 

Ռեզիդենտի համար հարկվող օբյեկտ է համարվում ՀՀ աղբյուրներից և նրա 
սահմաններից դուրս գտնվող աղբյուրներից ստացվող համախառն եկամուտը, 
բացառությամբ ՀՀ-ում հաշվառված անհատ ձեռնարկատերերի և նոտարների 
ձեռնարկատիրական եկամուտների: 

Տոկոսագումարների համար եկամտային հարկը հաշվարկվում է 10 (տասը) տոկոս 
դրույքաչափով: Ռեզիդենտ ֆիզիկական անձանց եկամուտներ վճարելիս եկամտային 
հարկը պահում (գանձում) է հարկային գործակալը: Եկամտային հարկի պահումը 
(գանձումը) իրականացվում է տոկոսագումարների յուրաքանչյուր վճարման դեպքում: 

2020թ. մարտի 1-ից ՀՀ-ում գործող ֆոնդային բորսայում մինչև 2024թ.-ի դեկտեմբերի 
31-ը ցուցակված պարտատոմսերից ստացվող եկամուտները ազատվում են 
եկամտային հարկից, բացառություն են կազմում միայն բանկերի թողարկած այն 
պարտատոմսերը, որոնց տեղաբաշխման պահից մինչև մարումն ընկած ժամկետը 
պակաս է երկու տարուց: 

Ոչ ռեզիդենտ ֆիզիկական անձանց հարկում 

Ոչ ռեզիդենտի համար հարկվող օբյեկտ է համարվում ՀՀ աղբյուրներից ստացվող 
համախառն եկամուտը, բացառությամբ մշտական հաստատության միջոցով 
Հայաստանի Հանրապետությունում գործունեություն իրականացնող և (կամ) 
մշտական հաստատության միջոցով Հայաստանի Հանրապետության աղբյուրներից 
եկամուտ ստացող ոչ ռեզիդենտ ֆիզիկական անձանց մշտական հաստատությանը 
վերագրվող եկամուտների, ինչպես նաև արտաքին տնտեսական գործունեությունից 



ստացվող եկամուտների: Հարկվող եկամուտը հարկատուի համախառն եկամտի և 
Հարկային օրենսգրքի դրույթների համաձայն իրականացված նվազեցումների դրական 
տարբերությունն է: 

Պարտատոմսերից ստացված եկամուտների հարկման կանոնները և եկամտային 
հարկի կիրառվող դրույքաչափը նույնն են ոչ ռեզիդենտ ֆիզիկական անձանց համար: 

2020թ. մարտի 1-ից ՀՀ-ում գործող ֆոնդային բորսայում մինչև 2024թ.-ի դեկտեմբերի 
31-ը ցուցակված պարտատոմսերից ստացվող եկամուտները ազատվում են 
եկամտային հարկից, բացառություն են կազմում միայն բանկերի թողարկած այն 
պարտատոմսերը, որոնց տեղաբաշխման պահից մինչև մարումն ընկած ժամկետը 
պակաս է երկու տարուց: 

Ռեզիդենտ և ոչ ռեզիդենտ ֆիզիկական անձանց (եկամտային հարկի գծով), ինչպես 
նաև ոչ ռեզիդենտ իրավաբանական անձանց (շահութահարկի գծով) համար հարկային 
գործակալ է հանդիսանում Թողարկողը:  

 

2.4.1. Առաջարկի պայմանները և վիճակագրությունը 

Պարտատոմսերի տեղաբաշխման ձևը (աճուրդ կամ ուղղակի վաճառք), ինչպես նաև 
տեղաբաշխումն սկսելու օրը ենթակա են որոշման Թողարկողի Խորհրդի կողմից 
պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: Պարտատոմսերը տեղաբաշխվելու են արտաբորսայական 
տեղաբաշխմամբ և առանց բաժանորդագրության, սակայն Ազդագիրը Կենտրոնական 
Բանկի կողմից գրանցվելուց և պարտատոմսերը տեղաբաշխելուց հետո մեկ ամսվա 
ընթացքում Կազմակերպությունը դիմելու է Բորսա, կարգավորվող շուկայում 
պարտատոմսերը ցուցակելու և առևտրին թույլտարելու նպատակով:  

Պարտատոմս ձեռք բերել ցանկացող անձը պարտատոմսերի ձեռքբերման հայտ-
հանձնարարականը լրացնելուց և պատշաճ կերպով ներկայացնելուց հետո, սակայն ոչ 
ուշ քան նույն աշխատանքային օրվա ժամը 16:30-ը, պետք է կատարի պարտատոմսեր 
ձեռք բերելու համար անհրաժեշտ գումարի վճարում: Այն դեպքում, երբ վճարումը 
կատարվում է ձեռքբերման օրը 16:30-ից հետո, դրանք համարվում են մուտքագրված 
վճարմանը հաջորդող առաջին աշխատանքային օրը: Վճարումը համարվում է 
պատշաճ կատարված այդ նպատակով բացված բանկային հաշվիներին դրամական 
միջոցների մուտքագրման պահից: 

Պարտատոմսերի ձեռքբերման հայտ-հանձնարարական ներկայացնելիս, ներդրողները 
պետք է հստակ տեղեկացված լինեն, որ հայտ-հանձնարարականների չբավարարման 
կամ մասնակի բավարարման դեպքում պարտատոմսերի ձեռքբերման համար 
վճարված գումարների՝ բանկային հաշվի վրա մնալը՝ մինչև պարտատոմսերի 
թողարկման պայմանների համաձայն դրանք իրենց վերադարձնելու պահը, միջոցների 
ապօրինի պահում կամ դրանք վերադարձնելուց խուսափել չի հանդիսանում և դրանց 
վրա տոկոսներ չեն հաշվարկվում:  

Այն դեպքերում, երբ պարտատոմսերի ձեռքբերման համար կատարվող վճարները 
կատարվում են բանկային փոխանցման միջոցով, հնարավոր բանկային 
միջնորդավճարների հետ կապված ծախսերը իրենց հաշվին հոգում են ներդրողները: 

Այն հայտ-հանձնարարականները, որոնց ներկայացումից հետո սահմանված 
ժամկետում ներդրողների կողմից համապատասխան վճարում չի իրականացվում, 
համարվում են անվավեր: 



Հայտ-հանձնարարականում նշված քանակի պարտատոմսերի ձեռքբերման համար 
անհրաժեշտ վճարվող դրամական միջոցների չափը որոշվում է հետևյալ բանաձևով՝ 

V = P x Q, 

որտեղ՝ 

• V-ն հայտում նշված քանակի պարտատոմսերի ձեռքբերման համար 
անհրաժեշտ վճարվող դրամական միջոցների չափն է: 

• P-ն պարտատոմսի գինն է՝ հայտի Տեղաբաշխողին ներկայացման օրվա 
դրությամբ: Այն հաշվարկվում է Ազդագրի 2.4.3.1 բաժնի համաձայն: 

• Q-ն պարտատոմսերի այն քանակն է, որը ներդրողը ցանկանում է ձեռք բերել: 

 

Սույն ծրագրային Ազդագրի հիման վրա տեղաբաշխվող պարտատոմսերի թողարկման 
ընդհանուր ծավալը կազմում է առավելագույնը 1,500,000,000 (մեկ միլիարդ հինգ 
հարյուր միլիոն) ՀՀ դրամ:    

 

Պարտատոմսերի տեղաբաշխումը սկսելու և ավարտելու օրը ենթակա է որոշման 
Թողարկողի Խորհրդի կողմից պարտատոմսերի տեղաբաշխման սկզբի ամսաթվից 
առնվազն 5 (հինգ) աշխատանքային օր առաջ և լրացման թողարկման վերջնական 
պայմաններում, որոնք Կենտրոնական բանկ կներկայացվեն և կհրապարակվեն 
Թողարկողի www.luyser.am և Տեղաբաշխողի www.armbrok.am ինտերնետային 
կայքերում՝ հրապարակային առաջարկի վերաբերյալ հայտարարության 
հրապարակումից առնվազն երկու օր առաջ: 

Թողարկողի կողմից պարտատոմսերի առաջարկը, ինչպես նաև տեղաբաշխումը 
կարող է հետաձգվել կամ չեղյալ հայտարարվել անհաղթահարելի ուժի ազդեցության 
դեպքում (Ֆորս մաժոր): 

Եթե Թողարկողը տեղաբաշխման ընթացքում ներկայացնում է Ազդագրի լրացում, որը 
կապված է Ազդագրում ներառված տեղեկատվության էական փոփոխության, նոր 
էական հանգամանքի կամ փաստի ի հայտ գալու հետ, ապա նա ներդրողի պահանջով 
պարտավոր է չեղյալ համարել ներդրողի տված ակցեպտը և հետ վերադարձնել 
տեղաբաշխման ընթացքում նրանից ստացված միջոցները կամ հետ գնել մինչև 
լրացման ներկայացումը ներդրողին վաճառված արժեթղթերը՝ առնվազն նրա կողմից 
արժեթղթերի ձեռքբերման գնով: Սահմանված հետգնման պահանջը պետք է 
Տեղաբաշխողին ներկայացվի գրավոր: Հետգնման պահանջի ներկայացման ժամկետը 
չի կարող ավելի կարճ լինել, քան 5 աշխատանքային օրը՝ Ազդագրի լրացման 
հրապարակումից հետո: 

Վերադարձման ենթակա գումարները տեղաբաշխումը չեղյալ համարելու կամ 
հետաձգելու որոշումն ընդունելու օրվանից հետո 3 (երեք) աշխատանքային օրվա 
ընթացքում ենթակա են վերադրաձման Տեղաբաշխողի կողմից: Վերադարձն 
իրականացվելու է համապատասխան ներդրողի բանկային հաշվին անկանխիկ 
փոխանցմամբ: Տեղաբաշխումը դադարեցնելու որոշման կայացման դեպքում 
տեղաբաշխման ընթացքում ստացված միջոցները ներդրողները ետ են ստանում 
կուտակված արժեկտրոնային եկամուտների հետ միասին: Այդ պարագայում 
արժեկտրոնային եկամուտը հաշվարկվում է տեղաբաշխման առաջին օրվա և 
տեղաբաշխումը դադարեցնելու մասին որոշման կայացման օրվա միջև ընկած 
ժամանակահատվածի համար: 



ՀՀ ԿԲ-ն իր որոշմամբ կարող է կասեցնել պարտատոմսերի տեղաբաշխման ընթացքը՝ 
Օրենքի համաձայն: 

Տեղաբաշխողի նախաձեռնությամբ տեղաբաշխման ընթացքը կարող է կասեցվել 
միայն ՀՀ ԿԲ համաձայնությամբ՝ առավելագույնը 10 (տասը) աշխատանքային օրով: 

Եթե կասեցման ժամկետն ավարտվելու պահից՝ մեկ աշխատանքային օրվա 
ընթացքում, տեղաբաշխումը չի շարունակվում, ապա Տեղաբաշխողը պարտավոր է 
կայացնել տեղաբաշխումը դադարեցնելու մասին որոշում և վերադարձնել 
տեղաբաշխման ընթացքում ստացված միջոցներն արժեթղթերը ձեռք բերած անձանց 
Օրենքով սահմանված կարգով՝ կասեցման ժամկետի ավարտից 10 (տասը) 
աշխատանքային օրվա ընթացքում: 

 

Պարտատոմսեր ձեռք բերելու նպատակով ներդրողները սահմանված կարգով պետք է 
լրացնեն պարտատոմսերի ձեռքբերման հայտերը և պատշաճ կերպով դրանք 
ներկայացնեն Տեղաբաշխողին: Դրանով նրանք կհավաստեն պարտատոմսերի 
թողարկման պայմաններն ընդունելու իրենց պատրաստակամությունը, որով էլ այդ 
պայմանները պարտադիր կդառնան ներդրողների համար:  

Պարտատոմս ձեռք բերել ցանկացող անձը պարտատոմսերի ձեռքբերման հայտ-
հանձնարարականը լրացնելուց և պատշաճ կերպով ներկայացնելուց հետո, սակայն ոչ 
ուշ քան նույն աշխատանքային օրվա ժամը 16:30-ը, պետք է թողարկման նպատակով 
ստորև ներկայացված բանկում բացված Տեղաբաշխողի հաշվեհամարին (այսուհետև՝ 
Հաշիվ) կատարի պարտատոմսերի ձեռքբերման հայտ-հանձնարարականում նշված 
քանակի պարտատոմսեր ձեռք բերելու համար անհրաժեշտ գումարի վճարում՝ 
դրամական միջոցների մեծության հաշվարկային բանաձևի համաձայն. 

Բանկի անվանումը Դրամային հաշիվ 

Թողարկման նպատակով Հաշվին դրամական միջոցները ստանալուց անմիջապես 
հետո Թողարկողի թողարկման հաշվից համապատասխան քանակի պարտատոմսերի 
փոխանցման և ներդրողի կամ ներդրողի անվանատիրոջ արժեթղթերի հաշվին 
հաշվեգրման համար Տեղաբաշխողը Դեպոզիտարիային է ներկայացնում 
պարտատոմսերի տեղաբաշխման հանձնարարագիր: Այն գումարները, որոնք 
թողարկողման նպատակով բացված հաշվեհամարին ստացվել են պարտատոմսերի 
տեղաբաշխման նախատեսված վերջնաժամկետից հետո, ենթակա են ետ 
վերադարձման, իսկ դրանց համապատասխան հայտ-հանձնարարականները չեն 
կարող բավարարվել անկախ դրանց առաքման և/կամ Տեղաբաշխողի կողմից 
ստացման ժամկետից:  

Պարտատոմսերի ձեռքբերման հայտ-հանձնարարականը համարվում է պատշաճ 
կերպով առաքված Տեղաբաշխողին, եթե այն առաքվել է Տեղաբաշխողի հետ միայն 
ներքոնշյալ կապի միջոցներից որևէ մեկով կամ առձեռն՝ Տեղաբաշխողին այցելելով և 
առկա է հասցեատիրոջ կողմից առաքման ստացման հաստատում:  

Տեղաբաշխողի հետ կապի միջոցներն են`   

• Հասցե` ՀՀ, ք. Երևան 0010, Հանրապետության 39, 

• Էլեկտրոնային փոստ՝ armbrok@armbrok.am, ib@armbrok.am, 

• Հեռ.՝ +374 11 59 00 00, 

• Սի Բի Էյ Նեթ՝ Armbrok OJSC/CBANet: 

mailto:armbrok@armbrok.am


Իրավաբանական անձ ներդրողների համար հայտ-հանձնարարականի ձևը 
ներկայացված է Ազդագրի Հավելված 1-ում: Ֆիզիկական անձ ներդրողների համար 
հայտ-հանձնարարականի ձևը ներկայացված է Ազդագրի Հավելված 2-ում:  

Պարտատոմսեր ձեռք բերել ցանկացող անձինք կարող են ներկայացնել մեկից ավելի 
հայտ-հանձնարարականներ:  

Ֆիզիկական և/ կամ իրավաբանական անձինք պարտատոմսերի ձեռքբերման համար 
լրացնում են հայտ-հանձնարարականում նշված դաշտերը, որոնց լրացումը 
պարտադիր է հայտի վավերականությունն ապահովելու համար:  

Հայտում նշված «Ձեռք բերվող պարտատոմսերի ձեռքբերման դիմաց վճարված 
ընդհանուր գումարը» դաշտում պետք է նշվի «Ձեռք բերվող պարտատոմսերի 
քանակը` հատ» դաշտում ամրագրված թվի և «Ձեռք բերվող պարտատոմսերի 
ձեռքբերման գինը» դաշտում ամրագրված թվի արտադրյալը: 

 

Տեղաբաշխման ընթացքում առաջարկի ընդհանուր ծավալի նվազեցման 
հնարավորություն կարող է նախատեսվել Թողարկողի Խորհրդի կողմից 
պարտատոմսերի տեղաբաշխման սկզբի ամսաթվից առնվազն 5 (հինգ) 
աշխատանքային օր առաջ: 

Տեղաբաշխման ընթացքում հնարավոր է որևէ հայտ-հանձնարարականի մասնակի 
բավարարում:  

Մասնակի բավարարման դեպք կարող է առաջանալ, երբ հայտում նշված ձեռքբերվող 
պարտատոմսերի քանակը գերազանցում է հայտը ներկայացնելու պահին առկա 
տեղաբաշխման ենթակա պարտատոմսերի մնացորդային քանակը: 

Միաժամանակ ներկայացված հայտ-հանձնարարականների դեպքում, եթե հայտ-
հանձնարարականներում նշված ձեռքբերվող պարտատոմսերի ընդհանուր քանակը 
գերազանցում է տեղաբաշխման ենթակա պարտատոմսերի մնացորդային քանակը, 
ապա տվյալ հայտ-հանձնարարականները բավարարվում են համամասնորեն՝ ըստ 
հայտ-հանձնարարականներում նշված ձեռքբերվող պարտատոմսերի ընդհանուր 
քանակում յուրաքանչյուր հայտ-հանձնարարականով նշված ձեռքբերվող 
պարտատոմսերի քանակի մասնաբաժնի: 

Հայտ-հանձնարարականի մասնակի բավարարման դեպքում, եթե առկա է ներդրողին 
հետ վերադարձման ենթակա գումար, ապա տեղաբաշխման ավարտից հետո 3 (երեք) 
աշխատանքային օրվա ընթացքում նշված գումարը Տեղաբաշխողի կողմից ենթակա է 
վերադարձման, ինչն իրականացվում է անկանխիկ եղանակով՝ համապատասխան 
ներդրողի բանկային հաշվին փոխանցմամբ: 

 

Անվավեր են ճանաչվում և տեղաբաշխմանը չեն մասնակցում այն ներդրողների հայտ-
հանձնարարականները, ովքեր հայտի ներկայացումից հետո սահմանված ժամկետում 
չեն կատարել համապատասխան վճարումը:  

Բացառությամբ վերը ներկայացված դեպքերից հայտերը չեն կարող հետ կանչվել 
ներդրողների կողմից դրանք պատշաճ կերպով առաքելուց, Տեղաբաշխողի կողմից 
դրանց ստացման հաստատումը/ծանուցումը ստանալուց և համապատասխան 
վճարումը կատարելուց հետո: 



 

Պարտատոմսերի ձեռքբերման քանակական և գումարային սահմանափակումների 
վերաբերյալ որոշումներ կարող են կայացվել միայն Թողարկողի Խորհրդի կողմից 
տեղաբաշխման սկզբի ամսաթվից առնվազն 5 (հինգ) աշխատանքային օր առաջ: 

 

Իրավաբանական և/կամ ֆիզիկական անձինք Թողարկողի պարտատոմսերի 
ձեռքբերման դիմաց վճարումները պետք է կատարեն թողարկման նպատակով 
Տեղաբաշխողի կողմից բացված հաշվեհամարին, որը նշված է Ազդագրի 2.4.1.3 
կետում: Պարտատոսմերի ձեռքբերման հայտ-հանձնարարականները բավարարվելուց 
և բավարարման մասին տեղեկացվելուց հետո ներդրողները կարող են ստանալ 
արժեթղթերի սեփականության վերաբերյալ քաղվածք իրենց արժեթղթերի հաշիվը 
սպասարկող Պահառուից կամ Հաշվի Օպերատորից: 

 

Տեղաբաշխման արդյունքները ենթակա են հրապարակման Օրենսդրությամբ 
սահմանված կարգով և ժամկետներում: Հրապարակային տեղաբաշխումն սկսելու 
պահից յուրաքանչյուր 30-րդ օրվա ավարտից հետո ոչ ուշ, քան 15-րդ օրը, ինչպես նաև 
տեղբաշխման ավարտից հետո՝ 30 օրվա ընթացքում, Թողարկողը պարտավոր է ՀՀ ԿԲ 
ներկայացնել հաշվետվություն՝ տեղաբաշխման ընթացքի և արդյունքների մասին՝ ՀՀ 
ԿԲ նորմատիվ իրավական ակտերով սահմանված ձևով և կարգով: 

 

Առաջնահերթություն կունենա այն ներդրողը, ում հայտ-հանձնարարականի համաձայն 
վճարումը թողարկման նպատակով Տեղաբաշխողի կողմից բացված հաշվեհամարին 
ավելի վաղ կստացվի:  

Թողարկվող պարտատոմսերը ձեռք բերելու նախապատվության իրավունք ունեցող 
անձինք չկան: 

2.4.2. Տեղաբաշխման պլանը 

 

Պարտատոմսերի առաջարկն ուղղված է ՀՀ ռեզիդենտ և ոչ ռեզիդենտ հանդիսացող 
ֆիզիկական ու իրավաբանական անձանց (այդ թվում որակավորված և 
ինստիտուցիոնալ ներդրողներին), անհատ ձեռնարկատերերին: 

 

Ներդրողներն իրենց հայտերի բավարարման մասին կկարողանան տեղեկացվել 
Դեպոզիտարիայի հաշվի օպերատորների կողմից տրված քաղվածքի միջոցով 
վերջիններիս կողմից հաստատված կարգով և ժամկետներով: 

Ներդրողները Տեղաբաշխողից տեղեկացվում են իրենց հայտ-հանձնարարականների 
բավարարման մասին մինչև հայտ-հանձնարարականի ներկայացման օրվան 
հաջորդող աշխատանաքային օրվա ավարտը: Հայտ-հանձնարարականների 
բավարարման մասին ներդողին տեղեկացումը տրամադրվում է այն կապի միջոցով, 
որով ներդրողը Տեղաբաշխողին է ներկայացրել պարտատոմսերի ձեռքբերման հայտ-
հանձնարարականը/երը: 



2.4.3. Առաջարկի գինը 

 

Պարտատոմսի գինը յուրաքանչյուր 100 միավոր անվանական արժեքի դիմաց 
որոշվելու է հետևյալ բանաձևով. 

 

որտեղ՝ 

DSN - գործարքի կատարման օրվան հաջորդող արժեկտրոնի/անվանական արժեքի 
մարման ամսաթվի և գործարքի կատարման օրվա միջև եղած փաստացի օրերի 
քանակն է: 

DCC - գործարքի կատարման օրվան նախորդող արժեկտրոնի վճարման օրից մինչև 
գործարքի կատարման օրվան հաջորդող արժեկտրոնի վճարման օրը եղած փաստացի 
օրերի քանակն է: 

P - պարտատոմսի գինն է: 

f - արժեկտրոնի վճարման հաճախականությունն է (f=2 կիսամյակային վճարումների 
դեպքում): 

N - գործարքի կատարման օրվանից հետո արժեկտրոնների մնացած վճարումների 
քանակն է: 

Y - պարտատոմսի մինչև մարում եկամտաբերությունն է: 

C - տարեկան արժեկտրոնի չափն է: 

A - պարտատոմսի անվանական արժեքն է: 

i - արժեկտրոնի տվյալ հերթական համարն է, որը փոփոխվում է տվյալ պահից մինչև 
վերջնական մարում մնացած արժեկտրոնների վճարումների քանակից կախված, ընդ 
որում i արժեքը փոփոխվում է ըստ աճման և ընդունում է 1-ից մինչև N արժեքները (երբ 
N-ը ընդունում է 1 արժեք, i ֊ն նույնպես ընդունում է 1 արժեք):  

Օրերի հաշվարկման պայմանականությունն է՝ փաստացի/փաստացի. 

DCC=Օրերի փաստացի քանակը, D3M3Y3 – D1M1Y1 

DSN=Օրերի փաստացի քանակը, D3M3Y3 – D2M2Y2 

որտեղ՝ 



D1M1Y1 - գործարքի կատարման օրվան նախորդող արժեկտրոնի 
մարման/արժեկտրոնի կուտակման սկզբի ամսաթիվն է, 

D2M2Y2 - գործարքի կատարման ամսաթիվն է, 

D3M3Y3 - գործարքի կատարման օրվան հաջորդող արժեկտրոնի 
մարման/անվանական արժեքի մարման ամսաթիվն է:  

Տեղաբաշխման ժամկետի ընթացքում թողարկվող պարտատոմսերի գները 
Տեղաբաշխոմը սկսելուց առաջ  լրացուցիչ կհրապարակվեն Թողարկողի 
www.luyser.am և/կամ Տեղաբաշխողի www.armbrok.am ինտերնետային կայքերում:  

Պարտատոմսերի ձեռքբերման դեպքում հնարավոր բանկային միջնորդավճարների 
հետ կապված ծախսերը հոգում են ներդրողներն իրենց հաշվին: 

Բացի այդ, ներդրողները պետք է ունենան Դեպոզիտարիայում կամ լիցենզավորված 
որևէ այլ ենթապահառուի մոտ բացված արժեթղթերի հաշիվ, ինչպես նաև կրեն դրա 
հետ կապված բոլոր ծախսերը: 

2.4.4. Տեղաբաշխումը 

 

Ծրագրային Ազդագրի հրապարակման պահին Թողարկողը որևէ տեղաբաշխողի հետ 
երաշխավորված տեղաբաշխում իրականացնելու վերաբերյալ կնքված պայմանագիր 
չունի: Սակայն, տեղաբաշխման առանձին թողարկումների համար Թողարկողը կարող 
է ներգրավել երաշխավորված տեղաբաշխում իրականացնողների: Այդ պարագայում, 
տեղաբաշխողներին վերաբերող տեղեկատվությունը (այդ թվում՝ անվանումները, 
գտնվելու վայրերը, երաշխավորված ծավալը և այլն) ենթակա է ներկայացման 
Ազդագրի 1.8 կետով ներկայացված վերջնական պայմաններով: 

 

Կազմակերպության կողմից թողարկվող պարտատոմսերի չերաշխավորված 
տեղաբաշխումն իրականացվելու է մասնագիտացված տեղաբաշխողի՝ «ԱՐՄԲՐՈԿ» 
ԲԲԸ-ի կողմից՝ համաձայն կողմերի միջև 04.10.2023 թվականի կնքված պայմանագրի 
(N23/002): 

Տեղաբաշխողի հասցեն է՝ ՀՀ ք. Երևան, Հանրապետության 39 շ., հեռ.՝ +(374 11) 59 00 
00, էլ. Փոստ՝ armbrok@armbrok.am, ib@armbrok.am, պաշտոնական ինտերնետային 
կայք՝ www.armbrok.am: 

Համաձայն կնքված պայմանագրի՝ «ԱՐՄԲՐՈԿ» ԲԲԸ-ն պարտավորվել է Թողարկողին 
մատուցել արժեթղթերի թողարկման և տեղաբաշխման կազմակերպման հետ կապված 
ծառայություններ, ընդորում տեղաբաշխվող (վաճառվող) արժեթղթերին վերաբերվող 
և տեղաբաշխումը լիակատար իրականացնելու համար անհրաժեշտ այլ դրույթները 
որոշվելու են Թողարկողի կողմից ներկայացված և Տեղաբաշխողի կողմից 
հաստատված առանձին հանձնարարականների հիման վրա: 

Պարտատոմսերի տեղաբաշխման յուրաքանչյուր տրանշի դեպքում պարտատոմսերի 
տեղաբաշխման ձևը (երաշխավորված կամ չերաշխավորված), պարտատոմսերի 
ծավալը, քանակը, պարտատոմսերի տեղաբաշխման կարգը, Թողարկողի և 
Տեղաբաշխողի իրավունքներն ու պարտականությունները, Տեղաբաշխողին վճարման 
ենթակա գումարի չափն ու կարգը, Թողարկողի և Տեղաբաշխողի 

mailto:armbrok@armbrok.am
mailto:ib@armbrok.am
http://www.armbrok.am/


պատասխանատվությունը սահմանվել են վերջիններիս միջև կնքված լրացուցիչ 
համաձայնագրերով:  

 

Համաձայն Թողարկողի և Տեղաբաշխողի միջև կնքված պայմանագրի՝ Թողարկողի 
կողմից Տեղաբաշխողին վճարման ենթակա տեղաբաշխման միջնորդավճարի չափը, 
ինչպես նաև տեղաբաշխվող (վաճառվող) արժեթղթերին վերաբերվող և 
տեղաբաշխումը լիակատար իրականացնելու համար անհրաժեշտ այլ դրույթները 
որոշվելու են Թողարկողի կողմից ներկայացված և Տեղաբաշխողի կողմից 
հաստատված առանձին հանձնարարականների հիման վրա։ 

 

Ազդագրի հրապարակման պահին Թողարկողը որևէ տեղաբաշխողի հետ 
երաշխավորված տեղաբաշխում իրականացնելու վերաբերյալ կնքված պայմանագիր 
չունի: Սակայն, տեղաբաշխման առանձին թողարկումների համար Թողարկողը կարող 
է ներգրավել երաշխավորված տեղաբաշխում իրականացնողների: Այդ պարագայում, 
տեղաբաշխողների հետ կնքված պայմանագր(եր)ին վերաբերող տեղեկատվությունը 
ենթակա է ներկայացման Ազդագրի 1.8 կետով ներկայացված վերջնական 
պայմաններով: 

 

Պարտատոմսերի դիմաց վճարումները պետք է կատարել Տեղաբաշխողի կողմից 
ստորև նշված հաճախորդների միջոցների համար բացված բանկային հաշվեհամարին:  

Բանկի անվանումը Դրամային հաշիվ 

«ԱՐՄՍՎԻՍԲԱՆԿ» ՓԲԸ 25000122600110 

 

Դեպոզիտարիայի միջոցով է իրականացվելու Թողարկողի պարտատոմսերի 
նկատմամբ իրավունքների և պարտավորությունների հաշվառումն ու (կամ) 
գրանցումը: Դեպոզիտարիան հանդես է գալու որպես անվանական արժեթղթերի 
սեփականատերերի/անվանատերերի ռեեստրավար՝ իր համակարգում գործող որևէ 
Հաշվի օպերատորի միջնորդությամբ:   

Պարտատոմսերի հաշվառում կարող է իրականացվել նաև ՀՀ ԿԲ կողմից 
լիցենզավորված որևէ պահառուի կողմից: Դրա համար հարկավոր է այդ պահառուի 
մոտ բացել և վարել արժեթղթերի հաշիվ՝ պարտատոմսերի սեփականատիրոջ/ 
անվանատիրոջ համար: 

Դեպոզիտարիայի հասցեն է՝ ՀՀ, ք. Երևան 0010, Վ. Սարգսյան 26/1, Էրեբունի պլազա 
5-րդ հարկ (հեռ.՝ +374 60 615 555, 10 543 321): 

Թողարկողի պարտատոմսերի ռեեստրի վարման Հաշվի Օպերատորն է «ԱՐՄԲՐՈԿ» 
ԲԲԸ-ն:  

Պարտատոմսերում ներդրում կատարող անձինք կամ նրանց անվանատերերը պետք է 
ունենան արժեթղթերի հաշիվներ, որոնք բացվում և սպասարկվում են 
Դեպոզիտարիայի հաշվի օպերատորների միջնորդությամբ, վերջիններիս կողմից 
սահմանված պայմաններով և սակագներով: Հաշվի օպերատորների ցանկին կարելի է 
ծանոթանալ Դեպոզիտարիայի պաշտոնական ինտերնետային կայքում՝ www.cda.am: 



Նախքան առաջին արժեկտրոնի ստացման օրը, պարտատոմսեր ձեռք բերող անձը 
պարտավոր է ցանկացած բանկում իր անվամբ բացել դրամային բանկային հաշիվ: Այս 
պահանջը գործում է այն դեպքերում, երբ նման հաշիվներ ներդրողը չունի: Հաշիվների 
վերաբերյալ տվյալները պետք է ներկայացվեն Դեպոզիտարիային  պարտատոմսերում 
կատարված ներդրումների մարման և արժեկտրոնային եկամուտների վճարման 
համար: 

 

2.5.1. Առևտրին թույլտվությունը 

Ազդագիրը ԿԲ-ի կողմից գրանցվելուց և պարտատոմսերը տեղաբաշխելուց հետո մեկ 
ամսվա ընթացքում Թողարկողը դիմելու է Բորսա կարգավորվող շուկայում 
պարտատոմսերը ցուցակելու և առևտրին թույլտարելու նպատակով: Հարկ է ընդգծել, 
որ Բորսան կարող է մերժել սույն կետում նշված առևտրի թույլտվության հայցը: 
Պարտատոմսերի առևտրի թույլտվություն չստանալու դեպքում, տեղաբաշխումը 
կհամարվի չեղյալ: 

2.5.2. Շուկաները 

Այս պահին Թողարկողի կողմից Ազդագրով առաջարկվող պարտատոմսերը ոչ մի 
շուկայում թույլատրված չեն հրապարակային առևտրին: 

Հայաստանի ֆոնդային Բորսայում սույն Ազդագրի թողարկման դրությամբ1 
շրջանառման մեջ են գտնվում Թողարկողի կողմից թողարկված հետևյալ 
պարտատոմսերը՝ 

1. Պարտատոմսի անվանումը՝ AMLUYSB21ER3 
Արժույթ՝ ՀՀ դրամ 
Անվանական արժեք՝ 100,000 
Շրջանառվող քանակ՝ 8,000 
Շրջանառվող ծավալ՝ 8,000,000 
Տեղաբաշխման օր՝ 23.11.2021-30.11.2021 
Մարման օր՝ 23.11.2024 
Շուկա ստեղծող՝ «Արմսվիսբանկ» ՓԲԸ 

2. Պարտատոմսի անվանումը՝ AMLUYSB22ER1 
Արժույթ՝ ԱՄՆ դոլար 
Անվանական արժեք՝ 1,000 
Շրջանառվող քանակ՝ 1,500 
Շրջանառվող ծավալ՝ 1,500,000 
Տեղաբաշխման օր՝ 06.12.2021-16.12.2021 
Մարման օր՝ 06.12.2024 
Շուկա ստեղծող՝ «Արմսվիսբանկ» ՓԲԸ 
 

3. Պարտատոմսի անվանումը՝ AMLUYSB23ER9 
Արժույթ՝ ԱՄՆ դոլար 
Անվանական արժեք՝ 1,000 
Շրջանառվող քանակ՝ 4,000 
Շրջանառվող ծավալ՝ 4,000,000 
Տեղաբաշխման օր՝ 12.06.2023-06.07.2023 
Մարման օր՝ 12.06.2027 

https://amx.am/am


Շուկա ստեղծող՝ «Արմսվիսբանկ» ՓԲԸ 

2.5.3. Շուկա ստեղծողները 

Կազմակերպության պարտատոմսերի շուկան ձևավորելու նպատակով Թողարկողը 
նախատեսում է ներգրավել «ԱՐՄՍՎԻՍԲԱՆԿ» ՓԲԸ–ին, և առկա է նախնական 
պայմանավորվածություն, որի հիմքով կկնքվի պայմանագիր շուկա ստեղծողի հետ:  

Շուկա ստեղծողի հետ պայմանագիր կնքելուց հետ ողջամիտ ժամկետներում 
Թողարկողը պարտավորվում է պայմանագրի մասին տեղեկացնել պարտատոմսերի 
սեփականատերերին և անվանատերերին: 

 

2.6.1. Խորհրդատուներ 

Ազդագրի պատրաստման ընթացքում Թողարկողը օգտվել է Տեղաբաշխողի կողմից 
մատուցվող տեղաբաշխման ծառայություններից և «Էմ Բի Քնսալթինգ» ՓԲԸ–ի 
խորհրդատուների ծառայություններից:   

2.6.2. Աուդիտորական եզրակացությունը 

Բացառությամբ Թողարկողի պատմական ֆինանսական հաշվետվությունների, որոնք 
անկախ աուդիտորական ընկերությունների կողմից ենթարկվել են աուդիտի, սույն 
Ազդագրում ներկայացված տեղեկատվությունը անկախ աուդիտորի կողմից աուդիտի 
չի ենթարկվել: Ավելին, ներկայացված տեղեկատվության համար աղբյուր չեն 
հանդիսացել երրորդ անձինք: Ֆինանսական հաշվետվությունների և դրանց 
վերաբերյալ աուդիտորական եզրակացությունների պատճենները ներկայացված են 
Հավելված 5-ում և 6-ում: 

2.6.3. Թողարկողի վարկանիշը 

Վարկանշող կազմակերպությունները Կազմակերպությանը և Կազմակերպության 
կողմից տեղաբաշխված պարտատոմսերին որևէ վարկանիշ չեն շնորհել:  



․

 

Թողարկողի 2020-2021թթ. և 2021-2022թթ․ ֆինանսական հաշվետվությունների 
աուդիտն իրականացրել է «Էյ-Էն Աուդիտ» ՓԲԸ-ն: 

Աուդիտորական կազմակերպությունը գրանցվել է Հայաստանում 1998թ.-ին։ Սկսած 
2015թ. մարտից «Էյ-Էն Աուդիտ» ՓԲԸ-ն հանդիսանում է համաշխարհային առաջին 
տասնյակում ընդգրկված Nexia International հաշվապահական և 
աուդիտորական ընկերությունների ցանցի անդամ: Աուդիտորական 
կազմակերպության տնօրենն է Արթուր Հարությունյանը։  

Էյ-Էն Աուդիտ ՓԲԸ 
ՀՀ, ք. Երևան 0033, 

Գյուլբենկյան 30/3 շենք, թիվ 129 
 Հեռ.`  +374 10 229 021 
բջջ՝  +374 60 529 021 
Կայք՝ www.anaudit.am 

էլ․ հասցե՝ office@anaudit.am   
 

 

Ցանկացած կազմակերպության պարտատոմսերում ներդրումները ենթադրում են 
որոշակի ռիսկեր: Այդ իսկ պատճառով, նախքան պարտատոմսերի գնման վերաբերյալ 
վերջնական որոշում կայացնելը, ներդրողը պետք է մանրակրկիտ դիտարկի և 
համադրի ստորև թվարկված հնարավոր ռիսկերի ամփոփ նկարագրությունը և 
Ազդագրի մեջ ներկայացված բոլոր այլ տեղեկությունները: 

Թողարկողը Ազդագրում ներկայացրել է բացահայտված տեսանելի ռիսկերը և դրանց 
հնարավոր ազդեցությունը, նաև բացահայտել է մանրամասն տեղեկատվություն, 
որպեսզի ներդրողները հնարավորություն ունենան ինքնուրույն իրականացնել անկախ 
ռիսկերի վերլուծություն՝ ներդրման վերաբերյալ վերջնական որոշում կայացնելուց 
առաջ: 

Մակրոտնտեսական ռիսկեր: Կազմակերպության գործունեության համար 
լրացուցիչ ռիսկեր կարող է առաջացնել ընդհանուր մակրոտնտեսական իրավիճակի 
վատթարացումը, որն իր հերթին կարող է պայմանավորված լինել ինչպես ներքին, 
այնպես էլ տարածաշրջանային աշխարհաքաղաքական զարգացումներով: Բացի 
նշված գործոններից, մակրոտնտեսական իրավիճակի խաթարումը կարող է 
պայմանավորվել նաև ոչ տնտեսական կամ քաղաքական գործոններով, ինչպիսին է 
օրինակ COVID-19 համաճարակը, որի հաղթահարման նպատակով գրեթե բոլոր 
երկրները ստիպված եղան կիրառել մի շարք սահմանափակումներ, ինչն ի վերջո 
հանգեցրեց տնտեսական անկման:  

Թվարկված գործոններով պայմանավորված մակրոտնտեսական վիճակի 
վատթարացումը շղթայական ռեակցիայով կբերի համախառն եկամուտների և 
գնողունակության անկմանը, բացասաբար կանդրադառնա նաև անշարժ գույքի 
պահանջարկի վրա՝ նվազեցնելով բնակարանների վաճառքների և օֆիսային 
տարածքների վարձակալության ակտիվությունը ու հանգեցնելով Կազմակերպության 
եկամուտների և շահույթի կրճատման:  

http://www.anaudit.am/
mailto:office@anaudit.am


Բացի այդ, համախառն եկամուտների կրճատումը բացասաբար կանդրադառնա նաև 
բնակչության վարկունակության և վարկային պարտավորությունների, ինչպես նաև 
խնայողությունների մակարդակի վրա, որն էլ կհանգեցնի բանկային համակարգի 
կայունության խաթարման՝ բարդացնելով լրացուցիչ ֆինանսավորում ստանալու 
Կազմակերպության հնարավորությունները և լուրջ վտանգներ ստեղծելով նրա 
բնականոն ֆինանսատնտեսական գործունեության համար: 

Օրենսդրական դաշտի փոփոխության ռիսկ: Վերջինի պատճառ կարող են 
հանդիսանալ օրենսդրության այնպիսի փոփոխությունները, որոնք կազդեն ինչպես 
Կազմակերպության գործունեության, այնպես էլ կառուցապատման շուկայում տիրող 
իրավիճակի վրա: Ինչպես հայտնի է, վերջին տարիներին ՀՀ կառուցապատման 
շուկայի համար զարգացման լուրջ խթան է հանդիսանում Հարկային օրենսգրքի այն 
դրույթը, որը հնարավորություն է ընձեռում հիփոթեքային վարկերի սպասարկման 
համար վճարվող տոկոսագումարների չափով փոխհատուցում ստանալ վճարված 
եկամտահարկից: Այս դրույթը բացի այդ լուրջ սոցիալական նշանակություն ունի 
հնարավորություն ընձեռելով մի շարք ընտանիքների լուծել իրենց բնակարանային 
հարցը: 

Օրենսդրական դաշտի փոփոխության ռիսկերը պայմանավորված են օրենսդրության 
այնպիսի փոփոխություններով, որոնք կազդեն ինչպես Կազմակերպության 
գործունեության, այնպես էլ կառուցապատման շուկայում տիրող իրավիճակի վրա: 
Մասնավորապես, ՀՀ Հարկային օրենսգրքով ընդունված փոփոխությունները, որը 
վերաբերվում է եկամտային հարկից հիփոթեքային վարկերի սպասարկման 
տոկոսագումարների վերադարձի դրույթի աստիճանական չեղարկմանը Երևան 
քաղաքի համար, ինչը զգալի ազդեցություն ունի կառուցապատման ոլորտի և 
պահանջարկի վրա: 

Կազմակերպության վրա բացասաբար կարող են անդրադառնալ նաև այնպիսի 
օրենսդրական փոփոխությունները, որոնք վերաբերվում են կառուցապատման 
գործընթացի կազմակերպմանն ու դրան ներկայացվող պահանջներին: Ակնհայտ է, որ 
օրենսդրության խստացումը Կազմակերպության համար ենթադրելու է լրացուցիչ 
ծախսեր, ինչն էլ արտացոլվելու է նրա ֆինանսական ցուցանիշների վրա: 

Մրցակցային ռիսկը պայմանավորված է հայաստանյան կառուցապատման 
շուկայում առկա սուր մրցակցությամբ: Այս ոլորտը վերջին տարիներին բավականին 
լայն թափով է զարգանում և ներկայումս շուկայում առկա են մի շարք առաջարկներ՝ 
տարբեր գնային կատեգորիաներում: Նման մրցակցության պայմաններում 
Կազմակերպությունը պոտենցիալ գնորդների համար հանդես է գալիս օպտիմալ գին-
որակ առաջարկներով՝ համադրելով որակյալ և անվտանգ կառուցապատումը 
ճարտարապետական նորարարական լուծումների հետ: Շուկայում գների տատանման 
արդյունքում առաջացող հնարավոր ռիսկերի մասով հաշվարկներ ներկայացված են 
3.4.2. կետում։ 

Վարկային ռիսկ/դեֆոլտի ռիսկ: Այն առնչվում է Կազմակերպության կողմից իր 
վարկային պարտավորությունները ոչ պատշաճ կատարելուն կամ չկատարելուն:   

Իրացվելիության ռիսկ: Կառուցապատման գործընթացը ենթադրում է դրամական 
հոսքեր, որոնք ինչպես մուտք են գործում Կազմակերպության հաշվեկշռին 
վաճառքներից ստացված գումարների տեսքով, այնպես էլ դուրս են գալիս 
Կազմակերպությունից մատակարարներին և գործընկերներին կատարվող վճարների 
տեսքով: Այս համատեքստում Կազմակերպության համար լուրջ իրացվելիության 
ռիսկեր կարող են ծագել այնպիսի իրավիճակներում, երբ խզում առաջանա 
ակտիվների և պարտավորությունների ժամկետայնության միջև, ինչի արդյունքում ի 
հայտ կգան պարտավորությունները ժամանակին մարելու խնդիրներ: 



Վերը ներկայացված փաստերը առաջ են քաշում Կազմակերպության իրացվելիության 
կառավարման անհրաժեշտություն։ Կազմակերպությունը կառավարում է 
իրացվելիության ռիսկը` շարունակաբար մոնիթորինգի ենթարկելով կանխատեսված և 
փաստացի դրամական հոսքերը, ինչպես նաև ֆինանսական ակտիվների և 
ֆինանսական պարտավորությունների մարման ժամկետներն իրար 
համապատասխանեցնելով: Կազմակերպության իրացվելիությանը վերաբերվող 
լրացուցիչ տվյալներ ներկայացված են 3.4.2. կետում։  

Տոկոսադրույքի ռիսկը կապված է շուկայում տոկոսադրույքների ընդհանուր 
մակարդակի անսպասելի և կտրուկ փոփոխությունների հետ, որոնք կարող են 
անդրադառնալ ֆինանսական գործիքների գների և եկամտաբերության վրա: Սա իր 
հերթին կարող է արտացոլվել Կազմակերպության տոկոսային եկամուտների և 
ծախսերի, ինչպես նաև դրամական հոսքերի մեծության վրա: Որպես արդյունք կարող 
է արձանագրվել Կազմակերպության համախառն եկամուտների և ծախսերի 
բացասական փոփոխություն, որի հետևանքով կնվազի շահույթի մակարդակը: 

Կազմակերպության տնօրինությունը գործնական քայլեր է ձեռնարկում նաև ռիսկի այս 
տեսակի մշտադիտարկման, վերահսկման և մեղմման ուղղությամբ՝ հաշվի առնելով 
բոլոր հնարավոր սցենարները: 

Արտարժութային ռիսկը արտարժույթի փոխարժեքի տատանումների 
ազդեցությունն է Կազմակերպության գործունեության վրա, որը կարող է 
արտահայտվել մի քանի ուղղություններով: Առաջին, և թերևս ամենակարևոր 
ուղղությունը վերաբերում է կառուցապատման համար նախատեսված ապրանքների 
ձեռքբերմանը: Վերջինների մի զգալի մասը ներմուծվում է արտերկրից, ինչը 
նշանակում է բարձր զգայունություն արտարժույթի տատանումների նկատմամբ: 
Այդպիսի ապրանքների պարագայում, ՀՀ դրամի փոխարժեքի անկումը հանգեցնելու է 
դրանց գնի բարձրացմանը, հետևաբար նաև Կազմակերպության ծախսերի աճին: 

Արտարժույթի ռիսկը նաև ազդում է պահանջարկի վրա՝ մասնավորապես, արտաքին 
և արտարժույթով եկամուտներով գնորդների և վարձակալների որոշումների վրա։ ՀՀ 
դրամի փոխարժեքի բարձրացումը հանգեցնելու է բնակարանների արտարժույթով 
արտահայտված գնի աճին, ինչը կարող է նվազեցնել արտասահմանյան 
հաճախորդների կողմից պահանջարկը։ 

Մեկ այլ ուղղություն էլ վերաբերում է Կազմակերպության արտարժույթով 
պարտավորությունների կատարմանը: Փոխարժեքի անցանկալի փոփոխություններն ի 
վերջո հանգեցնելու են Կազմակերպության արտարժութային պարտավորությունների 
թանկացմանը, քանզի միավոր արտարժույթի դիմաց պահանջվելու է ավելի շատ 
ծավալով ՀՀ դրամ: Ինչպես որ նախորդ ուղղության դեպքում էր, սա նույնպես բերելու 
է Կազմակերպության ծախսերի մեծացմանն ու ֆինանսական ցուցանիշների 
վատթարացմանը: 

Կազմակերպության տնօրինությունը վերահսկում է արտարժութային ռիսկը, հարկ 
եղած դեպքում դիմելով անհրաժեշտ քայլերի՝ հնարավոր վատ սցենարներից 
խուսափելու և նվազագույն կորուստներով դուրս գալու նպատակով: 

Գործառնական ռիսկ: Կազմակերպության հիմնական գործունեությունը ենթադրում 
է տարատեսակ գործառնական ռիսկեր, որոնք կապված են կառուցապատման 
գործընթացի առանձին փուլերի հետ: Որպես կառուցապատում իրականացնող 
ընկերություն, Կազմակերպությունը պայմանագրային հարաբերություններ ունի 
մատակարար գործընկերների հետ: Հենց վերջինների կողմից իրենց 
պարտավորությունների պատշաճ կատարումից է զգալիորեն կախված 
Կազմակերպության բնականոն գործունեությունը: Մասնավորապես, անհրաժեշտ 
ապրանքների ոչ ժամանակին մատակարարումը կարող է հանգեցնել 



կառուցապատման գործընթացի դանդաղեցման, որն էլ իր հերթին կբերի սահմանված 
ժամկետների խախտումների, ինչը ենթադրում է տույժեր Կազմակերպության համար: 

Բացի այդ, կառուցապատման արագության վրա բացասաբար կարող են 
անդրադառնալ նաև շինարարական ընկերության աշխատակիցների ոչ բավարար 
քանակը կամ հոսունության բարձր աստիճանը, ինչպես նաև շահագործվող 
տեխնիկայի հետ կապված խնդիրները: Սրանք բոլորը հանգեցնելու են նախորդ 
պարբերության մեջ նկարագրված իրավիճակին՝ առաջ բերելով տնտեսական վնասներ 
Կազմակերպության համար: 

Թվարկված գործառնական ռիսկերից խուսափելու կամ դրանց մակարդակը 
նվազեցնելու նպատակով Կազմակերպության տնօրինությունը մեծ ուշադրություն է 
դարձնում գործընկերների հետ պայմանագրային հարաբերությունների պատշաճ 
կատարմանը: 

Դատական գործերի ելքերի հետ կապված ռիսկը. Կազմակերպությունը գտնվում է 
մի քանի դատական գործընթացի մեջ որպես հայցվոր և երրորդ անձ։ 
Կազմակերպության Պատասխանատու անձինք նշված դատական գործերից չեն 
կանխատեսում Կազմակերպության բնականոն գործունեության վրա ազդող ելքեր։ Այս 
ռիսկի ազդեցությունը մանրամասն նկարագրված է 3.11.3. կետում։  

 

3.3.1. Թողարկողի պատմությունը և զարգացումը 

 

Թողարկողի անվանումն է՝ 

 Լրիվ ֆիրմային անվանումը Կրճատ անվանումը 

հայերեն՝ 
«Լույսեր» փակ բաժնետիրական 
ընկերություն 

Լույսեր ՓԲԸ 

ռուսերեն՝ 
Закрытое Акционерное Общество 
“Луйсер” 

“Луйсер” ЗАО 

անգլերեն՝ Luyser Closed Joint Stock Company Luyser  CJSC 

Կազմակերպությունը գրանցվել է 2019թ. ապրիլի 29-ին Պետական ռեգիստրի կողմից՝ 
217.120.1071408 գրանցման համարով և հանդիսանում է փակ բաժնետիրական 
ընկերություն՝ գործելով ՀՀ օրենսդրության շրջանակներում: Կազմակերպությունը 
գործունեություն է ծավալում բազմաբնակարանային բնակելի համալիրների/շենքերի 
կառուցապատման ոլորտում։ Ներկայումս այն ունի 1 գրասենյակ Երանում: 

Թողարկողի կողմից գրանցված ապրանքային նշանը՝  

 



 

Թողարկման հիմնադրման երկիրն է՝ Հայաստանի Հանրապետությունը 

Թողարկողի պետական գրանցման վայրն է՝ 
0031, ՀՀ, ք․ Երևան, 

Լենինգրադյան փ. 31, բն․ 12,  

Թողարկողի պետական գրանցման համարն է՝ 217.120.1071408 

Թողարկողի պետական գրանցման ամսաթիվն 
է՝ 

29.04.2019թ. 

Թողարկողի գործունեության վայրն է՝ 
0031, ՀՀ, ք․ Երևան, 
Լենինգրադյան փ. 31/30,  

Կապի միջոցները՝ 

Հեռ.՝ +374 44 30 60 30, 30 66 30 

Էլ. փոստ՝ info@luyser.am 

Կայք՝ www.luyser.am 

 

Ընկերությունը որպես կառուցապատող առանձին նախագծերի համար ստանում է 
նախագծի թույլտվություն և դրանց հիման վրա տրվող շինարարական 
թույլտվություններ։ Այս պահին Ընկերության կողմից կառուցապատվում է «Լույսեր» 
բնակելի համալիրը՝ ՀՀ, ք. Երեւան, Լենինգրադյան 23/7 հասցեում գտնվող հողամասի 
վրա կառուցվող բազմաբնակարան բնակելի շենքերը: ՀՀ կադաստրի կոմիտեում 
22.08.2022թ. գրանցված է՝ Երևան, Մալաթիա-Սեբաստիա Լենինգրադյան փողոց 23/7 
հասցեում գտնվող՝ 1․22 հա հողամասի նկատմամբ Վաճառողի սեփականության 
իրավունքը և 61,553.3 քմ շինության մասով՝ համաձայն թիվ 24082022-01-0065 
անշարժ գույքի նկատմամբ իրավունքների պետական գրանցման վկայականի։  

Նշվածի կապակցությամբ բնականոն կառուցապատման գործունեությունը 
իրականացնելու համար Կազմակերպությունը ստացել է հետևյալ հիմնական 
թույլտվությունները`  

Թույլտվության տեսակ Թույտվության համար 
Տրման 

ամսաթիվ 

շինարարության թույլտվություն 01/18-Դ-52302-1088 30.06.2023թ. 

շինարարության թույլտվություն 01/18-Դ-52306-1087 30.06.2023թ. 

շինարարության թույլտվություն 01/18-Դ-52342-1086 30.06.2023թ. 

շինարարության թույլտվություն 01/18-Դ-52514-1374 09.08.2022թ. 

շինարարության թույլտվություն 01/18-Դ-52514-1373 09.08.2022թ. 

շինարարության թույլտվություն 01/18-Դ-52514-1372 09.08.2022թ. 

շինարարության թույլտվություն 01/18-Դ-16118-1284 25.07.2022թ. 

շինարարության թույլտվություն 01/18-9213-227 04.03.2022թ. 

շինարարության թույլտվություն 01/18-9204-226 04.03.2022թ. 

շինարարության թույլտվություն 01/18-9217-225 04.03.2022թ. 

շինարարության թույլտվություն 01/18-9209-224 04.03.2022թ. 

շինարարության թույլտվություն N 01/18-28907-611 19.04.2021թ.    

շինարարության թույլտվություն N 01/18-28911-610 19.04.2021թ.    

շինարարության թույլտվություն N 01/18-121460-185 10.02.2021թ․ 
ճարտարապետահատակագծային 
առաջադրանքի/նախագծման թույլտվության 

N 01/18-07/2-71844-1246 06.12.2019թ. 

ճարտարապետաշինարարական նախագծի 
թույլտվություն 

N 01/18-05/2-84121-1001 21.10.2020թ. 



Թույլտվության տեսակ Թույտվության համար 
Տրման 

ամսաթիվ 

ճարտարապետաշինարարական նախագծի 
թույլտվություն 

N 01/18-05/2-71692-1002 21.10.2020թ. 

շինարարության թույլտվություն N 01/18-84121-1486 21.10.2020թ. 

շինարարության թույլտվություն N 01/18-71692-1487 21.10.2020թ. 

ճարտարապետաշինարարական նախագծի 
թույլտվություն 

N 01/18-05/2-116036-1146 16.12.2020թ. 

ճարտարապետաշինարարական նախագծի 
թույլտվություն 

N 01/18-05/2-116037-1147 16.12.2020թ. 

շինարարության թույլտվություն N 01/18-116036-1753 16.12.2020թ. 

շինարարության թույլտվություն N 01/18-116037-1754 16.12.2020թ. 

2023թ-ի առաջին կիսամյակի դրությամբ նախագծի իրականացումը  
համապատասխանել է պլանավորված բիզնես ծրագրին՝ ապահովելով 
կառուցապատման, վաճառքի և ֆինանսավորման պլանավորված ժամանակացույցը 
և ծավալները։ Նախագծի ներկա վիճակը ներկայացված է ստորև բերված 
աղյուսակում: 

Մասնաշենք Հարկերի քանակ Ավարտվածության աստիճան Ավարտի ամսաթիվ 

Ա 18 90% 2023թ. դեկտեմբեր 

Գ 16 95% 2023թ. դեկտեմբեր 

Բ 18 70% 2024թ. ապրիլ 

Դ 16 75% 2024թ. ապրիլ 

Ընկերությունը նաև 2021թ.-ի վերջում ձեռք է բերել մոտ 270 մլն ՀՀ դրամ արժեք 
ունեցող ՀՀ կադաստրի կոմիտեում 19.11.2021թ.-ին թիվ 19112021-01-0307 
վկայականոով գրանցված՝ Երևան, Մալաթիա Լենինգրադյան փողոց 29/12 հասցեում 
գտնվող՝ 0.21978 հա հողամասի նկատմամբ սեփականության իրավունքը։ Այդ 
հողամասի վրա նախատեսվում է կառուցել 11 հարկանի բիզնես կենտրոն, մոտ 
13,500քմ վերգետնյա և 4500 քմ ստորգետնյա տարածքով։ Ընկերությունը արդեն իսկ 
ճարտարապետական նախագծի պատրաստման համար պայմանագիր է կնքել 
«Ստորակետ» ճարտարապետական արվեստանոցի հետ։ 

Նշվածի կապակցությամբ բնականոն կառուցապատման գործունեությունը 
իրականացնելու համար Կազմակերպությունը ստացել է հետևյալ հիմնական 
թույլտվությունները` 

Թույլտվության տեսակ Թույտվության համար 
Տրման 

ամսաթիվ 

ճարտարապետահատակագծային 
առաջադրանքի թույլտվություն 

01/18-07/1-Դ-4678-430 25.05.2022թ. 

Ընկերությունը նախատեսում է մինչև 01.12.2023թ․ դիմել շինարարական 
թույլտվության համար, իսկ բիզնես կենտրոնի կառուցումը ավարտել 2026 թվականին։ 

3.3.2. Ներդրումները 

Թողարկողը 2020թ.-ին շրջանառու կապիտալի ուղղությամբ կատարել է 1.01 մլրդ ՀՀ 
դրամի հավելյալ ներդրում: Կազմակերպությունը 2021-2022թթ-ին արդյունավետ 
կառավարել է իր շրջանառու միջոցները, որի արդյունքում լրացուցիչ ներդրումների 
կարիք շրջանառու միջոցների մեջ չի առաջացել։ Մասնավորապես, 2021թ.-ին 
Կազմակերպության շրջանառու կապիտալը կրճատվել է 1.51 մլրդ ՀՀ դրամով, 2022թ․-
ին՝ ևս 3.30 մլրդ ՀՀ դրամով, իսկ 2023թ.-ի առաջին կիսամյակում գրանցվել է 
համեմատաբար փոքր աճ՝ 0.60 մլրդ ՀՀ դրամով: Շրջանառու միջոցների հետ կապված 
ծախսերը իրենցից ներկայացնում են կառուցապատման ուղղված ծախսերը, քանի որ 
ըստ հաշվապահական հաշվառման կանոնների կառուցապատումը վաճառքի 



նպատակով հաշվառվում է որպես պաշար։ Կազմակերպության կառուցապատման 
առանձնացված հաշվում սառեցված գումարը 2023թ․-ի հունիսի 30-ի դրությամբ 
կազմում է 8.46 մլրդ ՀՀ դրամ։ Կատարված ներդրումները ֆինանսավորվել են 
սեփական կապիտալից, վարկային և փոխառու միջոցներից։ 

Հիմնական միջոցների ձեռք բերման համար Կազմակերպությունը միայն 2020թ.-ին 
իրականացրել է ՝ 1.7 մլն ՀՀ դրամի չափով ներդրումներ, 2021թ․-ին՝ 1.2 մլն ՀՀ դրամի 
չափով ներդրումներ, իսկ 2022թ․-ին՝ 2,0 մլն ՀՀ դրամի չափով ներդրումներ։ 

Թողարկողն առաջիկա երեք տարիների ընթացքում պլանավորում է կատարել ևս 5.6 
մլրդ ներդրում, որը կֆինանսավորվի չորս աղբյուրից՝ 

• Բանկային վարկ,  

• Պարտատոմսերի վաճառք,  

• Վաճառքի կանխավճարներ,  

• Ներդրումներ բաժնետիրական կապիտալում։  

 

3.4.1. Հիմնական գործունեությունը 

«Լույսեր» ՓԲԸ-ը իրականացնում է բազմաբնակարանային բնակելի 
համալիրների/շենքերի և բիզմես կենտրենների կառուցապատում։ 

3.4.2. Հիմնական շուկաները 

Հիմնական շուկան, որտեղ Ընկերությունը ծավալում է իր գործունեությունը, դա ՀՀ 
բազմաբնակարան բնակելի համալիրների, և բիզնես կենտրոնների շինարարության և 
կառավարման շուկան է: Այն բավականին դինամիկ զարգացող շուկա է, հատկապես 
հաշվի առնելով սոցիալական բնակարանաշինության ծրագրերի բավականին մեծ 
ծավալը և նոր ընկերությունների բացման տեմպերը, ինչը զգալիորեն նպաստում է 
շուկայում պահանջարկի աճին: Շուկայի զարգացման թերևս կարևորագույն խթանը 
վերը ներկայացված Հարկային օրենսգրքով նախատեսված հնարավորությունն է 
հիփոթեքային վարկերի սպասարկման մասով:  

Շուկայում Ընկերությունը ուրույն դիրք է գրավում և լուրջ մրցակցային առավելություն 
ունի առաջարկվող համալիրի ճարտարապետական լուծումների (Կառուցվող 
համալիրի ճարտարապետական նախագիծը կազմել է «Ստորակետ» 
ճարտարապետական արվեստանոցը), ինչպես նաև կառուցապատման բարձր որակի 
(Կառուցապատումը իրականացնում է «Դ և Ս Քոնսթրաքշն» ՍՊԸ-ն) ու դրանց 
համապատասխան որակի շնորհիվ: Մասնավորապես, կառուցվող բնակելի համալիրի 
ճարտարապետական նախագծումն իրականացվել է ոլորտի առաջատար 
ընկերություններից մեկի կողմից, որը բազմաթիվ նորարարական նախագծերի 
հեղինակ է, ինչպես Հայաստանում, այնպես էլ արտերկրում: Բացի այդ, շինարարական 
աշխատանքների առումով ևս ընտրված է ոլորտում առաջատար ընկերություն, որը 
լուրջ փորձ ունի կամուրջների, փողոցների, բնակելի շենքերի և սպորտային 
համալիրների կառուցման մեջ: Բնակարանների գները համալիրում տատանվում են 
900 հազար – 1 միլիոն 100 հազար ՀՀ դրամի մեկ քառակուսի մետրի համար 
միջակայքում՝ կախված բնակարանի դիրքից: Առհասարակ, համալիրն այնպես է 
նախագծվել, որ կառուցապատվի տարածքի ոչ ավել քան 28%-ը՝ ապահովելով առավել 
հարմարավետություն բոլոր բնակիչների համար:  

Ազդագրի ներկայացման պահի դրությամբ Ընկերության բնակարանների վաճառքի 
մասով կնքված պայմանագրերի ծավալը կազմում է 30,088 քմ․ բնակարան 



(Ընդհանուրի 83.8% -ը) ևս 1,400 քմ. բնակարան ամրագրված է (Ընդհանուրի 3.9% -ը)։ 
Առկա 409 կայանատեղիներից 106-ը վաճառված է։ Առկա է նաև վաճառքի համար 
ենթակա 2250 քմ կոմերցիոն տարածք, որից 25% ամրագրված է։ Ընկերությունը 
հաճախորդներից ստացել է 13.7 մլրդ դրամ կանխավճար համաձայն կնքված 
պայմանագրերի։ Ըստ կնքված պայմանագրերի և շուկայում առկա գների հիման վրա 
կանխատեսման թողարկումից հետո մոտակա տարվա ընթացքում նախատեսվող 
վաճառքից մուտքերի ընդհանուր գումարը կկազմի 24 մլդ դրամ իսկզբանե ակնկալվող 
18.3 մլրդ դրամի փոխարեն։ Նկատի առնելով բնակարանների վաճառքի ներկա բարձր 
ցուցանիշը՝ նույնիսկ շուկայում գների անկման դեպքում կանխատեսվող մուտքերը 
էապես չեն փոփոխվի: 

Ընկերությունը կառավարում է իրացվելիության ռիսկը` շարունակաբար մոնիթորինգի 
ենթարկելով կանխատեսված և փաստացի դրամական հոսքերը, ինչպես նաև 
ֆինանսական ակտիվների և ֆինանսական պարտավորությունների մարման 
ժամկետներն իրար համապատասխանեցնելով: 

Ընկերությունը չունի հաստատված նոր նախագծեր նոր ապրանքների կամ 
ծառայությունների շուկայական առաջարկների մասով։ Սույն Ազդագրով 
նախատեսված պարտատոմսերի թողարկումը ֆինանսավորելու է Ընկերության նոր 
նախագիծը՝ բիզնես կենրտրոնի կառուցւոմը։ 

 

Կազմակերպությունը չի հանդիսանում ոչ մի ընկերության դուստր կամ կախյալ 
ընկերություն, ինչպես նաև չունի դուստր կամ կախյալ ընկերություն։ 

Սույն պահին հարկ է նշել, որ Կազմակերպության բաժնետերերը ունեն բաժնեմասեր 
հետևյալ կազմակերպություններում՝  

• «ՍՍ ԿԱՊԻՏԱԼ» ՍՊԸ 

• «Էկոմիքս» ՍՊԸ 

 

Հիմնական միջոցներ  
Զուտ հաշվեկշռային 

արժեքը առ 31/12/2022թ. 
(հազար ՀՀ դրամ) 

Զուտ հաշվեկշռային 
արժեքը առ 31/12/2021թ. 

(հազար ՀՀ դրամ) 

Արտադրա-տնտեսական գույք 3,594 2,688 

Համակարգչային տեխնիկա, 
սերվերներ 

3,103 2,607 

Ընդամենը 6,697 5,295 

2021թ.-ի դեկտեմբերի 31-ի դրությամբ Ընկերությունն ունեցել է նաև 5.37 մլն ՀՀ դրամ 
ծավալով գործառնական վարձակալությամբ ստացված ակտիվներ, որոնք հետագայում  
կրճատվել են` 2022թ․-ի դեկտեմբերի 31-ի դրությամբ կազմելով 1.58 մլն ՀՀ դրամ, իսկ 
2023թ.-ի հունիսի 30-ի դրությամբ ընդհանրապես բացակայում են, քանի որ սեփական 
հիմնական միջոցները բավարար են Ընկերության կարիքների համար: 

Կազմակերպության հիմնական ակտիվները կազմում են պաշարները, որոնց 
հաշվեկշիռային արժեքը  2021թ.-ի դեկտեմբերի 31-ի դրությամբ կազմում է 4.24 մլրդ 
ՀՀ դրամ, 2022թ․-ի դեկտեմբերի 31-ի դրությամբ կազմում է 8.70 մլրդ ՀՀ դրամ, իսկ 
2023թ.-ի հունիսի 30-ի դրությամբ՝ 11.04 մլրդ ՀՀ դրամ։ 

Բացի այդ, Ընկերությանը պատկանում է Ք. Երևան, Մալաթիա-Սեբաստիա 
Լենինգրադյան փողոց, թիվ 23/7 հասցեով կառուցապատվող հողամասը, որը 



գնահատված է 582,310,000 (հինգ հարյուր միլիոն երեք հարյուր երեսուներկու հազար) 
ՀՀ դրամ, գրավադրված է Ընկերության վարկային պարտավորությունների համար։ 

Ընկերությանը պատկանում է նաև ներդրումային գույք, որը ներառում է ք. Երևան, 
Մալաթիա-Սեբաստիա Լենինգրադյան փողոցի հարակից տարածքում գտնվող 0.21978 
հա մակերեսներով հողամասերը։ Վերջիններս ձեռք են բերվել բիզնես տարածքի 
կառուցման և հետագա շահագործման նպատակով և գնահատվում են 406,300,000 
(չորս հարյուր վեց միլիոն երեք հարյուր հազար) ՀՀ դրամ։ 

Ներկա պահին, Կազմակերպության ղեկավարությունը չի կանխատեսում այնպիսի 
փոփոխություններ, որոնք կարող են սահմանափակել Ընկերության կողմից իր 
հիմնական միջոցների օգտագործումը: 

 

Թողարկողը 2020-2023թ.-ին դրամական միջոցների ներհոսք է ունեցել 
հաճախորդներից, որոնք, սակայն, բնակարանների անավարտությամբ 
պայմանավորված չեն արտացոլվել Թողարկողի հասույթում: Մասնավորապես, 2020թ.-
ին այդ հոսքերի մեծությունը կազմել է 17.68 մլն ՀՀ դրամ, 2021թ.-ին այդ ցուցանիշը 
զգալիորեն աճել է՝ կազմելով 5.46 մլրդ ՀՀ դրամ, 2022թ․-ին՝ 8․23 մլրդ ՀՀ դրամ, իսկ 
2023թ.-ի առաջին կիսամյակում՝ 2.50 մլրդ ՀՀ դրամ: Ընդամենը երեք ու կես տարվա 
ընթացքում Թողարկողը հաճախորդներից ստացել է 16․21 մլրդ ՀՀ դրամ: 2020թ.-ի 
ընթացքում Թողարկողի գործառնական դրամական արտահոսքը կազմել է 1.02 մլրդ ՀՀ 
դրամ: 2021թ.-ին Թողարկողի գործառնական դրամական արտահոսքը կազմել է 4.17 
մլրդ ՀՀ դրամ, 2022թ․-ին՝ 6․11 մլրդ ՀՀ դրամմ իսկ 2023թ.-ի առաջին կիսամյակում՝ 2.55 
մլրդ ՀՀ դրամ: Ընդամենը՝ 13․85 մլրդ ՀՀ դրամ։ 

 

3.8.1. Կառավարման մարմինների սխեմատիկ կառուցվածքը 

Թողարկողի կանոնադրության համաձայն սահմանվել է հետևյալ կառավարման 
կառուցվածքը. 

 

Կազմակերպության կառավարման մարմիններն են. 



• Բաժնետերերի ընդհանուր ժողովը: 

• Խորհուրդը: 

• Տնօրենը: 

Կազմակերպության բաժնետերերի ընդհանուր ժողովը կառավարման բարձրագույն 
մարմինն է: 

3.8.2. Կառավարման մարմինների իրավասությունները 

 

Բաժնետերերի ընդհանուր ժողովի (այսուհետև` ժողովի) իրավասություններն են` 

1. Կազմակերպության կանոնադրության հաստատումը, դրա մեջ 
փոփոխությունների և լրացումների կատարումը, Կազմակերպության 
կանոնադրության հաստատումը նոր խմբագրությամբ.  

2. Կազմակերպության վերակազմակերպումը. 

3. Կազմակերպության լուծարումը.  

4. լուծարային հանձնաժողովի նշանակումը, միջանկյալ, ամփոփիչ և լուծարման 
հաշվեկշիռների հաստատումը. 

5. հայտարարված բաժնետոմսերի ծավալի առավելագույն չափի սահմանումը. 

6. խորհրդի քանակական կազմի հաստատումը, դրա անդամների ընտրությունը և 
նրանց լիազորությունների վաղաժամկետ դադարեցումը. 

7. բաժնետոմսերի անվանական արժեքի փոքրացման, բաժնետոմսերի ընդհանուր 
քանակի կրճատման նպատակով Կազմակերպության կողմից տեղաբաշխված 
բաժնետոմսերի ձեռքբերման, ինչպես նաև Կազմակերպության կողմից ձեռք բերված 
կամ հետ գնված բաժնետոմսերի մարման ճանապարհով կանոնադրական կապիտալի 
չափի նվազեցումը. 

8. բաժնետոմսերի անվանական արժեքի մեծացման կամ լրացուցիչ 
բաժնետոմսերի տեղաբաշխման միջոցով կանոնադրական կապիտալի չափի 
ավելացումը. 

9. բաժնետոմսերի համախմբումը կամ բաժանումը. 

10. Կազմակերպության միանձնյա գործադիր մարմնի ձևավորումը, նրա 
լիազորությունների վաղաժամկետ դադարեցումը. 

11. Կազմակերպության վերստուգողի ընտրությունը և նրա լիազորությունների 
վաղաժամկետ դադարեցումը. 

12. հաշվիչ հանձնաժողովի ձևավորումը. 

13. Կազմակերպության աուդիտն իրականացնող անձի հաստատումը. 

14. Կազմակերպության տարեկան հաշվետվությունների, հաշվապահական 
հաշվեկշիռների, շահույթների և վնասների հաշվի, շահույթների և վնասների 
բաշխման հաստատումը, ինչպես նաև տարեկան շահութաբաժինների վճարման 
մասին որոշման ընդունումը և տարեկան շահութաբաժինների չափի հաստատումը. 



15. Կազմակերպության ղեկավար պաշտոնատար անձանց (խորհրդի անդամների, 
գործադիր տնօրենի և վերստուգողի) աշխատանքի վարձատրության պայմանների 
որոշումը. 

16. Կազմակերպության բաժնետոմսերի կամ բաժնետոմսերի փոխարկվող 
Ընկերության այլ արժեթղթերի Ընկերության բաժնետերերի նախապատվության 
իրավունքը չկիրառելու մասին որոշման ընդունումը. 

17. Կազմակերպության գույքի օտարման և ձեռքբերման հետ կապված խոշոր 
գործարքների կնքումը. 

18. «Բաժնետիրական ընկերությունների մասին» Հայաստանի Հանրապետության 
օրենքով և սույն կանոնադրությամբ սահմանված այլ որոշումների ընդունումը: 

 

Խորհրդի անդամներն ընտրվում են տարեկան ժողովի կամ անդամների 
լիազորությունները վաղաժամկետ դադարեցնելու դեպքում՝ արտահերթ ժողովի 
կողմից: Խորհրդի անդամների քանակական կազմը սահմանվում է ժողովի որոշմամբ, 
բայց չի կարող պակաս լինել 3 (երեք) հոգուց: 

Խորհրդի բացառիկ իրավասությանն են պատկանում՝ 

 Կազմակերպության գործունեության հիմնական ուղղությունների որոշումը. 

 Տարեկան և արտահերթ ժողովների գումարումը, ժողովների օրակարգի 
հաստատումը. 

 Ժողովներին մասնակցելու իրավունք ունեցող այն հարցերի լուծումը, որոնք 
կապված են ժողովների նախապատրաստման ու գումարման հետ և վերապահված են 
խորհրդի իրավասությանը. 

 Կազմակերպության կանոնադրության 46-րդ կետի 1-9 և 15-17 ենթակետերով 
նախատեսված հարցերի ներկայացումը ժողովի քննարկմանը. 

 Գույքի շուկայական արժեքի որոշումը՝ «Բաժնետիրական ընկերությունների 
մասին» Հայաստանի Հանրապետության օրենքով սահմանված կարգով. 

 «Բաժնետիրական ընկերությունների մասին» Հայաստանի Հանրապետության 
օրենքով նախատեսված կարգով և դեպքերում Կազմակերպության տեղաբաշխված 
բաժնետոմսերի, պարտատոմսերի և այլ արժեթղթերի ձեռքբերումը, պարտատոմսերի 
և այլ արժեթղթերի տեղաբաշխումը. 

 Կազմակերպության վերստուգողի վարձատրության և ծախսերի 
փոխհատուցումների վճարման կարգի ու պայմանների վերաբերյալ ժողովի համար 
առաջարկությունների նախապատրաստումը. 

 Կազմակերպության աուդիտն իրականացնող անձի հաստատմանը վերաբերող 
առաջարկությունների ներկայացումը ժողովին և նրա վճարման չափի սահմանումը. 

 Կազմակերպության բաժնետոմսերի դիմաց վճարվող տարեկան 
շահութաբաժինների չափի և վճարման կարգի վերաբերյալ ժողովին 
առաջարկությունների նախապատրաստումը. 



 Կազմակերպության բաժնետոմսերով վճարվող միջանկյալ շահութաբաժինների 
չափի և վճարման կարգի սահմանումը. 

 տնօրենների խորհրդի նախագահի և տեղակալի ընտրությունը, նրանց 
լիազորությունների վաղաժամկետ դադարեցումը. 

 Կազմակերպության պահուստային և այլ հիմնադրամների օգտագործումը. 

 Կազմակերպության կառավարման մարմինների գործունեությունը 
կանոնակարգող ներքին այն փաստաթղթերի հաստատումը, որոնք վերապահված չեն 
բաժնետերերի ժողովի կամ գործադիր մարմնի իրավասությանը. 

 Կազմակերպության մասնաճյուղերի, ներկայացուցչությունների ու 
հիմնարկների ստեղծումը և այլ կազմակերպություններին մասնակցելու վերաբերյալ 
որոշումների ընդունումը. 

 «Բաժնետիրական ընկերությունների մասին» Հայաստանի Հանրապետության 
օրենքով սահմանված դեպքերում գործարքների կնքումը կամ հաստատումը. 

 Կազմակերպության վարչակազմակերպական կառուցվածքի, ինչպես նաև 
Կազմակերպության հաստիքացուցակի հաստատումը. 

 Ոչ հրապարակային ներդրումային ֆոնդերի հիմնադրումը (ստեղծումը) նրանց 
կանոնների (կանոնադրության) հաստատումը. 

 «Բաժնետիրական ընկերությունների մասին» Հայաստանի Հանրապետության 
օրենքով և սույն կանոնադրությամբ իր իրավասությանը վերապահված այլ հարցերի 
ընդունումը:  

 

Կազմակերպության ընթացիկ գործունեության ղեկավարումն իրականացնում է 
Կազմակերպության միանձնյա գործադիր մարմինը` տնօրենը: Կազմակերպության 
գործադիր տնօրենի իրավասությանն են պատկանում Կազմակերպության ընթացիկ 
գործունեության կառավարման բոլոր հարցերը, բացառությամբ ժողովի 
իրավասություն հանդիսացող հարցերի: Կազմակերպության տնօրենը` 

1. տնօրինում է Կազմակերպության գույքը, այդ թվում ֆինանսական միջոցները, 
գործարքներ է կնքում Կազմակերպության անունից. 

2. առանց լիազորագրի գործում է Կազմակերպության անունից. 

3. ներկայացնում է Կազմակերպությունը Հայաստանի Հանրապետությունում և 
արտասահմանում. 

4. սահմանված կարգով կնքում է պայմանագրեր, այդ թվում աշխատանքային. 

5. տալիս է լիազորագրեր. 

6. բանկերում բացում է Կազմակերպության հաշվարկային (այդ թվում` 
արտարժութային) և այլ հաշիվներ. 

7. Խորհրդի հաստատմանն է ներկայացնում, իսկ խորհուրդ ստեղծված չլինելու 
դեպքում՝ հաստատում է Կազմակերպության վարչակազմակերպական կառուցվածքը, 
հաստիքացուցակը և այլ ներքին իրավական ակտերը. 



8. իր իրավասության սահմաններում արձակում է հրամաններ, հրահանգներ, 
տալիս է կատարման համար պարտադիր ցուցումներ և վերահսկում դրանց 
կատարումը. 

9. օրենքով և սույն կանոնադրությամբ սահմանված կարգով աշխատանքի է 
ընդունում և աշխատանքից ազատում Կազմակերպության աշխատակիցներին (այդ 
թվում՝ կառուցվածքային ստորաբաժանումների ղեկավարներին), ինչպես նաև 
աշխատակիցների նկատմամբ կիրառում է խրախուսման և կարգապահական 
պատասխանատվության միջոցներ. 

10. սահմանում է Կազմակերպության աշխատակիցների (այդ թվում՝ 
կառուցվածքային ստորաբաժանումների ղեկավարների) աշխատավարձը, 
աշխատանքային պայմանները, ներառյալ՝ նպատակային առաջադրանքները և 
խրախուսման համակարգերը: 

3.8.3. Թողարկողի կառավարման մարմինների անդամները 

Թողարկողի բաժնետերերի ընդհանուր ժողովի կազմը ստորև բերված է աղյուսակում. 

Անունը, ազգանունը/ 
Կազմակերպության 

անվանումը 

Բնակության վայրը/ 
Գրանցման հասցեն 

Զբաղեցրած 
պաշտոնը 

Թողարկողի կազմից 
դուրս գործունեությունը 

Իսրաելյան Սարգիս 
Համլետի 

ՀՀ, ք. Երևան Բաժնետերերի 
ընդհանուր 
ժողովի մասնակից 

Տտնտեսագիտության 
թեկնածու։ «ՍՍ 
ԿԱՊԻՏԱԼ» ՍՊԸ 
(ներդրումային ֆոնդերի 
կառավարիչ) 
բաժնետեր, տնօրեն 

Աղայան Հրանուշ 
Գրիգորի 

ՀՀ, ք. Երևան Բաժնետերերի 
ընդհանուր 
ժողովի մասնակից 

Տնտեսագետ է։ Վերջին 
5 տարիներում 
աշխատել է ՀՀ 
նախագահի 
աշխատակազմում՝ 
որպես 
Նախագահական 
հատուկ 
նախաձեռնությունների 
բաժնի պետ (2018-
2020) և Ֆինանսական 
համակարգի 
հաշտարարի 
գրասենյակում՝ որպես 
Պահանջներն ընդունող 
և քննող խմբի ղեկավար 

Մարգարյան Դավիթ 
Արշալույսի 

ՀՀ, ք. Երևան Բաժնետերերի 
ընդհանուր 
ժողովի մասնակից 

Գրաֆիկ դիզայներ է 

Սահակյան Խաչիկ 
Մարտունի 

ՀՀ, ք. Երևան Բաժնետերերի 
ընդհանուր 
ժողովի մասնակից 

Տնտեսագետ, 
«Էկոմիքս» ՍՊԸ 
ընկերության 50% 
բաժնետեր, կոնմերցիոն 
տնօրենն է  

Թողարկողի Խորհրդի կազմը ստորև բերված է աղյուսակում. 



Անունը, ազգանունը/ 
Կազմակերպության 

անվանումը 

Բնակության 
վայրը/ Գրանցման 

հասցեն 

Զբաղեցրած 
պաշտոնը 

Թողարկողի կազմից 
դուրս գործունեությունը 

Սահակյան Խաչիկ 
Մարտունի 

ՀՀ, ք. Երևան Խորհրդի նախագահ Տնտեսագետ, «Էկոմիքս» 
ՍՊԸ ընկերության 50% 
բաժնետեր, կոնմերցիոն 
տնօրենն է 

Իսրաելյան Սարգիս 
Համլետի 

ՀՀ, ք. Երևան Խորհրդի անդամ Տտնտեսագիտության 
թեկնածու։ «ՍՍ 
ԿԱՊԻՏԱԼ» ՍՊԸ 
(ներդրումային ֆոնդերի 
կառավարիչ) բաժնետեր, 
տնօրեն 

Աղայան Հրանուշ 
Գրիգորի 

ՀՀ, ք. Երևան Խորհրդի անդամ Տնտեսագետ է։ Վերջին 5 
տարիներում աշխատել է 
ՀՀ նախագահի 
աշխատակազմում՝ 
որպես Նախագահական 
հատուկ 
նախաձեռնությունների 
բաժնի պետ (2018-2020) 
և Ֆինանսական 
համակարգի 
հաշտարարի 
գրասենյակում՝ որպես 
Պահանջներն ընդունող 
և քննող խմբի ղեկավար 

Մարգարյան Դավիթ 
Արշալույսի 

ՀՀ, ք. Երևան Խորհրդի անդամ Գրաֆիկ դիզայներ է 

Թաղարկողի գործադիր մարմնի կազմը ներկայացված է ստորև. 

Անունը, 
ազգանունը 

Բնակության վայրը/ 
Գրանցման հասցեն 

Զբաղեցրած 
պաշտոնը 

Փորձառությունը 

Չիչոյան 
Գրիգոր 
Երվանդի 

ՀՀ, ք. Երևան Գլխավոր 
տնօրեն 

2019թ․-ի ապրիլից «Լույսեր» ՓԲԸ-ի 
տնօրենն է, որպես անհատ ձեռնարկատեր 
զբաղվում է անշարժ գույքի գնահատմամբ 

Ընկերության կառավարման մարմինների իրավասությունները մանրամասն 
ներկայացված են Ազդագրի 3.8.2. կետով: 

3.8.4. Շահերի բախումը 

Կազմակերպության և Կազմակերպության կառավարման մարմինների անդամների 
միջև շահերի բախում որպես թողարկողի կառավարման մարմնի անդամ թողարկողի 
նկատմամբ իր պարտականությունների և իր անձնական շահերի միջև հնարավոր չէ: 

 

3.9.1. Թողարկողի աուդիտի կոմիտեն 

Ընկերությունում աուդիտի կոմիտե առկա չէ, սակայն կանոնադրությամբ սահմանված 
է վերստուգողի առկայության անհրաժեշտություն: Վերստուգողը հսկողություն է 
իրականացնում Ընկերության ֆինանսատնտեսական գործունեության նկատմամբ: 
Նա հետևում է Ընկերության կառավարման մարմինների որոշումների կատարմանը, 
ստուգում է Ընկերության փաստաթղթերի համապատասխանությունը օրենքներին, այլ 
իրավական ակտերին և կանոնադրությանը:  



3.9.2. Կորպորատիվ կառավարման սկզբունքները 

Թողարկողը հետևում է իր կազմակերպաիրավական կառուցվածքին 
համապատասխանող կորպորատիվ կառավարման սկզբունքներին, մասնավորապես՝ 
ապահովում է արդյունավետ կորպորատիվ կառավարման միջավայր՝ համաձայն 
Ժողովի կողմից ընդունված Խորհրդի Կանոնակարգի։ 

 

Թողարկողի հսկող անձինք են՝ 

Կանոնադրական կապիտալում 
մասնակցության ուժով 

Կնքված վարկային պայմանագրին 
համաձայն՝ 

• Իսրաելյան Սարգիս Համլետի 

• Աղայան Հրանուշ Գրիգորի 

• Սահակյան Խաչիկ Մարտունի 

• «ԱՐՄՍՎԻՍԲԱՆԿ» ՓԲԸ 
(Պայմանագիր LAB20-0044, 
Ապրիլ 07, 2020թ.) 

 

Համաձայն «ԱՐՄՍՎԻՍԲԱՆԿ» ՓԲԸ- ի հետ կնքած վարկային պայմանագրի 
Ընկերությունն ունի առավելագույնը 09 ապրիլի 2035թ. մարման վերջնաժամկետով, ՀՀ 
Կենտրոնական բանկի սահմանած բանկային տոկոսի հաշվարկային դրույքի 
կրկնապատիկից ոչ ավել հաշվարկվող տարեկան տոկոսադրույքով, առավելագույնը  
7.5 մլն ԱՄՆ դոլար գումարի կամ դրան համարժեք այլ արժույթի չափով վարկային գիծ։ 
Սույն պայմանագրով վարկերը ապահովված են Ընկերությանը պատկանող՝ 
կառուցապատվող հողամասի գրավադրմամբ, Ընկերության բաժնետերերին 
պատկանող՝ Ընկերության բաժնետոմսերով, ինչպես նաև բաժնետերերի կողմից 
բանկին տրված անձնական երաշխավորություններով: Համաձայն պայմանագրի 
բանկը իր հայեցողությամբ կարող է իրականացնել գրավի առարկաների մոնիթորինգ։  

 

3.11.1. Պատմական ֆինանսական տեղեկատվություն 

Կազմակերպության 2021-2022թթ․ ֆինանսական հաշվետվությունները՝ անկախ 
աուդիտորական եզրակացություններով ներառված են Ազդագրում՝ Հավելված 5-ում, 
իսկ 2023թ առաջին կիսամյակի աուդիտ չանցած ֆինանսական հաշվեվությունները՝ 
Հավելված 6-ում: Կազմակերպության ֆինանսական հաշվետվությունները 
ներդրողների համար հասանելի են Կազմակերպության գրասենյակում, ինչպես նաև 
պաշտոնական ինտերնետային կայքում: 

3.11.2. Թողարկողի ֆինանսական վիճակի էական փոփոխությունները 

2023թ. հունիսի 30-ից մինչև ՀՀ ԿԲ-ի կողմից Ազդագիրը գրանցման ներկայացնելու 
օրն ընկած ժամանակահատվածում Թողարկողի ֆինանսական վիճակի էական 
փոփոխություն տեղի չի ունեցել: 

3.11.3. Դատական, արբիտրաժային և վարչական վարույթների մասին 
տեղեկատվություն 

Կազմակերպությունը գտնվում է մի քանի դատական գործընթացի մեջ որպես հայցվոր 
և երրորդ անձ։ 



# 
Գործի համար/ 

Դատավարական 
կարգավիճակ 

Հայցվոր Պատասխանող Պահանջ Կարգավիճակ 

1.  ՎԴ/3591/05/21 
 
Երրորդ անձ 

Արկադի 
Համբար-
ձումյան 

Երևանի 
քաղաքապետա-
րան 

10.02.2021 
թվականի թիվ 
01/18-123765-186 
շինարարության 
թույլտվությունն 
անվավեր 
ճանաչելու պ/մ 

Անավարտ 

2.  ՎԴ/3566/05/21 
 
Երրորդ անձ 

Արկադի 
Համբար-
ձումյան 

Երևանի 
քաղաքապետա-
րան 

10.02.2021 
թվականին տրված 
թիվ 01/18-121460-
185 
շինարարության 
թույլտվությունն 
անվավեր 
ճանաչելու պ/մ 

Անավարտ 

3.  ԵԴ/11911/02/21 
 
Հայցվոր  

«Լույսեր» 
ՓԲԸ 

Արթուր 
Մարտիրոսյան 

Զրպարտություն 
համարվող 
տեղեկությունները 
հրապարակայնորե
ն հերքելուն 
պարտավորեցնելու 
և փոխհատուցում 
վճարելու պ/մ 
 

Անավարտ  

4.  ՎԴ/2401/05/20 
 
Երրորդ անձ 

Արկադի 
Համբար-
ձումյան 

Երևանի 
քաղաքապետա-
րան 

03.04.2020թ. 
տրված թիվ 01/18-
20384-411 
շինարարության 
թույլտվությունն 
անվավեր 
ճանաչելու պ/մ 

Անավարտ 

5.  ՎԴ/10629/05/20 
 
Երրորդ անձ 

Արկադի 
Համբար-
ձումյան 

Երևանի 
քաղաքապետա-
րան 

21.10.2020թ. թիվ 
01/18-84121-1486 
շինարարության 
թույլտվությունն 
անվավեր 
ճանաչելու պ/մ 

Անավարտ 

Ստորև ներկայացված են նաև Ընկերության մասնակցությամբ ավարտված դատական 
գործերը 

# 
Գործի համար/ 

Դատավարական 
կարգավիճակ 

Հայցվոր Պատասխանող Պահանջ Կարգավիճակ 

1.  ՎԴ/4265/05/21 
 
Հայցվոր 

«Լույսեր» 
ՓԲԸ 

Երևանի 
քաղաքապետա-
րան 

09.03.2021 
թվականի 
«Վարչական տույժ 
նշանակելու մասին» 
թիվ Վ-9/1 որոշումը 
անվավեր 
ճանաչելու պ/մ 

Բավարարվել է, 
վարչական ակտը 
ճանաչվել է 
անվավեր 

2.  ՎԴ/4160/05/22 
 
Հայցվոր 

«Լույսեր» 
ՓԲԸ 

Երևանի 
քաղաքապետա-
րան 

08.06.2022 
թվականի 
«Վարչական տույժ 
նշանակելու մասին» 
թիվ Վ-23/5 որոշումը 

Բավարարվել է, 
վարչական ակտը 
ճանաչվել է 
անվավեր 



# 
Գործի համար/ 

Դատավարական 
կարգավիճակ 

Հայցվոր Պատասխանող Պահանջ Կարգավիճակ 

անվավեր 
ճանաչելու պ/մ 

3.  ՎԴ/2718/05/21 
 
Հայցվոր 

«Լույսեր» 
ՓԲԸ 

Երևանի 
քաղաքապետա-
րան 

04.03.2021 
թվականի 
«Վարչական տույժ 
նշանակելու մասին» 
թիվ Վ-8/22 որոշումը 
անվավեր 
ճանաչելու պ/մ 

Բավարարվել է, 
վարչական ակտը 
ճանաչվել է 
անվավեր 

4.  ԵԴ/11278/02/21 
 
Հայցվոր 

«Լույսեր» 
ՓԲԸ 

Արկադի 
Համբարձումյան, 
Արթուր 
Մարտիրոսյան 

Զրպարտություն 
հանդիսացող 
փաստերը 
հերքելուն 
պարտավորեցնելու 
և գործարար 
համբավին 
պատճառված 
վնասի հատուցման 
պ/մ 
 

Կարճվել է 

5.  ՎԴ/10706/05/20 
 
Երրորդ անձ 

Աշոտ 
Մանուկյան  

Երևանի 
քաղաքապետա-
րան 

21.10.2020թ. թիվ 
01/18-84121-1486 
շինարարության 
թույլտվությունն 
անվավեր 
ճանաչելու պ/մ 

Մերժվել է, առկա է 
օրինական ուժի մեջ 
մտած վճիռ 

6.  ՎԴ/10736/05/20 
 
Երրորդ անձ 

Աշոտ 
Մանուկյան  

Երևանի 
քաղաքապետար
ան 

21.10.2020թ. թիվ 
01/18-71692-1487 
շինարարության 
թույլտվությունն 
անվավեր 
ճանաչելու պ/մ 
 

Գործը միացվել է 
ՎԴ/10611/05/20 
գործին և մերժվել է 

7.  ՎԴ/10611/05/20 
 
Երրորդ անձ 
 

Արկադի 
Համբար-
ձումյան 
և 
Աշոտ 
Մանուկյան 

Երևանի 
քաղաքապետա-
րան 

21.10.2020թ. թիվ 
01/18-71692-1487 
շինարարության 
թույլտվությունն 
անվավեր 
ճանաչելու պ/մ 

Մերժվել է 

8.  ՎԴ/9247/05/20 
 
Հայցվոր 

«Լույսեր» 
ՓԲԸ 

Երևանի 
քաղաքապետա-
րան 

01.10.2020 
թվականի թիվ Վ-
39/16 որոշումն 
անվավեր 
ճանաչելու պ/մ 

Բավարարվել է, 
վարչական ակտը 
ճանաչվել է 
անվավեր 

9.  ԵԴ/18201/02/20 
 
Հայցվոր 

«Լույսեր» 
ՓԲԸ 

Արկադի 
Համբարձումյան 

Գումար 
բռնագանձելու և 
ապագայում վնաս 
պատճառելու 
վտանգը կանխելու 
պ/մ 

Ավարտված է, 
առկա է 
հայցադիմումը 
վերադարձնելու 
մասին օրինական 
ուժի մեջ մտած 
որոշում 

10.  ԵԴ/14545/02/20 
 
Պատասխանող 

Արկադի 
Համբար-
ձումյան 

«Լույսեր» ՓԲԸ Վիրավորանքի և 
զրպարտության 
տեքստը հերքելուն 
պարտավորեցնելու 

Թողնվել է առանց 
քննության 



# 
Գործի համար/ 

Դատավարական 
կարգավիճակ 

Հայցվոր Պատասխանող Պահանջ Կարգավիճակ 

և փոխհատուցում 
բռնագանձելու պ/մ 

11.  ԵԴ/13820/02/20 
 
Հայցվոր 

«Լույսեր» 
ՓԲԸ 

Արկադի 
Համբարձումյան 

Զրպարտություն 
hամարվող 
տեղեկություններն 
հրապարկայնորեն 
հերքելուն 
պարտավորեցնելու 
և փոխհատուցում 
վճարելու պ/մ 

Բավարարվել է 

Կազմակերպության Պատասխանատու անձինք նշված ընթացիք դատական գործերի 
փաստական և իրավական հիմքերի վերլուծության արդյունքում, ինչպես նաև հաշվի 
առնելով դատարանի կողմից կայացված վճիռները, դրանցում հաստատված 
փաստական հանգամանքները, չավարտված դատական գործերով Ըկերության 
համար ակնկալում են դրական արդյունքներ, ուստի դատավարական գործերի 
քննության ընթացքը չի կարող ազդել Ընկերության բնականոն գործունեության վրա։ 

Ռիսկերի տեսանկյունից առավել կարևոր դատական գործերը վերաբերվում են 
շինթույլտվությունների վիճարկմանը։ Նման գործերը չորսն են։ 

1. Թիվ ՎԴ/3591/05/21 վարչական գործը ըստ հայցի Արկադի Համբարձումյանի 
ընդդեմ Երևան համայնքի՝ Երևանի քաղաքապետի կողմից «Լույսեր» ՓԲԸ-ին 
10.02.2021 թվականին տրված թիվ 01/18-123765-186 շինարարության 
թույլտվությունն անվավեր ճանաչելու պահանջի մասին հայցադիմումը վարույթ 
է ընդունվել և իրականացվել են մի շարք դատվարական գործողություններ։ 

Հաշվի առնելով գործում եղած ապացույցները և դատավարության կողմերի 
կողմից ներկայացված դիրքորոշումները կարող ենք արձանագրել առ այն, որ 
հայցադիմումի մերժման հավանականությունը բավականին բարձր է։ 

2. Թիվ ՎԴ/3566/05/21 վարչական գործը ըստ հայցի Արկադի Համբարձումյանի 
ընդդեմ Երևան համայնքի՝ Երևանի քաղաքապետի կողմից «Լույսեր» ՓԲԸ-ին 
10.02.2021 թվականին տրված թիվ 01/18-121460-185 շինարարության 
թույլտվությունն անվավեր ճանաչելու պահանջի մասին հայցադիմումը վարույթ 
է ընդունվել և իրականացվել են մի շարք դատվարական գործողություններ։ 

Հաշվի առնելով գործում եղած ապացույցները և դատավարության կողմերի 
կողմից ներկայացված դիրքորոշումները կարող ենք արձանագրել առ այն, որ 
հայցադիմումի մերժման հավանականությունը բավականին բարձր է։ 

3. Թիվ ՎԴ/2401/05/20 վարչական գործը ըստ հայցի Արկադի Համբարձումյանի 
ընդդեմ Երևան համայնքի՝ Երևանի քաղաքապետի կողմից «Լույսեր» ՓԲԸ-ին 
03.04.2020 թվականին տրված թիվ 01/18-20384-411 շինարարության 
թույլտվությունն անվավեր ճանաչելու պահանջի մասին հայցադիմումը վարույթ 
է ընդունվել  2020թ ապրիլի 23-ին, իրականացվել են մի շարք դատվարական 
գործողություններ։ 

Հաշվի առնելով գործում եղած ապացույցները և դատավարության կողմերի 
կողմից ներկայացված դիրքորոշումները կարող ենք արձանագրել առ այն, որ 
հայցադիմումի մերժման հավանականությունը բավականին բարձր է։ 

4. Թիվ ՎԴ/10629/05/20 վարչական գործը ըստ հայցի Արկադի Ստանիսլավի 
Համբարձումյանի ընդդեմ Երևանի քաղաքապետարանի՝ «Երևանի 
քաղաքապետի կողմից «Լույսեր» ՓԲ ընկերությանը 21.10.2020թ. թիվ 01/18-
84121-1486 շինարարության թույլտվությունը անվավեր ճանաչելու պահանջի 



մասին հայցադիմումը վարույթ է ընդունվել 2020թվականի դեկտեմբերի 28-ին, 
իրականացվել են մի շարք դատավարական գործողություններ։ 

Հաշվի առնելով գործում եղած ապացույցները և դատավարության կողմերի 
կողմից ներկայացված դիրքորոշումները կարող ենք արձանագրել առ այն, որ 
հայցադիմումի մերժման հավանականությունը բավականին բարձր է։ 

Ըստ էության Ընկերության համար առկա է միայն իրականացված կառուցապատման 
արդյունքում ստեղծված գույքի ինքնակամ դառնալու ռիսկ: Սակայն դա չի բացառում, 
որ Ընկերությունը կվերացնի ենթադրյալ խախտումները (որոնք կարձանագրվեն 
դատական ակտերով) և կստանա նոր շինթույլտվություններ (հետագա 
կառուցապատումն իրականացնելու համար): Անդրադառնալով ներկայացված 
հայցադիմումների փաստական և իրավական հիմքերին պետք է նշենք, որ դրանք 
նույնանման են և ըստ էության հանգում են հետևյալին` շինթույլտվությունների 
տրամադրման համար հարուցված վարչական վարույթների շրջանակներում 
հայցվորներին չեն լսել: Ներկայացված որևէ հայցադիմումով չեն նշվել այն 
իրավունքները, որոնք խախտվել են կամ կարող են խախտվել շինթույլտվությունների 
տրամադրմամբ և որոնց պաշտպանության համար վարչական վարույթներին պետք է 
մասնակից դարձնեին նաև հայցվորներին:  

Ինչպես արդեն նշեցինք, ներկայացված հայցադիմումների հիման վրա հարուցված մի 
շարք գործերով (թիվ ՎԴ/10706/05/20, ՎԴ/10736/05/20, ՎԴ/10611/05/20) հայցերն 
ամբողջությամբ մերժվել են: Նկատի ունենալով մյուս հայցերի նույնաբովանդակ լինելը 
ամենայն հավանականությամբ մյուս գործերով ևս ներկայացված հայցերը կմերժվեն: 

 

3.12.1. Կանոնադրական կապիտալը 

 

Կազմակերպության կանոնադրական կապիտալը կազմում է 582,310,000 (հինգ 
հարյուր ութսուներկու միլիոն երեք հարյուր տասը հազար) ՀՀ դրամ առ 30.06.2023թ: 
Կանոնադրական կապիտալի կառուցվածքում 582,300,000 (հինգ հարյուր 
ութսուներկու միլիոն երեք հարյուր հազար) ՀՀ դրամը հողամասի շուկայական արժեքն 
է կանոնադրական կապիտալում ներդրման ժամանակ, իսկ 10,000 (տասը հազար) ՀՀ 
դրամը՝ կանոնադրական կապիտալի սկզբնական չափը մինչև հողամասի ներդրումը:   

 

Կազմակերպության կողմից հայտարարված բաժնետոմսերի քանակը 582,310 (հինգ 
հարյուր ութսուներկու հազար երեք հարյուր տասը) հատ է: Բոլոր հայտարարված 
բաժնետոմսերը թողարկված և լրիվ վճարված են: Յուրաքանչյուր բաժնետոմսի 
անվանական արժեքը կազմում է 1,000 (հազար) ՀՀ դրամ: 

Թողարկողի կանոնադրական կապիտալը բաժանված է 4 մասնակիցների միջև ստորև 
ներկայացված մասնաբաժիններով. 

Մասնակիցը Բաժնեմասը (ՀՀ դրամ) 
Բաժնեմասի չափը 

(%) 

Իսրաելյան Սարգիս Համլետի 194,142,000.00  33.34  

Սահակյան Խաչիկ Մարտունի 194,084,000.00  33.33  



Աղայան Հրանուշ Գրիգորի 146,509,000.00  25.16  

Մարգարյան Դավիթ Արշալույսի 47,575,000.00  8.17  

3.12.2. Կանոնադրությունը 

Ընկերությունը, համաձայն կանոնադրության 4. կետի կարող է իրականացնել ՀՀ 
օրենքներով և այլ իրավական ակտերով չարգելված ցանկացած ձեռնարկատիրական 
ու տնտեսական գործունեություն, այդ թվում (բայց ոչ միայն)՝ ոչ հրապարակային 
ներդրումային ֆոնդերի գործադիր կառավարման գործունեություն: Օրենքով 
սահմանված գործունեության առանձին տեսակներով Ընկերությունը կարող է զբաղվել 
միայն լիցենզիայի առկայության դեպքում: Կանոնադրության 17. կետի համաձայն 
Ընկերությունը կարող է թողարկել և տեղաբաշխել բաժնետոմսեր, պարտատոմսեր, 
մուրհակներ, ածանցյալ գործիքներ և օրենքով նախատեսված այլ արժեթղթեր: 

 

Կազմակերպությունում առկա չեն Ազդագրի գրանցման ներկայացմանը նախորդող 
վերջին 1 տարվա ընթացքում Կազմակերպության կողմից բնականոն գործունեության 
շրջանակներից դուրս կնքված և գործողության մեջ գտնվող պայմանագրեր, որոնց 
գինը գերազանցում է Կազմակերպության վերջին հաշվետու ժամանակաշրջանի 
ֆինանսական հաշվետվություններում նշված սեփական կապիտալի արժեքի 5 
տոկոսը: 

 

Այլ անձանց մասնագիտական կարծիք կամ երրորդ անձանցից վերցված 
տեղեկատվություն ներկայացվող Ազդագրում չի օգտագործվել:  

Բացի Ազդագրում ներկայացված Թողարկողի պատմական ֆինանսական 
հաշվետվություններից, որոնք ենթարկվել են աուդիտի անկախ աուդիտորական 
ընկերությունների կողմից, Ազդագրում ներկայացված այլ տեղեկատվություն չի 
ենթարկվել աուդիտի անկախ աուդիտորական ընկերությունների կողմից: Որպես սույն 
բաժնում ներկայացված տեղեկատվության ստացման աղբյուր, երրորդ անձինք 
ներգրավված չեն: 

 

3.15.1. Էներգաարդյունավետության դաս և համապատասխան 
ֆինանսականան արտոնություններ 

Թողարկողը իր գործունեության մեջ կարևորում է Հայաստանում Կայուն 
զարգացման նպատակներին (Sustainable Development Goals) հասնելուն 
օժանդակելը՝ մասնավորապես կլիմայի փոփոխության մեղման և 
հարմարվողականության գործընթացները։ Թողարկողը իր գործունեության 
մեջ առաջնահերթություն է տալիս  ջերմոցային գազերի (ՋԳ) նվազեցման 
տեխնոլոգիաների կիրառմանը, և  կանաչ և էներգախնայող կառուցապատում 
զարգացմանը Հայաստանում։ 



ՄԱԿ-ի Զարգացման ծրագրի (UNDP) և Կլիմայի կանաչ հիմնադրամի (Green Climate 
Fund) «Շենքերի էներգաարդյունավետ արդիականացմանն ուղղված ներդրումների 
ռիսկերի նվազեցում» ծրագրի շրջանակներում «Լույսեր» բնակելի համալիրի՝ ՀՀ, ք. 
Երեւան, Լենինգրադյան 23/7  հասցեում նոր կառուցվող բազմաբնակարան շենքերի 
նախագծային փաստաթղթերի հիման վրա իրականացվել է էներգետիկ աուդիտ, 
կազմվել շենքերի էներգետիկ անձնագրեր և էներգաարդյունավետության 
սերտիֆիկատներ (պիտակներ)։ 

«Շենքերի էներգաարդյունավետ արդիականացմանն ուղղված ներդրումների ռիսկերի 
նվազեցում» ՄԱԶԾ-ԿԿՀ ծրագրի շրջանակներում նախատեսված է նվազեցնել 
ջերմոցային գազերի (ՋԳ) արտանետումները Հայաստանում գոյություն ունեցող 
շենքերի ֆոնդից և այդ միջոցով ապահովել կայուն զարգացման օգուտները: Ծրագրի 
նպատակներին համահունչ, ՀՀ-ում գործող ֆինանսական ինստիտուտներին 
տեխնիկական օժանդակություն տրամադրելու նպատակով ՄԱԿ-ի զարգացման 
ծրագրի (ՄԱԶԾ), գերմանական «KFW» բանկի և Ազգային հիփոթեքային ընկերության 
միջև համագործակցության մասին ստորագրվել է եռակողմ նամակ-հուշագիր, որի 
արդյունքում «Լույսեր» բնակելի համալիրի Էներգաարդյունավետության բարձր (C+ և 
ավելի) դաս հավաստող պիտակ ունեցող շենքերի ապագա բնակարանատերերը 
կարող են օգտվել Ազգային հիփոթեքային ընկերության վերաֆինանսավորման 
առաջարկից, մասնավորապես՝ շուկայականից շուրջ 1% ավելի մատչելի 
տոկոսադրույքի կիրառմամբ: 

 «Շենքերի ջերմային պաշտպանություն» ՀՀՇՆ 24-01-2016 շինարարական նորմերի 
համաձայն անցկացված Էներգետիկ աուդիտի արդյունքում «Ա» և «Բ» 
մասնաշենքերին շնորհվել է «B» էներգաարդյունավետության դասը, իսկ «Գ» և «Դ» 
մասնաշենքերին՝ «C+» էներգաարդյունավետության դասը։ 

3.15.2. Տվյալների հասանելիություն 

Ազդագրի կիրառության ողջ ժամկետի ընթացքում Կազմակերպության 
կանոնադրությունը, միջանկյալ և տարեկան ֆինանսական հաշվետվությունները, 
տարեկան անկախ աուդիտորական եզրակացությունները մշտապես հասանելի են 
հանրությանը ինչպես էլեկտրոնային, այնպես էլ թղթային ձևով: Նշված փաստաթղթերի 
էլեկտրոնային տարբերակները տեղադրված են Կազմակերպության պաշտոնական 
կայքում՝ www.luyser.am հասցեով, իսկ թղթային տարբերակով ստանալու համար 
ներդրողները կարող են դիմել Կազմակերպության գլխամասային գրասենյակ՝ 0031, ք. 
Երևան, Լենինգրադյան փ. 31, բն. 12: 

ՆԵՐԴՐՈՂԸ, ԾԱՆՈԹԱՆԱԼՈՎ ՍՈՒՅՆ ԱԶԴԱԳՐԻՆ, ՊԵՏՔ Է ԻՆՔՆՈՒՐՈՒՅՆ 
ԳՆԱՀԱՏԻ ՏՎՅԱԼ ԱՐԺԵԹՂԹԵՐՈՒՄ ՍԵՓԱԿԱՆ ՆԵՐԴՐՄԱՆ ՌԻՍԿԸ՝ ՄԻՆՉԵՎ 
ՁԵՌՔԲԵՐՄԱՆ ՈՐՈՇՄԱՆ ԸՆԴՈՒՆՈՒՄԸ: 

  



 

 



 





 

 



 



 

 

 

 

 

 



 

Զուտ շահույթը մեկ բաժնետոմսի հաշվով (EPS) = Զուտ շահույթ շահութահարկի գծով 
ծախսի նվազեցումից հետո / Բաժնետոմսերի միջին կշռված թիվը 

Սեփական կապիտալի շահութաբերություն (ROE) = Զուտ շահույթ շահութահարկի գծով 
ծախսի նվազեցումից հետո / Սեփական կապիտալի միջին մեծություն 

Ակտիվների շահութաբերություն (ROA) = Զուտ շահույթ շահութահարկի գծով ծախսի 
նվազեցումից հետո / Ընդհանուր ակտիվների միջին մեծություն 

Զուտ շահույթի մարժա (NPM) = Զուտ շահույթ շահութահարկի գծով ծախսի 
նվազեցումից հետո / Արտադրանքի, ապրանքների, աշխատանքների, 
ծառայությունների իրացումից հասույթ 

Կապիտալի համարժեքության գործակից = Սեփական կապիտալ / Ընդհանուր 
ակտիվներ 

Ֆինանսական կախվածության գործակից = Ընդամենը պարտավորություններ / 
Սեփական կապիտալ 

Բացարձակ իրացվելիության գործակից = (Դրամական միջոցներ և դրանց 
համարժեքներ + Ընթացիկ ֆինանսական ներդրումներ) / Ընթացիկ 
պարտավորություններ 

Ընթացիկ իրացվելիության գործակից = (Դրամական միջոցներ և դրանց համարժեքներ 
+ Ընթացիկ ֆինանսական ներդրումներ + Ընթացիկ դեբիտորական պարտքեր և 
կանխավճարներ) / Ընթացիկ պարտավորություններ 

Ընդհանուր իրացվելիության գործակից = Ընթացիկ ակտիվներ / Ընթացիկ 
պարտավորություններ 

Դեբիտորական պարտքերի շրջանառելիության գործակից = Արտադրանքի, 
ապրանքների, աշխատանքների, ծառայությունների իրացումից հասույթ / Վաճառքների 
գծով դեբիտորական պարտքերի միջին արժեքը 

Դեբիտորական պարտքերի շրջապտույտի տևողությունն օրերով = 365 / (Արտադրանքի, 
ապրանքների, աշխատանքների, ծառայությունների իրացումից հասույթ / Վաճառքների 
գծով դեբիտորական պարտքերի միջին արժեքը) 

Պաշարների շրջանառելիության գործակից = Իրացված արտադրանքի, ապրանքների, 
աշխատանքների, ծառայությունների ինքնարժեք / Պաշարների միջին արժեքը 

Պաշարների շրջապտույտի տևողությունն օրերով = 365 / (Իրացված արտադրանքի, 
ապրանքների, աշխատանքների, ծառայությունների ինքնարժեք / Պաշարների միջին 
արժեքը) 



Կրեդիտորական պարտքերի շրջանառելիության գործակից = Իրացված արտադրանքի, 
ապրանքների, աշխատանքների, ծառայությունների ինքնարժեք / Կրեդիտորական 
պարտքերի միջին արժեքը 

Կրեդիտորական պարտքերի շրջապտույտի տևողությունն օրերով = 365 / (Իրացված 
արտադրանքի, ապրանքների, աշխատանքների, ծառայությունների ինքնարժեք / 
Կրեդիտորական պարտքերի միջին արժեքը) 

  



 

……………… 202_թ. 

Լույսեր ՓԲԸ 

անվանական, արժեկտրոնային, ոչ փաստաթղթային, ոչ փոխարկելի պարտատոմս 

Թողարկողի և թողարկվող արժեթղթերի վերաբերյալ ամբողջական տեղեկատվության 
ձեռքբերման համար անհրաժեշտ է համատեղ դիտարկել ազդագիրը (գրանցված է  ____ 
____________ 202_թ.), դրա լրացումները և սույն թողարկման վերջնական 
պայմանները: Ազդագիրը, դրա լրացումները գտնվում են ԱՐՄԲՐՈԿ ԲԲԸ-ում՝ ՀՀ, ք. 
Երևան 0010, Հանրապետության 39 հասցեում և Լույսեր ՓԲԸ-ում՝ ՀՀ, ք. Երևան 0031, 
Լենինգրադյան 31 բն. 12 հասցեում: 

Ընդհանուր տեղեկություններ 
(Այն տեղեկությունները, որոնք կիրառելի չեն, նշվում է «ոչ կիրառելի»: Եթե միևնույն սերիայի ներքո 
տարբեր հիմնական պայմաններով (թողարկման արժույթ, առաջարկի գին, անվանական արժեք և 
այլն) արժեթղթեր են թողարկվում, ապա յուրաքանչյուր պայմանին բավարարող արժեթղթերի խմբի 
համար տարբերվող պայմանները ներկայացվում են տարանջատված:)  

1. Թողարկողը (թողարկողի անվանումը) «Լույսեր» ՓԲԸ 

2. Երաշխավորողը 
Թողարկողը չի նախատեսում ներգրավել 
երաշխավոր 

3. 
Սերիան (տվյալ ազդագրի հիման վրա 
իրականացվող հերթական թողարկման 
համարը և տարեթիվը) 

 

4. 
Տվյալ սերիայի թողարկման ընդհանուր 
ծավալը 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

5. 

Արժեթղթերի դասակարգման մասին 
տեղեկատվություն՝ թողարկողի 
պարտավորությունների մարման 
հերթականության տեսանկյունից 
(ստորադասությունը), ներառյալ՝ տվյալ 
սերիայի ներքո յուրաքանչյուր թողարկման 
ծավալը՝ ըստ ստորադասության 

Թողարկողի կողմից առաջարկվող 
պարտատոմսերի սեփականատերերի 
պահանջները բավարարվում են հինգերորդ 
հերթին։  
Մանրամասները ներկայացված են Ազդագրի 
2.3.6. կետում։  

6. Թողարկման արժույթը ՀՀ դրամ 

7. Առաջարկի գինը 

Պարտատոմսի գինը յուրաքանչյուր 100 
միավոր անվանական արժեքի դիմաց որոշվելու 
է հետևյալ բանաձևով. 

 

որտեղ՝ 
DSN - գործարքի կատարման օրվան հաջորդող 
արժեկտրոնի/անվանական արժեքի մարման 



ամսաթվի և գործարքի կատարման օրվա միջև 
եղած փաստացի օրերի քանակն է: 
DCC - գործարքի կատարման օրվան 
նախորդող արժեկտրոնի վճարման օրից մինչև 
գործարքի կատարման օրվան հաջորդող 
արժեկտրոնի վճարման օրը եղած փաստացի 
օրերի քանակն է: 
P - պարտատոմսի գինն է: 
f - արժեկտրոնի վճարման 
հաճախականությունն է (f=2 կիսամյակային 
վճարումների դեպքում): 
N - գործարքի կատարման օրվանից հետո 
արժեկտրոնների մնացած վճարումների 
քանակն է: 
Y - պարտատոմսի մինչև մարում 
եկամտաբերությունն է: 
C - տարեկան արժեկտրոնի չափն է: 
A - պարտատոմսի անվանական արժեքն է: 
i - արժեկտրոնի տվյալ հերթական համարն է, 
որը փոփոխվում է տվյալ պահից մինչև 
վերջնական մարում մնացած արժեկտրոնների 
վճարումների քանակից կախված, ընդ որում i 
արժեքը փոփոխվում է ըստ աճման և 
ընդունում է 1-ից մինչև N արժեքները (երբ N-ը 
ընդունում է 1 արժեք, i ֊ն նույնպես ընդունում է 
1 արժեք):  
Օրերի հաշվարկման պայմանականությունն է՝ 
փաստացի/փաստացի. 
DCC=Օրերի փաստացի քանակը, D3M3Y3 – 
D1M1Y1 
DSN=Օրերի փաստացի քանակը, D3M3Y3 – 
D2M2Y2 
որտեղ՝ 
D1M1Y1 - գործարքի կատարման օրվան 
նախորդող արժեկտրոնի 
մարման/արժեկտրոնի կուտակման սկզբի 
ամսաթիվն է, 
D2M2Y2 - գործարքի կատարման ամսաթիվն է, 
D3M3Y3 - գործարքի կատարման օրվան 
հաջորդող արժեկտրոնի մարման/անվանական 
արժեքի մարման ամսաթիվն է: 
  
Տեղաբաշխման ժամկետի ընթացքում 
թողարկվող պարտատոմսերի գները 
Տեղաբաշխոմը սկսելուց առաջ  լրացուցիչ 
կհրապարակվեն Թողարկողի և/կամ 
Տեղաբաշխողի ինտերնետային կայքերում: 

8. Անվանական արժեքը 1,000,000 (մեկ միլիոն) ՀՀ դրամ 

9. Քանակը 
Թողարկման ծավալին և անվանական 
արժեքին համապատասխան 

10. 
Առաջարկի իրականացման սկիզբը (ներառյալ՝ 
ժամկետի ցանկացած հնարավոր 
փոփոխությունները) 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

11. 
Առաջարկի իրականացման ավարտը 
(ներառյալ՝ ժամկետի ցանկացած հնարավոր 
փոփոխությունները) 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 



սկզբի ամսաթվից առնվազն 5 (հինգ) 
աշխատանքային օր առաջ 

12. 
Արժեթղթի տարբերակիչ ծածկագիրը (ISIN) 
կամ այլ նմանատիպ տարբերակիչ ծածկագիր 

 

13. 

Թողարկման և տեղաբաշխման վերաբերյալ 
որոշում ընդունած իրավասու մարմինը և 
որոշման ամսաթիվը (լրացվում է այն 
դեպքում, եթե տվյալ հրապարակային 
առաջարկի համար առանձին որոշում է 
ընդունվել, հակառակ դեպքում նշվում է «ոչ 
կիրառելի») 

----------- 

Արժեկտրոնի վերաբերյալ տեղեկություններ 

14. Արժեկտրոնի հաշվարկման առաջին օրը 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

15. 

Արժեկտրոնի տոկոսադրույքը և վճարման 
պարբերականությունը, եթե արժեկտրոնի 
տոկոսադրույքը լողացող է, ապա 
ներկայացնել տեղեկատվություն, թե ինչ 
ցուցանիշից  (դրա փոփոխությունից) է 
կախված տոկոսադրույքի մեծությունը, և 
որտեղ կարելի է ստանալ այդ ցուցանիշի/դրա 
փոփոխության մասին տեղեկատվություն 

Արժեկտրոնի տոկոսադրույքը ենթակա է 
որոշման Թողարկողի Խորհրդի կողմից 
պարտատոմսերի տեղաբաշխման սկզբի 
ամսաթվից առնվազն 5 (հինգ) 
աշխատանքային օր առաջ: Վճարման 
պարբերականությունը 6 ամիս է 
տեղաբաշխման սկզբից: 

16. 
Արժեկտրոնի վճարման հստակ օրերը (օր, 
ամիս, տարի) 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

17. 
Արժեկտրոնի օրերի հաշվարկման կարգը 
(օրինակ 30/360, Act/Act, Act/360 և այլն) 

Փաստացի օրեր արժեկտրոնի փուլի 
ընթացքում/Փաստացի օրեր տարվա 
ընթացքում (Actual/Actual) 

18. 
Լողացող արժեկտրոնի հաշվարկն 
իրականացնողը 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

19. 
Արժեկտրոնի հաշվարկման այլ էական 
պայմաններ 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

20. 
Զրոյական արժեկտրոնով (զեղչակտրոնային) 
արժեթղթերի վերաբերյալ դրույք (նշվում է 
«կիրառելի» կամ «ոչ կիրառելի») 

ոչ կիրառելի 

Մայր գումարի մարման վերաբերյալ տեղեկություններ 

21. Մարման ժամկետը 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

22. 
Մարման արժեքը, եթե հնարավոր չէ, ապա 
նշվում է հաշվարկման մեթոդաբանությունը 

1,000,000 (մեկ միլիոն) ՀՀ դրամ 

23. 
Մարման արժեքի փոփոխությունը (լրացվում է 
այն բոլոր պայմանները, որոնց դեպքում 
հնարավոր է մարման արժեքի փոփոխություն) 

ոչ կիրառելի 

24. 
Վաղաժամկետ մարման հնարավորություն 
թողարկողի նախաձեռնությամբ/քոլ օպցիոն 
(նշվում է «կիրառելի» կամ «ոչ կիրառելի») 

ոչ կիրառելի 



 1) Ժամկետ(ներ)ը  

 
2) Օպցիոնի իրականացման գինը, դրա 
հաշվարկման մեթոդը (առկայության 
դեպքում) 

 

 
3) Մասնակի մարման հնարավորության 
դեպքում՝ նվազագույն և առավելագույն 
մարման արժեքը 

 

 Այլ տեղեկություններ  

25. 
Վաղաժամկետ մարման հնարավորություն 
ներդրողի նախաձեռնությամբ/փութ օպցիոն 
(նշվում է «կիրառելի» կամ «ոչ կիրառելի») 

ոչ կիրառելի 

 1) Ժամկետ(ներ)ը  

 
2) Օպցիոնի իրականացման գինը, դրա 
հաշվարկման մեթոդը (առկայության 
դեպքում) 

 

 
3) Այլ տեղեկություններ (տեղեկացման 
ժամանակաշրջանը) 

 

Տեղաբաշխման վերաբերյալ տեղեկություններ 

26. Տեղաբաշխողի անվանումը, գտնվելու վայրը 
«ԱՐՄԲՐՈԿ» ԲԲԸ 
ՀՀ, ք. Երևան,Հանրապետության 39  

27. 
Տեղաբաշխման այլ պայմաններ (որոնք 
ներառված չեն ազդագրում) 

ենթակա է որոշման Թողարկողի Խորհրդի 
կողմից պարտատոմսերի տեղաբաշխման 
սկզբի ամսաթվից առնվազն 5 (հինգ) 
աշխատանքային օր առաջ 

Այլ տեղեկություններ 

28. 

Տվյալ դասի արժեթղթերի կարգավորվող 
շուկայում առևտրին թույլտվության 
առկայություն (նշվում էհամապատասխան 
կարգավորվող շուկաների անվանումները, 
թույլտվության ամսաթիվը) 

արժեթղթերը դեռ չեն թույլատրված 
կարգավորվող շուկայում առևտրի 

29. 

Եթե առաջարկվող արժեթղթերի մասով 
հետագայում հայցվելու է կարգավորվող 
շուկայում առևտրին թույլտվություն, ապա 
նշվում է տեղեկություններ այդ մասին 
(շուկայի անվանումը, նաև դրույթ, որ 
առևտրին թույլտվության հարցը կարող է 
չբավարարվել, առևտրին թույլտվության 
սպասվող ամսաթիվը (հնարավորության 
դեպքում)) 

Թողարկողը պարտադիր դիմելու է 
պարտատոմսերը կարգավորվող շուկայում 
ցուցակելու և առևտրի թույլտվություն 
ստանալու համար, և համաձայն ՀՀ գործող 
օրենսդրության պարտատոսմերի ցուցակման 
դեպքում վերջիններիս հետագա 
շրջանառությունը կարող է իրականացվել միայն 
կարգավորվող շուկայում (բացառությամբ 
անհատույց գործարքների): Կարգավորվող 
շուկա ասելով Թողարկողը նկատի ունի 
«Հայաստանի ֆոնդային բորսա» ԲԲ 
ընկերությունը։ Բորսայում պարտատոմսերի 
ցուցակման և առևտրի թույլտվության հայտի 
մերժման դեպքում, տեղաբաշխումը 
համարվելու է չեղյալ, և գումարները հետ են 
վերադարձվելու ներդրողներին: 

 

30. Արժեթղթի վարկանիշը արժեթղթերի վարկանշված չեն 



31. 

Արժեթղթերի դիմաց վճարներ կատարելու 
մեթոդները (պարբերականությունը, 
բանկային հաշիվները և այլն) և ժամկետները, 
ինչպես նաև արժեթղթերը ստանալու 
մեթոդները և ժամկետները, արժեթղթերի 
սեփականության վերաբերյալ քաղվածք 
ստանալու ձևը 

Մանրամասները ներկայացված են Ազդագրի 
2.4.1. կետում։ 

 
Թողարկողը պատասխանատու է սույն «Թողարկման վերջնական պայմաններում» 
ներառված տեղեկությունների համար: Թողարկողը հավաստիացնում է, որ սույն 
փաստաթղթում ներառված տեղեկությունները համապատասխանում են այն 
տեղեկություններին (ներկայացված ընդհանուր մեթոդաբանությանը), որոնք ներառված 
են ծրագրային ազդագրում, դրա լրացումներում, ինչպես նաև ճշգրիտ են (այնքանով, 
որքանով հայտնի են), և որևէ փաստ բաց չի թողնվել կամ խեղաթյուրվել: 
 

Խաչիկ 
Սահակյան 

 Բաժնետեր, 
Խորհրդի անդամ 

    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

       

Հրանուշ 
Աղայան 

 Բաժնետեր, 
Խորհրդի անդամ 

    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

       

Սարգիս 
Իսրաելյան 

 Բաժնետեր, 
Խորհրդի անդամ 

    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

       

Դավիթ 
Մարգարյան 

 Բաժնետեր, 
Խորհրդի անդամ 

    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

 

 

      



Գրիգոր Չիչոյան 
 Գործադիր 

տնօրեն 
    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

Արամ 
Տիտանյան 

 Գլխավոր 
հաշվապահ 

    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

Ստորագրությունները վավերացնում եմ՝ 

Գրիգոր Չիչոյան 
 Գործադիր  

տնօրեն 
    

(անուն, 
ազգանուն) 

 (պաշտոն)  (ստորագրություն)  (ամսաթիվ) 

  



 

 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



  



  



  



  



  



  



 



  



  



  



  



  



  



  



  



  



  



  



  



  



  



  



  



  



  



  



  



  



  



  



  



  



  



  



  



  



 

 

  



 

  



 

  



 

  



 

  



 

  



 

  



 



 



  



 

 



 



 



 



 



 



 



 



 



 



 



 



 



 



 


